Xtascujutcan Apostoles

Uma likalhtahuaka huantu lichuhuinan
xtascujutcan apostoles hud na tzoknit San
Lucas y ldmpara huatiya ama Evangelio huantu
lichuhuinan xlatamat Jesucristo. Catihua
huanti limapacuhuiy uma libro: “Xtascujut
Espiritu Santo”, porque nac uma likalhtahuaka
lichuhuinan lacu Espiritu Santo xcamaktayay
nac xlatamatcan amakolh xapulh canajlanin
huanti aya xtalipahudn Cristo ylacu xcamatlahuiy
lhuhua laclanca xtascujutcan. Na antiyd nac uma
libro lichuhuindn lacu amakolh apdstoles San
Pedro y San Pablo akstitum xtascujnimdanalh
Cristo y tancs xtamalulokmdnalh xtachuhuin
nac xlacatincan cristianos huanti ni xtalakapasa.
Masqui xlicana pi huatunin umakolh apdstoles
xtascujmanalh, pero makat tuncan xtasiyuy pi
hua Espiritu Santo luu xcamauxcanima, porque
nac uma likalhtahuaka lihuacay itat ciento
lata tataksa xtacuhuini Espiritu Santo lata lacu
lichuhuinan huantu xtlahuama nac xlatamatcan
huanti xtalipahuan Cristo.

Nac uma libro hud luu lichuhuinama amakolh
cristianos huanti luu man xtatalatapulinit Jesus
nac xtascuyjut y na xtaucxilhmanalh acxni makni-
calh nac cruz xahua lacu xastacna xlatamaparay
acxnilacastacudnalh nac calinin, lichuhuindn lacu
xlacan canihud xtadn tamaluloka pi xlicana ama
xtalacastacuan, nac Jerusalén, nac xapulataman
Judea, acalistdn atzinu makat tdalh nac Samaria, y

hasta nac xlihuak cachiquin huantu xcamapeksiy
Roma.

Jesus huan xlacata pi juerza namin ESspiritu
Santo

1 Amigo Teofiloo0 Ama libro huantu pulh
ctitzokli y ctimalakachananichan, anta aquit
clichuhuinama lata tucu titldhualh Jesus uu nac
caquilhtamacuylata tucuticalimakalhchuhuinilh
cristianos chunata lata timatzuquilh xtascuyjut
2-3 hasta ama quilhtamacu acxni titatalhmdanilh
alh nac akapun. Huix catziya lata lacu
xlda maknicalh, pero xla lacastacuanalh nac
calinin y tipuxam quilhtamacu latamalhcu
y ankalhin catasiyunilh xapdstoles laqui
xlacan kalhtum natamaluloka pi xlicana lama
xastacnda. Acxni nia xan nac akapun xl1a lihuana
camakalhchuhuinilh xapoéstoles huanti man
xcalacsacnit, camacatzinilh lata 1dcu nakantaxtuy
nac xlatamatcan ama xtapéksit Dios huantu xla
xminit malacatzuquiy nac caquilhtamacu; vy
Espiritu Santo huak xcamaakataksniy huantu
xcahuanima.

4 Maktum quilhtamacu acxni x14 catasiyunipa
chiné cahuanilh xapdstoles:

—iNinaj nicu napindtit, ni cataxtutit nac xaca-
chiquin Jerusalén! Anta catamakxtéktit hasta
acxni nakantaxtuy huantu malacnunit Quintlat
Dios, y na huatiya ama huantu aquit ccalitachu-
huinanitan. 5 Cumu la catziydtit xlacata pi Juan
Bautista caj chuchut tiliakmununulh, pero nipara
tzind makas quilhtamacud huixinin nalitamunu-
yatit xlitlihueke Espiritu Santo.

Jests an nac akapun

6 Maktumlitim acxni xl1a catasiyunipa xap0s-
toles xlacan chiné takalhasquilh:

—Quimpuchinacan, ¢pi lanchu huix malakchi-
pininita quilhtamacu lata nacalakmaxtuya xli-
huak cristianos uu xalac Israel lata amakolh ro-
manos quincamapeksiyan xlacata pi quecstucan
nactapeksiyahu?

7Jesus cakalhtilh:

—Xlicana ccahuaniydn pi huixinin ni
camininiyan nacatziyatit tlcuya hora
namakantaxtiy Dios huantu xld aya lihuana
laclhcahuilinit huantu natlahuay. 8 Pero
acxni  huixinin namaklhtinanatit Espiritu
Santo entonces nakalhiyatit litlihueke laqui
naquilalichuhuinaniydhu quintachuhuin. Ui nac
Jerusalén namatzuquiyatit, y acalistdn napinatit
nac lactzu cachiquinin huantu tahuilanalh nac
xapulataman Judea, nac Samaria, y hasta chuna
chu nalichipinatit nac amakolh cachiquin huantu
tahuilananchd nac xtankén caquilhtamacu.

9 Acxni chund cahuanikolh, caj xamaktum
tzaculh tatalhmaniy nac xlacatincan caj lata a
cakoscha, y lata xtamakatlima aktum puclhni
akmilikolh y niaj tasiyulh. 10 Pero lata cacs xta-
lacanit talhman nipara tacatzilh lacu calakata-
yachda chatiy lacchixcuhuin xlacan luu snapapa
clhakatcan huantu xtalilhakananit y anta cala-
katayachi antani xlacan xtaydnalh. 11Y chiné
cahuanilh:

—Lacchixcuhuin xalac Galilea, ¢tucu tlahua-
yatit chunacu lacapinitatit nac akapun? Hui-
xinin ucxilhnitatit lata Jesus anit nac akapun, pero

nitu capuhuantit porque chuna cumu la ucxilhtit
anit, pi chunalitim naucxilhparayatit namim-
paray amaktum.

Matias lacsaccan laqui nascuja cumu la apOstol
xpalakxoko Judas Iscariote

12 Amakolh apdstoles antd xtatamacxtumini-
tancha nac aktum kestin huanican Monte de los
Olivos, max cumu caj akcuquitzis minuto tatla-
hualh tachalh nac xacachiquin Jerusalén acxni
tataspitli. 13 Acxni chu tdchalh nac ama chiqui
antanicu xtalaktuncuhuiy, tatahudcalh nac xli-
quilhmactiy piso. Anta uu xtahuildnalh Pe-
dro, Juan, Santiago, Andrés, Felipe, Bartolomeé,
Mateo, Santiago huanti xkahuasa Alfeo, Simon
huanti xapulh xcatatapeksiy amakolh lacchixcu-
huin huanti xcahuanican cananistas, xahua Judas
xtaSantiago. 14Xlacan ankalhina xtatamacxtumiy
laqui limacxtum natakalhtahuakaniy Dios, na
ankalhin xtamin xlitalakapasni Jesus xahua Maria
xtzi y lhuhua makapitzin lacchajan huanti xta-
maktayanit Jesus acxni xcatalamajcu.

15 Ankalhin chuna xtatamacxtumiy
xtakalhtahuakaniy Dios, maktum quilhtamacu
macxtum xtahuildnalh huanti xtalipahuan Jesus
max cumu aktum ciento akalhapuxam cristianos,
Pedro tayalh y chiné catakalhchuhuinalh:

16 —Natalanin, xlicana pi juerza xlikantaxtut
xuanit huantu Dios aya xlaclhcahuilinit, porque
caj calacapastactit lata xamakan quilhtamacu
Espiritu Santo malacpuhudanilh rey David xlacata
catzokli nac likalhtahuaka huantu xamaj akspu-
lay Judas Iscariote huanti capuxcunilh amakolh

lacchixcuhuin huanti tachin talelh Jesus. 17 Tama
Judas na anta uu xquincatatapeksiyan y na hua
xlakchanit naquincatamakantaxtiyan eé tascujut,
18 pero cumu hua macamastalh Quimpuchinacdn,
maxquicalh tumin, y ama tumin huantu limaska-
huica litamahualh lakatum pdcuxtu. Pero jtdcu
chu limacuanilh porque sacstu tapixchitahuacalh
y acalistdn chu acxni tamdkosli ras papankli y
taxtunikolh xpaluhua! 19 Huantu akspulalh Ju-
das Iscariote tuncan tacatzilh cristianos huanti
tahuildnalh nac Jerusalén y ama pucuxtu talima-
pacuhuilh Acéldama, eé tachuhuin huamputun:
pucuxtu huantu pasanit kalhni. 20 Porque nac
xalibro Salmos chiné tatzoknit xpalacata huanti
chuna tlahualh, lacatum chiné huan:

Caj chunata catayalh xchic,

y niaj ti catahui anta.

Y chiné huamparay lacatum:

Y tunu huanti calakatayalh xtascujut.

21 "Huad chund ccalihuaniyan porque lhuhua
cristianos tahuilanalh nac quilakstipancan
huanti xquincatalapulaydn acxni xlama Jesus;
22 xlacan na taucxilhnit lata lacu tilatdmalh
chunatd lata Juan Bautista tiakmunucha
hasta acxni xla ampd nac akapun. Cumu chu
macxtum huilandhu, aquit clacpuhuén pi fuerza
nalacsacahua huanti naquincatalatapuliyan
laqui naquincatamalulokdn xlacata pi Jesus
lacastacuananit y lama xastacna.

23 Amakolh cristianos taldcsacli chatiy lacchix-
cuhuin huanti atzinu tlak lactalipahu, chatum
xuanican José huanti na xlilakapascan Barsabas, y

chatum xuanican Matias. 24 Acalistan chu tzuculh
takalhtahuakaniy Dios y chiné tahuanilh:

—~Quimpuchinacdn Dios, huix huak catziya
huantu hui xtalacapastacnicdn cristianos nac
xnacujcan, lata xlichatiy eé lacchixcuhuin huix
xquilamacatzinihu xaticu luu lacsacnita 25 laqui
xla nalitanuy apOstol y namakantaxtiy ama
tascujut huantu ni makantaxtilh Judas acxni
tldhualh talakalhin, laktzankalh y alh patinan nac
pupatin antanicu xlakchdn naan.

26 Acalistan acxni takalhtahuakanikolh Dios,
tamacalh suerte para xaticu nalakchan nascuja
cumu la apostol. Huata hud lakchalh Matias, y
acxnitiya chu ama quilhtamacu xla tzaculh catas-
cuja xakalhacahuitu apostoles.

2

Huanti talipahudn Jestis calakmin Espiritu Santo
1 Acxni chu lakchalh xpaxcuajcan judios huantu
xuanican Pentecostés, xlihuak huanti xtalipahuan
Jests macxtum xtahuilanalh antani xtatamac-
xtumiy nac chiqui. 2 Caj xamaktum takaxmatli
lata macasanalh nac akapun xtachuna cumu la a
caminchd lipecua udn. 3 Acxni tuncan catasiyu-
nilh cumu la simdkat xla lhcuyat y tzaculh taakpi-
tziy. 4Y chatunu caldkmilh Espiritu Santo nac xla-
tamatcan xlihuak amakolh cristianos, y na acxni-
tiya tzuculh talichuhuinan tipakatzi tachuhuin
huantu xcamacatziniy chund natachuhuinan.
5> Nac Jerusalén xtaminit talakachixcuhuiy Dios
lhuhua judios huanti xtaminitancha canihua
xalanin lata xlicalanca caquilhtamacu. 6 Acxni

takdxmatli amad huantu lipecua macasanalh
lalihuan tatamacxtumilh lhuhua cristianos
nac ama chiqui, pero luu cacs talacdhua
acxni xlacan takaxmatli pi amakolh huanti
xtalipahudn Jesus xtalichuhuinamadnalh tipakatzi
tachuhuin huantu xlacdn xtalichuhuindn. 7 Ni
xtacanajlaputun huantu xtakaxmatménalh vy
chiné xtalahuaniy:

—¢Lacu la eé quitaxtuy? Umakolh lacchixcu-
huin huak xalac Galilea, 8 pero, ¢lacu chu tlan
talichuhuinan amé tachuhuin huantu aquinin
lichuhuinandhu lata akatunu quincachiquincan?
9 Porque luu lhuhua cristianos huanti layanahu
minitanchdhu lakamakatni cachiquinin; makapi-
tzin taminitancha nac Partia, Media, xalac Elam,
Mesopotamia; makapitzin xalac Judea o xalac
Capadocia, Ponto, Asia, 10 Frigia, Panfilia, Egipto;
makapitzin xalac Libia antanicu mapeksiy ama
cachiquin huanican Cirene, y hasta makapitzin
taminitancha nac Romay chuna tipalhuhua quin-
tachuhuincan. 11 Lhuhua makapitzin cristianos
huanti taminit uu judios porque luu chuna tala-
cachinit, pero na taminit makapitzin huanti ni
judios pero chu na chunatiya talakachixcuhuiy
Dios cumu la tatlahuay judios, huinti taminj-
tanchd nac Creta xahua nac Arabia. jPero hua
la ama nipara tzinu licanajlaputu lata xlacan
talichuhuinan nac quintachuhuincdn amad lanca
licacnit tascyjut huantu Dios tlahuama nac xlata-
matcan!

12 Huak akatiyuj xtalamdnalh y ni xtacanajla-
putun, aya xtalakalhasquimparay:

—Pero, ¢lacu? ¢Tucu la eé laputun?

13 Pero huinti caj xcalikalhkamanén y chiné xta-
huan:

—iNi cacatlahuanitit cuenta, tamakolh lacchix-
cuhuin caj takachiy!

Pedro calimakalhchuhuiniy cristianos huantu
kantaxtunit nac xlatamatcdn
14 Lata xtahuildnalh amakolh kalhacutiy apds-
toles huakaj tatayalh nac xlacatincan cristianos y
Pedro chiné calimakalhchuhuinilh:
—iCatlahuatit litldn caquilakaxmatnihu huantu
naccahuaniyan huixinin huanti uu huilatit nac
Jerusalén, xahua huixinin huanti tanitampitit
alacatunuj cachiquin! 15 Makapitzin la huixinin
huanatit pi aquinin mat caj ckachiyahu; pero,
¢ladcu chuna lihuanatit si lanchu cajcu camakna-
jatza hora xalacatzisa? 16 Huata huixinin caca-
tzitit pi lanchu kantaxtuma huantu makan quilh-
tamacu timacatzininalh profeta Joel nac likalhta-
huaka acxni chiné tzokli xpalacata huantu xamaj
lay acalistan:
17 Chiné hudn Dios:
Acxni nalakchdn ama ahuata quilhtamacu
aquit naccamaxquiy  xlihuak cristianos
quiEspiritu.
Lakahuasdn xahua lactzumajan huanti minca-
mancan
natalichuhuindn huantu aquit quintalacapas-
tacni.
Lakahuasan huanti cajcu tastacmanalh xlacan
lhuhua huantu naccalimalacahuaniy,
y lakkolutzinni catuhua huantu aquit naccalima-
manixniy.

18 Xlihuak cristianos lacchixcuhuin chu lacchajan
huanti quintalipahuan

naccamacaminiy quiEspiritu acxni ama quilhta-
macu

laqui caj xman aquit naquintalichuhuinén.

19 Nac akapun lhyhua licdcnit tascujut
nacmaucxilhnindn,

y tutzu nac catiyatni lhuhua licatzin natasiyuy

cumu la kalhni lhcuayat, chu lhuhua jini cumu la
tzitzeke puclhni.

20 Ama quilhtamaca chichini nalakapuc-
suanankoy,

papa natasiyuy cumu lampara lan kalhiy kalhni.

Pus huak eé nakantaxtuy amd ahuata quilhta-
macu acxni nia min nahuadn Mimpuchi-
nacan,

porque acxni namin xlicana lanca y licacnit quilh-
tamacu nahuan.

21 Pero latachd ticuya cristianos natalimaka-
tzankey Dios pi cacalakalhdmalh,

xlicana  pi  nacalakalhamdn 'y  chuna
natalakmaxtuy xlistacnican.

22Y cumu Pedro titum xyahuanit xtakalhchu-
huin chiné cahuanipa cristianos:
—iLacchixcuhuin xalac Israel, cakaxpattit y

luu lihuana caakatakstit huantu naccahuaniyan!

Huixinin stalanca catziyatit lata lacu tilatamalh

tama chixcu huanican Jesus xalac Nazaret. Dios

xlacsacnit y xmaxquinit xlitlihueke laqui chuna

nacatlahuay laclanca licacnit tascyjut nac milak-

stipancan, y laqui chuna huixinin naucxilhatit

pi x14 xkalhiy lanca xlitlihueke Dios. 23 Hasta

lata makan quilhtamacu Dios aya lihuana xlac-

lhcahuilinit huantu huixinin xpimpatit tlahua-

niyatit, hua xpalacata calimaxquin quilhtamacu

laqui namalacapuyatit nac xlacatincan mapeksi-

nanin romanos, y camacamaxquitit huanti luu

maklakalhinanin lacchixcuhuin laqui hud nata-

pekextokohuacay nac cruz, y chuna chu maknitit.

24 Pero caj liaktutu quilhtamacu Dios malacasta-

cuanilh porque xla maxquilh xlimakatlihueke y

ama calinin nilay makatlajalh. 25 Caj capastdctit

lata xamakan quilhtamacu acxni rey David tzokli

kampatum Salmo y anta lichuhuinalh huantu xa-

maj akspulay Jesus, chiné hua:

Aquit ankalhina xacucxilha lata xquimpulanima
nac quintiji Quimpuchina;

xl4 ankalhind quimaktayalén laqui nitu akatiyuj
naquintlahuay.

26 Hua xpalacata luu lipaxuhuay quinacu,

y lacuan tachuhuin clihudan quisimakat laqui
chuna aquit clakachixcuhuiyan.

Y masqui nacniy cumu la catihua chixcu, ccatziy
pihuix naquimalacastacuaniya.

27 Porque aquit ccatziy pi huix ni caquintiakxtek-
makanti acxni naquimacnucan,

y ni catimasta talacasquin xlacata pi nalacpucsan-
tacnuy xtiyatlihua minkahuasa

huanti huix man lacsacnita xlacata nalacscuj-
niyan.

28 Huix quimasiyuninita lacu tlan nackalhiparay
latdmat cumu la xapulh,

y laqui nackalhiy lanca tapaxuhuan acxni nac-
chan nac milacatin.

29°Nataldn, aquit lacatancs ccahuaniputunan pi
tama xamakan rey David xlicana pi tlan tilata-
malh, acalistan nilh, macnucalh, chuna cumu la
camacnucdn catihua cristiano; xahuachi putum
aquinin catziydhu antanicu macnucanit. Por eso
ccalikalhasquindn, ¢ticu chinchu xlichuhuinama
acxni chund hud? 30 Tamd rey David profeta
xuanit, y acxni chuna huantdquilh hua xla xli-
chuhuinama chatum xlitalakapasni huanti Dios
xmalacnuninit pi acxni x1a naniy juerza nataxtu-
yachd chatum huanti natzucuy mapeksinan xpa-
lakxoko. 31 Pus hasta lata xamakan quilhtamacu
cumu lampara aya xucxilhma rey David y xlichu-
huinamaja lata lacu xamaj lacastacuanan Cristo
y hud pi xla ni maktum pi catitacnutamalh xti-
yatlihua nac xtahuaxni y na nipara catilacpuc-
santdcnulh. 32 Pus chu aquinin tlan cmalulokdhu
pi hua tama Jesus huanti xamakan quilhtamacu
xlichuhuinamdcalh, Dios malacastacuaninit nac
calinin, putum aquinin cucxilhnitahu pilama xas-
tacnd. 33 Acalistan chu xastacna matalhmani-
calh lenca nac akapun lacxtum natamapeksinan
Dios, y anta makamaklhtinalh ama Espiritu Santo
huantu Xtlat Dios xmalacnuninittd namaxquiy
laqui x14 chu naquincamacaminiyan. Y lanchu
hasta nac milacatincdn man ucxilhnitatit lata
lacu x1a& quincamacamininitan xlitlihueke Espiri-
tu Santo. 34 Anta tuncan litaluloka pi chuna
porque nihud David xastacnd alh nac akapun,
pero masqui chund x1a chiné tilichuhuinalh:
Quimpuchinacan Dios chiné huanilh Quimpu-

china:

“Uu caquimpaxtutahuila nac quimpekstacat

35 hasta acxni aquit naccamakatlajakoy xlihuak
huanti tasitziniyan,

y laqui putum natalakachixcuhuiyan.”

36 ’Xlihuak huixinin cristianos xalac Israel
huanti lanchu quilakaxmatnimanahu, cacatzitit
xlacata pi hua tama Jesus huanti huixinin pekex-
tokohuacatit nac cruz, aquinin cmalulokahu pi
hua Dios limaxtunit Quimpuchinacan y Cristo
huanti quincalakmaxtun.

37 Acxni amakolh cristianos takdaxmatli huantu
Pedro calimakalhchuhuinilh xlacan tzuculh tali-
puhudn hasta nac xnacujcan caj xpalacata huantu
xtatitlahuanit, y china takalhasquilh Pedro xahua
xamakapitzin apdstoles:

—Natalan, ¢tdcu chinchu aquinin quilitla-
huatcan?
38 Pedro cakalhtilh:

—Calakpalitit xalixcajnit mintalacapastacnican
huantu titlahuanitatit nac =xlacatin Dios, y
cataakmunutit nac Xxtacuhuini Jesucristo
lagui xlad nacamatzankenaniyan xlihuak
mintalakalhincdn y na nacamaxquiyan Espiritu
Santo. 39 Porque ama Espiritu Santo huantu Dios
timalacnulh xlicana huixinin ticamalacnunicantit
xahua xlihuak mincamanancdn, y nachuna
nacamaxquican amakolh cristianos xala canihua
makat cachiquin huanti Dios camalacpuhuaniy
catalipahualh.

40 Lhuhua huantu calimakalhchuhuinilh Pedro

xlacata catalakpalilh laclixcajnit xtalacapastac-
nican, y chiné cahuanipa:

—Huixinin niaj chuna cakalhakaxpatmakantit
Dios cumu la tatlahuay tamakolh laclixcajnit cris-
tianos huanti lanchu talamdnalh nac caquilhta-
macu.

41 Pus lhuhua xlacan tacandjlalh huantu xca-
huanima Pedro y talipahualh Jesus, y chatunu
chatunu tataakmunulh ama quilhtamacu, lam-
para aktutu milh cristianos. 42 Amakolh cristianos
huanti aya xtalipahuanit Quimpuchinacan Jesus
xlacdn luu ankalhind xtatamacxtumiy laqui apos-
toles natalimakalhchuhuiniy xtachuhuin Dios y
lacxtum natakalhtahuakaniy, y na luu lacxtum
xlalimaktayay huantu xtakalhiy, nachuna luu
macxtum xtatamacxtumiy laqui acxtum nata-
huayan.

Xlatamatcdn huanti luu pulh talipahualh Jestis

43 Amakolh apdstoles, Dios camatldhuilh
lhuhua laclanca licacnit tascujut, y lata
xlilhuhua cristianos cacs xtalilacahuan acxni
xtaucxilha huantu xlacan xtatlahuay. 44 Amakolh
cristianos huanti aya xtalipahuanit Jesus luu
lacxtum xtalalakalhamdn, putum xtalay y para
chatum huintd xmaclacasquima limacxtum
xtalimaktayay:. 45 Lhuhua xlacdn tastalh
huantu xtakalhiy y ama xatumin huantu
tamaklhtinalh tamacamaxquilh apostoles laqui
nacamaakpitzinicdn cristianos para lata tucu
xtamaclacasquimdnalh. 46 Xchaliyan xchaliyan
Xtatamacxtumiy nac lanca pusiculan xalac
Jerusalén laqui macxtum natalakachixcuhuly
Dios, pero na Xxtatamacxtumiy nac akatunu
chiqui laqui macxtum ya tapaxuhuan

natalatahuayan cumu la linatalan. 47Y lata xlacan
xtalakachixcuhuiy Dios nac xlatamatcan xlihuak
cristianos xalac ama cachiquin xtaucxilhmdanalh
y xtamatlantiy huantu xtaucxilhmdnalh. Y
na xalihuaca lhuhua cristianos xtalipahuan
huantu xlacan xtalichuhuinan vy chaliyan
xcapektanutilhay huanti na aya xtzucuy lipahuan
Jesus.

3

Mapacsacan chatum chixcu huanti nilay

Xxtlahudn

1 Maktum quilhtamacu Pedro y Juan xtaama-
nalh naclanca xpusiculan Diosnac Jerusalén, max
cumu camaktutu hora porque acxni ama hora
xtatamacxtumiy xlihuak cristianos huanti aya
xtalipahuanit Jesus laqui lacxtum natakalhtahua-
kaniy Dios. 2 Chali chali xtahuilay nac madlacchi
chatum chixcu huanti luu chunatuncan luntu xla-
cachinit. Luu anta xancan lakaxtekcdn nac xama-
lacchi huantu xuanican La Hermosa laqui huanti
natatanuy nac pusiculan xla nacasquiniy limosna.
3 Acxni catucxilhli pi xtaamanalh tatanuy nac pusi-
culan Pedro y Juan, chiné cahuanilh:

—iXtlahuatit litldn xquilamaxquihu actzu
limosna!

4Xlacan talaklacalh, y Pedro chiné hudnilh:

—Lihuana caquilalacacacnihu.

5> Ama chixcu cacs calacacacnilh, xlacpuhuan
pi max namaxquicdn actzu tumin. 6 Pero Pedro
chiné huanipa:

—Aquinin nitu ckalhiydhu tumin para xla oro o
xla plata, pero hui pulactum huantu ckalhiydhu

xlicana pi luu nalimacuaniydan: nac xtacuhuini
Jesucristo huanti kalhiy lanca litlihueke clacas-
quin pilanchuj tuncan cataya y catldhuanti.

7 Acxni chunad huanikolh Pedro macachipalh
nac xmacastacat, lakasiyu tzuculh chexyahuay
y xlacni ama chixcu tzuculh talaktlihueklha,
nachuna xchaxpan lihuana tatlihueklhli. 8 Y mak-
tum lata huakaj tadyalh lata kosli y tzaculh tla-
huan. Acalistan chu Pedro chu Juan tatdnulh nac
pusiculan y ama chixcu na castalanilh, xtlahuama
y xlincxtilhama caj lata xpaxcatcatzinima Dios.
9 Xlihuak cristianos huanti aya xtatanumanalh
nac pusiculan taucxilhli lata xtlahuama y talaka-
pasli pi hua ama chixcu huanti ankalhind csqui-
huayéan. 10 Luu cacs talilacdhua y lan tapécualh
porque ni Xtacatziy lacu chuna xquilitaxtunit nac
xlatamat ama chixci cumu xlacan lihuana xtala-
kapasa pi hud ama ti chali chali xtahuilay nac
xamalacchi pusiculan huanican La Hermosa.

Pedro liakchuhuindn huanti mapdcsalh ama
chixcu luntu

11 Ama chixcu huanti luntu xuanit ni xcamak-
xtekma Pedro y Juan chunatiyd xcastalanitla-
huan. Acxni amakolh cristianos taucxilhli lali-
huan tzuculh talitamacxtumiy antanicu xlacan
tatayacha lacatum antani huanicdn Portico de
Salomon laqui nataucxilha ticu xquitaxtunit nac
xlatdmat. 12 Acxni Pedro tucxilhli pi luu lhuhua lata
litamacxtumicalh chiné tzuculh calimakalhchu-
huiniy cristianos:

—¢Tuacu xpalacata lilaklhpecuandtit caj xpala-
cata huantu lanchu kantaxtunit? Y nachuna

litim, ¢tucu xpalacata huatiya aquinin quilali-
cacniydhu cumu ldmpara aquinin cmatlantini-
tahu eé chixcu? ¢Lacpuhuandtit pi max aquinin
ckalhiyahu lanca litlihueke o lanca quinkasatcan
y hud tlan climatlantihu? 13 Huata aquit laca-
tancs ccahuaniyan pi huatiyd tamda Dios huanti
xDios Abraham, chu huanti talipahuanit Isaac
y Jacob xahua xlihuak xalakmakan quilitalaka-
pasnican, hua limatlantinit eé chixcu laqui hui-
xinin nalakachixcuhuiydtit xkahuasa Jesus, hua
ama Jesus huanti huixinin macamastatit nac xla-
catincan mapeksinanin romanos, acxni chu Pilato
xmakxtekputin cumu nitu xmaclaniy xtalakalhin
huixinin, ni lacasquintit. 14 Acxni milichuhui-
natcan xuanit xlacata nasquinatit pi camakxték-
calh ama chixcu huanti akstitum xlama y tlan
xlema xtalacapastacni, huata huixinin ni lacas-
quintit, huata mejor squintit cacamakxteknicantit
huanti xtanuma nac pulachin chatum maknina.
15Y hasta chund huixinin tlahudtit maknitit ama
chixcu huanti tlan xquincalakmaxtuniyan qui-
listacnican y quincamaxquiyan latamat. Pero
masqui chund tlahuatit, Dios malacastacuanilh
nac calinin y aquinin cmalulokdhu pi xlicana
lama xastacnd. 16 Pus na huatiyd chu tama
Jesus huanti matlantinit y malaktlihueklhnit nac
xlacni eé chixcu huanti luntu xuanit; xla tatlantilh
porque aquinin clipahuandhu, ccanajlaydhu pi
xlicanaJesus kalhiylancalitlihueke, pus hasta chu
aya man ucxilhpatit.

17 °Nataldn, aquit aya ccatziy pi masqui
huixinin chu xanapuxcun cura maknitit
Jesus, caj militontujcdn porque ni Xcatziyatit

ticu amd huanti xmaknipdtit. 18 Pero huata
huantu huixinin tlahuanitit chund Dios
limakantaxtilh huantu xamakan quilhtamacu
xcalimacatzininittd xprofetas xlacata lacu xamaj
akspulay xtapatin Cristo huanti x4 Xamaj
macamin laqui nacalakmaxtuy cristianos. 19 Hua
xpalacata ccalihuaniydn, calakpalitit xalixcajnit
mintalacapastacnican y xlihuak minacujcan
calipahuantit Dios laqui xl4 nacatapatiyan
xlihuak mintalakalhincdn. Para huixinin chuna
natlahuaydtit, Dios nacamacaminiyan tapaxu-
hudn nac milatamatcan 20 y nacamacaminiyan
xlimaktiy Jesus huanti hasta makan quilhtamacu
lilhcahuilinit namin calakmaxtuyan. 21 Masqui
xlicana pi Jesucristo ninaj pdala catimilh, huata
makascu natilatamayacha nac akapun hasta
acxni Dios lihuana nacacaxtlahuakoy huantu
xamakan quilhtamacu laclhcahuilinit chuna
cumu la titalichuhuinalh profetas xamakan
quilhtamacu. 22 Xamakdn quilhtamact Moisés
chiné tilichuhuinancha acxni caxakatlilh
quilitalakapasnican: “jAmaj lakchdn quilhtamacu
acxni Quimpuchinacdn Dios nalacsacxtuy
chatum talipahu chixcid huanti natzucuyan
capuxcuniydn nac milakstipancan chuna
cumu la aquit ccapuxcunimdn lanchu!
Xlicana pi luu cakalhakaxpatpitit huantu
nacalimakalhchuhuiniyan. 23 Hua chuna
ccalihuaniyan porque xlihuak ama chixcu huanti
ni nakalhakaxmata huantu xla nalimapeksindn,
xlicana pi ni catimaxquilh xlatdmat huata
maktum namalaksputucan.”

24 "Hasta nipara tzinu akataksatit huantu

lanchu kantaxtuma. Tancs ccahuaniydn pi
hua uma chund quitaxtuma huantu xamakan

quilhtamacu titalichuhuinancha profeta
Samuel, chu xlihuak huanti taminitancha
profetas. 25 Dios camacami profetas laqui

nacalimacatziniyan pi nacamacaminiyan
chatum huanti nacalakmaxtuydn; xlicana
pi huixinin xcalakchandan huantu xlacéan
xtalichuhuinamadnalh, y na huixinin calakchanan
ama huantu xamakdan timalacnunicalh kolutzin
Abraham acxni chiné hudnilh: “Xlihuak
cristianos xala caquilhtamacu camaj calaka-
lhaman y naccasiculanatlahuay caj xpalacata
chatum militalakapasnican huanti acalistan
natalatamayachd nac caquilhtamacu.” 26 Acxni
Dios macamilh nac caquilhtamacu Jesus pulh
huixinin judios xalac Israel calakmacachin laqui
nacasiculanatlahuayan, pero mililakpalitcan
xalaclixcajnit mintalakapastacnican y akstitum
milipahuanatcan.

4

Pedroy Juan catamacnucdan nac pulachin

1 Pedro xahua Juan xcatakalhchuhuinamajcu
cristianos acxni tachilh makapitzin cura chu xa-
puxcu maktakalhna xalac pusiculan xahua maka-
pitzin saduceos y tzuculh takaxmatniy xtakalh-
chuhuincdn. 2 Acxni takaxmatli xcahuanima-
calh pi nin juerza natalacastacuanan nac calinin
porque hua aya xquincapulaninitan Jesus xla
lacastacudnalh nac calinin y lama xastacna, xlacan

talisitzilh huantu xquilhuamdcalh. 3Y amd xa-
puxcu policia huanti xmaktakalhnan nac pusi-
culan huakaj cachipacalh xchatiycan y titum
caléncalh hasta nac pulachin, porque acxni cachi-
pacalh aya xcasmalankama, y anta talakaxkaka-
tdnulh nac pulachin. 4 Pero lhuhua cristianos
huanti takaxmatnilh xtachuhuincan Pedro y Juan
tacandjlalh, y lata xlilhuhua caj maya lacchixcu-
huin talitakatzilh chu cumu akquitzis milh huanti
xtalipahuanit Jesus.

5 Lichali putum tatamacxtumilh nac Jerusalén
xanapuxcun mapeksinanin judios xahua lakko-
lutzinni, chu xmakalhtahuakenacan judios. 6 Na
antd xtamaktanumdnalh huanti luu lanca xa-
puxcu cura xuanit xuanicdn Anas, xahua xlitala-
kapasni Caifas, Juan y Alejandro, xahua putum
huanti xlitalakapasni amd xapuxcu cura. 7 Xlacan
tamapeksinalh xlacata caancalh catamacxtucan
Pedro y Juan nac pulachin laqui nacamakalhapa-
lican; acxni chu calichincalh nac xlacatincan chiné
tzuculh takalhasquin:

—c¢Lacu tlan tlahuanitatit eé? ¢Ticu camaxqui-
nitdn litlihueke xlacata namatlantiyatit e€ chixcu?

8 Cumu Pedro xkalhjy xlitlihueke Espiritu Santo
ni caj quilhpecua huata x1a chiné cakalhtilh:

—Huixinin xanapuxcun lakkolutzinniy xlihuak
huixinin huanti mapeksinanatit nac quilaksti-
pancan: 9 huixinin quilamakalhapalimanéhu caj
cumu catziputunatit lata lacu ctlahuanitahu xla-
cata pi tatlantilh eé chixcu huanti nilay xtlahudn.
10 Pus cacatzitit huixinin chu xlihuak cristianos
huanti tahuildnalh nac xapulataman Israel xla-
cata pi eé chixcu huanti lanchu ya nac mila-

catincan x1a tatlantinit porque Jesucristo kalhiy
lanca litlihueke, huatiya tama chixcu huanti hui-
xinin maknitit acxni pekextokohuacatit nac cruz,
pero Dios malacastacudnilh nac calinin. 11 Jesus
litaxtuy cumu la ama lanca chihuix huantu lichu-
huinancan nac xtachuhuin Dios huantu xlitdyat
nac xchastun chiqui laqui hud nachipaxnankoy
y nalijaxa xlihuak xakstin, pero huata huixinin
tzapsnanin lakmakantit. Pero masqui chuna lak-
makantit xla juerza litaxtunit lanca talipahu chi-
huix. 12 Porque xmanhud Jesus tlan quincalak-
maxtuydn, Dios nitu macaminit atinuj chixcu xla-
cata natalipahudn cristianos nac caquilhtamacuy
nacalakmaxtuy.

13 Acxni amakolh mapeksinanin taucxilhli
pi  nicaj quilhchapécuaj xtachuhuinan
Pedro y Juan, na tacatzilh pi xlacdn ni
lakskalala lacchixcuhuin xtahuanit porque
ni xtakalhtahuakanit nac escuela, lanaj
talilacahua juerza taakataksli pi nicaj chunata
xquilanitanchi Jesius huata xld lihuana
xcamakalhchuhuininit xtamakalhtahuakén.
14 Xahuachi nilay xtamalaktzeka para natahuén
pinixlicana porque anta xlaya ama chixcu huanti
xtatlantinit. 15 Huata caj tamapeksinalh xlacata
cacatamacxtucalh Pedro y Juan y sacstucan
mapeksinanin tzuculh talalitakalhchuhuinéan.
16Y chiné xtahudn:

—¢Tacu nacatlahuaniyahu umakolh chatiy lac-
chixcuhuin? Porque lata xlicalanca uu cxaca-
chiquin Jerusalén huakata catzican pi huatunin
tamatlantilh eé chixcu y aquinin nilay namalak-
tzekdhu para nahuandhu pi ni xlicana. 17 Huata

tu quilitlahuatcan xlacata piniaj catalichuhuinalh
tama Jesus, caj cacalimakeklhdhu cacahuanihu
para pini takaxmata lan nacamapatiniyahu.

18 Caj lipuntzu catasanicalh Pedro y Juan, cali-
mapeksicalh xlacata pi niaj ti catalimakalhchu-
huinilh xlimapeksin Jesus, y na niaj catdhua para
xlicana hud kalhiy lanca litlihueke. 19 Pero
amakolh Pedro y Juan chiné takalhtinalh:

—¢Lacu lacpuhuanatit? ¢Pi tatlantiy nac xla-
catin Dios xlacata pi pulh huixinin naccakalha-
kaxmatan huantu naquilalimapeksiydhu y hu-
ata cajnackalhakaxmatmakandhu huantu mismo
Dios quincalimapeksiyan? 20 Aquinin nilay cta-
makxtekniydhu xlacata niaj naclichuhuinandhu
huantu man cucxilhnitdhu y huantu ckaxmatnini-
tdhu acxni lacxtum xquincatalaman Jesus.

21 Amakolh mapeksinanin lan talacaquilhnilh
y tahuanilh pi para ni takaxmata huintu nacat-
lahuanican, acalistan chu camakxtékcalh porque
nitu lanca cuenta huantu nataliyahuay, xahuachi
juerza xtalaklhpecuaniy lata xlilhuhua cristianos
porque luu lipecua xtalichuhuinan y xtapaxcatca-
tziniy Dios huantu x1a xmakantaxtinit nac xlata-
matcan; 22 porque Dios xmatlantinit amd chixcu
huanti aya xlema xlitipuxam cata lata xluntuhua-
nanit.

Xlihuak huanti talipahuan Jesus tasquiniy Dios
cacamaxquilh licamama

23 Acxni catamacxtucalh nac pulachin Pedro y

Juan lalihuan taldkalh huanti aya xtalipahuanit

Jesus y talitakalhchuhuinalh lata tdcua xcahua-
ninit amakolh xanapuxcun cura xahua lakkolu-
tzinni. 24 Acxni amakolh xtacanajlanincan takax-
matkolh huantu xlacdn tdhua, tuncan tzuculh
takalhtahuakaniy Dios:

—Quimpuchinacan Dios, huix kalhiya lanca lit-
lihueke porque tlahuanita akapun, tiyat, pupunu
y lata tdcu andn. 25 Maktum makasd quilhtamacu
tilimalacpuhuani Espiritu Santo kolutzin milac-
scujni rey David xlacata catzokchd nac likalhta-
huaka caj lata huantu xtayatcan umakolh cris-
tianos y x1a chiné tzoknit:
¢Tucu xpalacata talitaaklhuhuitamay tamakolh

cristianos huanti ni talipahuan Dios?
Masqui tucu talacputzamdnalh huantu natatla-
huay nitu catitamatlantilh.
26 Nac caquilhtamacu laclanca lactalipahu
mapeksinanin y reyes
macxtum tatlahualh xlitlihuekecan chu xalixcaj-
nit xtalacapastacnican,
laqui natatalalacataquiy Quimpuchinacan Dios
xahua ama Cristo huanti xla man lacsacnit.
27’Quimpuchinacan, xlicana pi chuna uma qui-
taxtunit nac quilakstipancan uu nac Jerusalén,
porque ama rey Herodes, chu gobernador Pon-
cio Pilato, chu xala alacatunuj cachiquinin cris-
tianos, xahua uu xalanin, xlacan luu acxtum
talicatzilh lata lacu tamaakspulilh Minkahuasa
Jesus huanti huix man xlacsacnita laqui hua
naquincamaakaputaxtiyan. 28 Xlacdn ni Xtacatziy
huantu xtamakantaxtimanalh, pero chund tancs
talimakantaxtilh huantu hasta xamakasa quilh-
tamacua huix xlaclhcahuilinita pi nakantaxtuy.

29 Chu huix aya ucxilhparanita lata tamakolh lac-
chixcuhuin huanti tasitziy quincamakeklhaputu-
nitan, pero huata aquinin ccamaksquindn xlacata
pi caquilamaxquihu licamama xlihuak aquinin
huanti makantaxtimanahu huantu huix quilala-
kayahuanitadhu mintascujut laqui tlan naclichu-
huinandhu mintachuhuin canihuankocha y niti
nacpecuaniydhu. 30Y caj lata mintalakalhamanin
caquilamaxquihu militlihueke laqui aquinin tlan
nacmatlantiydhu tatatlanin y nactlahuayahu lac-
lanca licacnit tascujut, y chund xlihuak cris-
tianos natacatziy pixatalacsacni milacscujniJesus
kalhiy lanca litlihueke.

31 Acxni chund takalhtahuakanikolh Dios, nac
ama chiqui antanicu macxtum xtahuilanalh mak-
tum lata tachiquilh tiyat y huak tacatzilh pi Dios
xmacamimparanit Espiritu Santo y niajpara tz-
inu taquilhpécualh tzuculh talichuhuinan xtachu-
huin Dios antanicu Xtzamacan.

Lata tucua xtakalhiy amakolh cristianos
limacxtum talalimaktayay
32 Xlihuak cristianos huanti aya xtalipahuanit
Jesus pulactuma xtakalhiy xtalacapastacnican, y
lata ticu xtakalhiy huak acxtum talimacan huak
xlacan, y macxtum xlamaakpitziniy y xcamax-
quican huantu natalihuayan huanti atzinu xca-
tzankaniy huantu natamaclacasquin. 33 Amakolh
apostoles kalhtum xtamaluloka pi xlicana xlacas-
tacuananit Jesus nac calinin y xlama xastacna, y
lhuhua huanti xtakaxmatniy xtachuhuincan xta-
canajlay huantu xlacdn xtahuan, y Dios xcasi-
culanatlahuay xliputum. 34 Lata xliputumcan

huanti aya xtalipahuanit Jesus nipara chatum
xlama para nitu maclacasquin, porque lhuhua
huanti xtakalhiy xpucuxtucan osuchi xchiccan,
xtastay, xtalimin xtumincdn, 35 y xtamacamax-
quiy apostoles laqui xlacan natamaakpitziniy lata
lacu tamaclacasquimanalh chatunu chatunu cris-
tianos. 3¢ Xlicana, porque chuna titldhualh
chatum chixcu levita xuanicadn José; eé chixcu
xapulh xlama nac Chipre, y huata apostoles tali-
mapacuhuilh Bernabé, eé tachuhuin huamputun:
Huanti makoxumixindn. 37 Pus xla xkalhiy aktum
pucuxtu pero mejor stalh, limilh xatumin y cama-
camaxquilh apostoles laqui xlacan natamaakpi-
tziy.

S

Ananias chu xpuscat tastay xpucuxtu y ak-
skahuixtuputun actzu tumin

1 Maktum quilhtamaca chatum chixcu
xuanican Ananias Xpuscat xuanican Safira
xlacan na xtakalhiy aktum pucuxtu pero na
tastalh. 2 Huata tu xlacan tatldhualh acxtum
talicatzilh laqui itat naakskahuixtuy tumin y na
itat nacaleniy apdstoles, pus xlicana pi chuna
tatlahualh. 3 Pero cumu Pedro catzilh huantu
xlacan xtatlahuanit, chiné huanilh:

—Ananias, itlcu xXpalacata limaxqui
quilhtamacu namakatlajaydn xtalacapastacni
akskahuini? Huix max tilacpuhuantit pi tlan
naakskahuiya Espiritu Santo porque tancs
cuaniyan pi umd tumin ni acchan lata lacu
xokonicanti mimpucuxtu. 4Y cumu chund chu

tlahua stat, pus na huix mecstu xmapeksiya
mintumin y tlan xquintimaxqui lata lacu huix
chund lacpuhuanti, pero nichuna xtilacapastacti
xlacata naakskahuixtuya itat. Huix max
tilacpuhuanti pi caj xmanhua lacchixcuhuin
nacaakskahuiya, pero huata Dios nilay akskahui.

5 Acxni chund kaxmatkolh eé tachuhuin Ana-
nias Ihkén tamacha nac tiyat xanin. Xlihuak cris-
tianos huanti tacatzilh huantu akspulalh Ananias
lan tapécualh. €Y caj lipuntzu tatanuchi maka-
pitzin lakahuasan, xlacan talimaksuitli sdbana xti-
yatlihua y taalh tamacnuy.

7 Max cumu aktutu hora lacatzdlalh acxni
tanuchi xpuscat Ananias, x1a ni xcatziy tucu xak-
spulanit xtakolu. 8 Hud xpalacata Pedro chiné
likalhasquilh:

—¢Pi xlicana huatiya la eé xtapalh listatit mim-
pucuxtucan chund cumu la quimaxquilh tumin
mintakolu?

—iJeje, chuna clistahu! —kalhtinalh Safira.

9Pedro chiné huanipa:

—¢Tucu xpalacata luu lacxtum lalicatzitit xla-
cata naakskahuiputunatit Espiritu Santo? Pero
aquit tancs cuaniyan pi xla nilay ticu akska-
huiy, xahuachi cacaucxilhti nac quilhtin talatilhay
amakolh lakahuasan huanti taquimdacnulh minta-
koluy, pero chu huix natalenan.

10 Y na acxnitiyd ama puscat rds litacasnokli
nac tiyat y lan xanin tamacha lacatzu nac xtantun
Pedro. Acxni amakolh lakahuasan tatanucha
taucxilhli pi xanin xmd, lalihuan tasacli y tdalh
tamacnuy lacatzu antanicu Xtamacnunit xtakolu.

11 Xlihuak huanti xtalipahudn Jesus chu lata xli-
lhuhua cristianos huanti tacatzilh huantu xak-
spulanit Ananias y Safira talipécualh huantu xqui-
taxtunit.

Lhuhua laclanca licacnit tascujut huantu tat-
lahuay apostoles

12 Lhuhua laclanca licdcnit tascujut xtlahuay
Dios nac xlatamatcdn amakolh apdstoles lata
nac xlacatincan cristianos. Xlihuak huanti xta-
lipahuanit Jesus ankalhina ni xtatachokoy xtata-
macxtumiy nac lanca pusiculan xalac Jerusalén

lacatum antani huanicdn Portico de Salomon.
13 Masqui luu lhuhua cristianos xala amad cachi-

quin huanti xtalakatiy la xtalamdnalh pero ni xta-
tamacxtumiy caj cumu xtapecudn para tdcu nata-
laniy. 14 Pero masqui chund chali chali xtalihua-
quitilhay huanti xtalipahuan Jesus chuna cumu
la lacchixcuhuin xahua lacchajan. 15 Lata nicu
xXcatzican xlactlahuan Pedro xcatamacxtucan nac
tlancatiji xlihuak huanti xtatatatlay laqui canacaj
xmastilek natahuacaniyachd y chuna natatat-
lantiy. 16Y xlihuak huanti xtahuilananchd nac
lactzu cachiquinin, xtalimin xtatatlacan nac Jeru-
salén xahua huanti xcaakchipaninit xtalacapas-
tacnican akskahuini, y huak xcamatlantican.

Pedroy Juan catamacnuparacan nac pulachin
17 Xapuxcu cura xahua saduceos luu lipecua
talisitzilh caj xpalacata ama laclanca licacnit ta-
scyjut huantu xtatlahuay apdstoles. 18 Tamapek-
sinalh xlacata cacachipaparacalh Pedro y Juan 'y
catamacnucalh nac pulachin. 19 Pero huata ama
tzisni Dios macamilh chatum xangel x1a malaquilh

xamadlacchi pulachin, catamacxtulh quilhtin y
chiné cahuanilh:

20 —Lalihuén capitit nac pusiculan y ni cape-
cuantit, huixinin antd cacalimakalhchuhuinitit
cristianos amad xatlan latdmat huantu Jesus cama-
siyuninitan.

21 Acxni chund cahuanikécalh lalihudn tdalh
y lichali lacatzisa tdalh tamakalhchuhuiniy cris-
tianos nac pusiculan chuna cumu la xcahuaninit
angel.

Na acxnitiya chu ama lacatzisa ama xapuxcu
cura putum camamacxtumilh huanti xcatama-
peksindn, acxni chu aya macxtum xtahuildnalh
tamapeksinalh xlacata pi cacaquitamacxtucalh
nac pulachin Pedro y Juan laqui nacamakalhapa-
lican. 22 Makapitzin policias tdalh nac pulachin
laqui natalimin, pero acxni tachalh niti xtatanu-
manalh nac pulachin; xlacan lalihuan tataspitli
tahudanilh mapeksinanin huantu xtaquicatzinit;
23y chiné tdhua:

—Aquinin cquildhu nac pulachin, amakolh
tropa huanti xtamaktakalhnamdanalh nac
quilhtin chunacu xtayanalh, nachuna
xamalacchipulachin lihuana likapicanit candado
pero acxni cmalaquihu niti xtatanumanalh
amakolh tachin.

24 Acxni ama xapuxcu cura xahua huanti xca-
tamapeksindn nac pusiculan, chuna takaxmat-
kolh huantu cahuanicalh luu cacs talacahua y sac-
stucdan tzuculh talahuaniy:

—¢Nicu cahud naquitayay huantu aya tzucuni-
tancha?

25 Chunacu xtachuhuinamanalh acxni chilh
chatum chixcu huanti chiné cahuanilh:

—Amakolh lacchixcuhuin huanti ticamatamac-
nunindantit nac pulachin, xlacadn anta tamakalh-
chuhuinimanalh cristianos nac pusiculan.

26 Ama comandante lalihuan putum catdalh
xpolicias ancalh caputzacan antanicu xtalama-
nanchd Pedro y Juan, cachipacalh y calimin-
calh, pero nitu cahuilinicalh lacatitum calénca
porque juerza xtapecuaniy lata xlilhuhua cris-
tlanos para natasitziy y nacaactalanchipacan.
27 Acxni calichancalh nac xlacatincan mapeksi-
nanin, xapuxcu cura chiné cahudanilh:

28 —Aquinin cticalimapeksin xlacata pi
niaj cacalimakalhchuhuinitit cristianos nac
xtacuhuini Jesus, pero huata huixinin caj
chunata quilakalhakaxmatmakanitdhu huantu
ccalimapeksin y lanchu aya malakapuntupinitatit
mintamasiycan xlicalanca Jerusalén; hua chuna
litlahuayatit porque huixinin quilalimahuacapu-
tundhu pi aquinin cmaknihu tama chixcu.

29 Pedro xahua xamakapitzin apostoles takalh-
tinalh:

—Aquinin cpuhuanahu pi atzind quincami-
niniydn pulh hud nackalhakaxmatdhu huantu
naquincalimapeksiyan Dios y nihud huantu
naquincalimapeksiyan catihua lacchixcuhuin.
30 Xlicana pi hua taméa Dios huanti talipahuanit
xalakmakan quilitalakapasnican, na pihuatiya
chu huanti malacastacuanilh Jesus nac calinin,
ama chixcd huanti huixinin maknitit acxni
pekextokohuacatit nac cruz. 3! Pus na huatiya
chu tama Dios huanti maxquinit lanca

litlihueke Jesus laqui x1& lanca quimpuxcucan
nahudn y nachund tlan naquincalakmaxtuyan
aquinin xalac Israel huanti nalakmakanahu
xalixcdjnit quintapuhuancan y chund Dios
tlan naquincamatzankenaniyan xlihuak
quintalakalhincan. 32 Aquinin chund tlan
cmalulokahu pi chund (quitaxtunit nac
quilatamatcan, xahua Espiritu Santo porque hua
Dios camacaminilh amakolh cristianos huanti
talaktzaksay huantu xl1a quincalimapeksinitan.

33 Acxni amakolh mapeksinanin takaxmatli
huantu tachuhuinalh apostoles xlicana pi lan
tasitzilh y hasta xcamakniputuncan. 34 Pero
antd nac xlakstipancdn mapeksinanin xui
chatum kolutzin fariseo xXuanican Gamaliel
xld talipahu xuanit xahuachi xmaacchaniy
xtalacapastacni acxni xchuhuinan, y lata ticu
xtakaxmatniy xtachuhuin luu xtalakatiy. Pus
eé kolu mapeksinalh cacatamacxtucalh puntzu
amakolh apéstoles, 35 y chiné chu cahuanilh
xtamapeksinanin:

—Lactalipahua mapeksinanin xalac Israel: xli-
cana pi luu cuentaj catlahuatit huantu huixinin
nacatlahuaniputundtit umakolh lacchixcuhuin.
36 Porque caj luu calacapastactit lata lacu aquinin
huilanahu nac quimpulatamancan, y ninaj luu
aklhuhua catalacatzalanit lata titaxtucha chatum
chixcu xuanican Teudas, x14 tilitaxtuputulh cumu
la chatum talipahu chixcu; xlicana pi talipahualh
max cumu aktati cientu lacchixcuhuin. Pero ni
limakas quilhtamacu maknicalh Teudas y xlihuak
huanti xtalipahudn tatalactilhtdmalh y antiya lak-
sputli huantu xmalacatzuquinit. 37 Ni limakas

litim acxni la a titlahudcalh census taxtuparacha
xla Judas xalac Galilea, na luu lhuhua cristianos
talipdhualh y tastalanilh, pero ni makas quilh-
tamacu maknicalh Judas y nachuna huanti xta-
stalanitlahudn tataakahuanikolh y na antiya 1ak-
sputli xtascujut huantu xmalacatzuquinit. 38 Pus
hua xpalacata ccalihuaniyan pi ni cacapektanutit
tamakolh lacchixcuhuin huanti talichuhuinama-
nalh amad chixcu Jesus, porque para caj sacstucan
chund talamdanalh ni makas catitatapalhilh sac-
stucan natalaclatayay. 39 Nachunalitim luu cuen-
taj catlahuatit minquilhtamacujcan, porque para
uma tascujut huantu xlacan tatlahuamanalh hua
Dios malacatzuquinit pus tancs ccahuaniydn pi
nipara huixinin, na nipara atunu catitamalactla-
huilh huantu xlacan tatlahuamdanalh. Xahuachi,
¢chinchu para huixinin man talalacataquipatit
Dios?

Ama tachuhuin huantu cahuanilh kolutzin
Gamaliel huak tlan tatlahualh. 40 Pus
catamacnupardca nac Xxpulacni puchuhuin
amakolh apostoles, lan cakesnokcalh y acalistan
tahuanilh xlacata pi niaj catalichuhuinalh
xtachuhuin Jesus, y camakxtékcalh xlacata
pi cataalh. 41 Pedro y Juan chapaxuhuana
tataxtulh nac xlacatincdn amakolh mapeksinanin
porque caj xpalacata Jesus masqui chuna
xcamapatinimdcalh. 42Xlacdn ni tatamakxtéknilh
xlacata natalichuhuinan xtachuhuin Dios,
masqui luu xcasitzinican, huata chali chali
xtamakalhchuhuinjy cristianos nac lanca
pusiculan xalac Jerusalén xahua nac akatunu
chiqui.

6

Calacsaccan kalhatujun diaconos huanti nata-
maktayay apostoles

1 Ama quilhtamacu luu chali chali
xtalihuaquima huanti xtalipahudn Jesus, pus
cumu luu lhuhuata cristianos xtahuanit tzuculh
tasitziy huanti xtachuhuinan xatachuhuin
griego, xtahuan pi mat ama lacchajan huanti
xcanimakancanit nichund xcamakpitzinican
xtahuajcdn cumu la xcamaxquicdn amakolh
puninanin huanti xtalichuhuindn xatachuhuin
hebreo. 2 Amakolh kalhacutiy apdstoles
tamamacxtumilh xlihuak huanti aya
xtalipahuanit Jesus y chiné tahudnilh:

—Nataldn, aquinin nilay ctamakxtekniydhu
para niaj nalichuhuinandhu xtachuhuin
Dios caj xpalacata naccuentajlaydhu o
para aquinin nacmaakpitziydhu chali chali
huantu natamaclacasquin cristianos. 3 Hua
xpalacata ccalihuaniyan pi huixinin man
cacalacsactit kalhatujun lacchixcuhuin huanti
aya akstitum talamdnalh y huanti takalhiy
xtalacapastacni Espiritu Santo laqui hua
nacamacuentajliydhu eé tascujut, 4lihuan aquinin
akstitum naclichuhuinandhu xtachuhuin Dios y
nackalhtahuakaniyahu mimpalacatacan.

5 Xlihuak huanti antd macxtum xtahuildnalh
huak tamatlantilh huantu cahuanicalh, y pulh
hua lacsaccalh Esteban eé chixcu akstitum xlama
y nac xlatamat xlitasiyuy pi xkalhiy xlitlihueke
Espiritu Santo; xlichatiy lacsaccalh Felipe, Pro-
coro, Nicanor, Timo6n, Parnemas, Xxahua Nicolas

xalac Antioquia eé chixcu ni judio Xuanit pero
huata x1a lipdhua ama Dios huanti talipahuan
judios. 8 Huak tatalacatzuhuilh antanicu xtahuilé-
nalh apostoles y xlacan taliacchipalh xmacancan
y takalhtahuakanilh Dios xpalacatacan amakolh
lacchixcuhuin.

7 Xtachuhuin Dios atzinu mari xtalakapuntu-
mima nac Jerusalén y na luu lhuhua xtatalhuhui-
manalh huanti xtalipahuamdnalh Jesus, y hasta
makapitzin xcurajcan judios na xtalipahuama-
nalh Jesus.

Esteban chipacany tamacnucan nac pulachin

8 Cumu Dios csiculanatlahuay Esteban vy
xmaxquinit litlihueke, xla xcatlahuay laclanca
licacnit tascujut y xcamatlantiy lhuhua tatatlanin
nac ama cachiquin. 9 Maktum quilhtamacu
xcalimakalhchuhuinima Jesus makapitzin
lacchixcuhuin huanti anta xtamaktapeksiy nac
xpusiculancdn judios huantu xlimapacuhuican
Sinagoga de los Esclavos Libertados, xahua
makapitzin lacchixcuhuin huanti xtaminit
nac Jerusalén xalac Cirene, Alejandria,
Cilicia y Asia, xlacdn tzuculh tatalahuaniy
Esteban. 10 Pero cumu Esteban xkalhiy
lanca <xtalacapastacni Espiritu Santo nilay
tamakatlajalh lata xchuhuindn. 11 Cumu chuna
catlahudcalh amakolh lacchixcuhuin, taputzalh
makapitzin cristianos takalhxokolh laqui xlacan
natahuan pi xtakalhakaxmatnit Esteban pi
xlikalhkamanama Dios xahua ama limapeksin
huantu timastalh xamakan quilhtamacu
Moisés. 12 Xlihuak cristianos tacandjlalh huantu

amakolh  lacchixcuhuin  xtaquilhuamanalh
hasta makapitzin lakkolutzinni xahua
xmakalhtahuakenacdan judios tachipalh Estebany
talelh nac xlacatincan mapeksinanin. 13 Xahuachi
camaakapeksicalh huanti xcakalhxokocanit
xlacata natamaxtuniy taaksanin y chiné tahua:

—Eé chixcu necxnicu kalhxtekma lata likalh-
kamandan lanca xpusiculan quiDioscan uu xalac
Jerusalén, y na chuna likalhkamandan huantu hui
xlimapeksin Moisés. 14 Aquinin na ckalhakax-
matnitdhu acxni huan pi mat Jesus xalac Nazaret
nalacxtlahuakoy eé lanca pusiculan, y na huan
pi mat niaj tu limacuan ama quintasmanincan
huantu quincamaxquinitan Moisés xlacata nama-
kantaxtiyahu.

15 Amakolh mapeksinanin huanti xtamakalha-
palimanalh luu cacs talacahua acxni talaklacalh
Esteban porque taucxilhli pi lipecua lata xlak-
skoma xlacan cumu la chatum angel.

7

Esteban lichuhuindn lata ldcu taminitanchad
xalakmakdan xlitalakapasnican judios

1Entonces xapuxcu cura kalhasquilh Esteban:

—¢Pi xlicana huantu taliyahuaman umakolh
lacchixcuhuin?

2Esteban cakalhtilh y chiné tzaculh cahuaniy:

—Natalan xahua huixinin lakkolin huanti
lanchu quilakaxmatnimandhu, xlicana pi luu
cuentaj catlahuatit huantu lanchu naccahua-
niydn: Tamd xamakan quilitalakapasnican
Abraham acxni xlama nac Mesopotamia y nia xan
nac Hardn, tasiyunilh amad talipahu quiDioscan,

3 y chiné hudnilh: “Caakxtekmdkanti lata tu
kalhiya xahua militalakapasni, y capit nac ama
pulataman huantu aquit camaj masiyuniyan.”
4 Abraham lalihudn tdcaxli nac Caldea y anta alh
tahuilay nac Haran; antd chu xlamacha hasta
acxni nilh xtlat, acalistdn chu Dios limilh nac
eé pulataman antanicu chu huixinin huilatit
la calacchu. 5 Pero acxni uu xlama, Dios ni
maxquilh Abraham canacaj pitzu Xpucuxtu
huantu luu man namapeksiy nac eé pulataman,
huata caj malacnunipa y huanilh pi juerza
namacamaxquiy, laqui acxni xld naniy hua
nacatamakxtekniyachd xlitalakapasni huanti
acu xtaamanalh talacachin; masqui xlicana
pi acxni chund huanicalh ninajti xtahuanit
xcamancan. 8 Xahuachi Dios na huanilh Abraham
pi xlitalakapasni tachin xamadcalh calimaxtucan
nac aktum makat pulataman y cumu la tasacuan
nacamapatinicanacha aktati ciento cata chuna
nacamascujucdn. 7 Pero Dios na huanipd pi
xld& x&maj camapatiniy amakolh cristianos
huanti chund nacamascujuyachd, acalistdn chu
xlacan natataspitparay nac xpulatamancan laqui
antd ankalhina natalakachixcuhuiy. & Cumu
Dios ni xlacasquin napatzankacdn huantu xla
xlitalacaxlanit Abraham, huata mapéksilh xlacata
pi cacacircuncidartldhualh xlihuak xalakskatan
xlakahuasancan; hua xpalacata acxni lacachilh
xkahuasa huanti limapacuhuilh Isaac litzima alh
circuncidartlahuay. Y acxni xld na lacachilh
xkahuasa Isaac huanti limapacuhuilh Jacob
xld nachund circuncidartlahualh; y Jacob xla
nachuna cacircuncidartldhualh  kalhacutiy

xlakahuasan huda umakolh lacchixcuhuin
huanti tamalacatzuquinitanchd ama pulaccutiy
cachiquin huantu tapeksiy nac Israel.

Esteban lichuhuindn ldcu mapeksina limaxtucalh
José nac Egipto

9’Umakolh kalhacutiy quilitalakapasnican tzu-
culh tasitziniy xataju xtalacan huanti xuanican
José porque xla luu skalala xuanit y caj hua
talakcatzanilh, huata mejor tastamakalh y anta
nac aktum madakat pulataman huantu huanican
Egipto anta lichancalh; pero Dios nitu xpaxteknit
José huata xl4 ankalhinda xmaktakalhma. 10Y
xalan lakchalh quilhtamacu acxni malaksputuni-
kolh xtalipuhudn porque atzinu maxquilh xliska-
lala, y hasta ama rey Faraon huanti xmapeksinan
nac Egipto lakatilh lata xkalhiy xtalacapastacni
chu xliskalala, huata xla limaxtulh gobernador
nahuannac Egipto y na macuentajlilh lata tucu x1a
xkalhiy nac xchic.

11 °Acxnitiyd chu amd cata lalh lanca tatzinc-
stat ua nac Canaan chu nac Egipto y lan lalh
tapatin, hasta niaj xtacatziy tucu natatlahuay qui-
litalakapasnicdn porque nitu xtahuay. 12 Pero
cumu xlamajcu kolu Jacob xla catzilh pi nac
Egipto lan xui trigo, lalihuan camadcalh xlaka-
huasan laqui nataan tatamahuay trigo. Acxni
uma luu pulh taquilanit 13 xlacdn nipara tzinu
Xtacatziy para xchanit limapeksind ama xtalacan
huanti man xtastanit, pero huata acxni chu taam-
paj tatamahuay trigo xlimaktiy José calitachuhui-
nalh pi hua xnatalan y lata lacu xminitancha;
y Faradn rey xalac Egipto na acxnicu catzilh

nicu luu xpekanat tamad José. 14José matiydnalh
kolutzin xtlat Jacob chu xlihuak xlitalakapasni,
y chuna tachalh nac Egipto setenta y cinco xta-
huanit xliputumcan. 15 Pus kampdalh quilhta-
macu y anta chu xtahuilananchd nac Egipto, y
anta chu nichd Jacob y nachuna laksutunu tzu-
culh taniy quilitalakapasnican. 16 Pero xtiyat-
lihua Jacob xahua xlakahuasan anta xcalencan
nac Siquem xlacata anta nacamacnucanachd nac
aktum pudcuxtu huantu xcamaktamahuanit Abra-
ham xlakahuasan Hamor nac Siquem.

Lacachin Moisés huantixamaj capuxcuniy israel-
itas acxni natatzalay
17°Acxni chu aya xtalacatzuhuima quilhtamacu
lata Dios xdmaj makantaxtiy huantu timalacnu-
nichd Abraham acxni huanilh pi nacalakmaxtuy
amakolh quilitalakapasnican antanicu tachin xca-
lilamdcalh, cumu luu makasa lata anta xtachanit
luu lipecua lata xtatalhuhuinittd y luu clhuhua-
cand xtahuanit. 18 Acxnitiyd chu ama quilhta-
macu tzuculh mapeksindn nac Egipto chatum rey
huanti ni xlacasquin nalacapastaccan lata lacu
xcamaktayanit José. 19 Umad rey ni xcalacaucxilh-
putun quilitalakapasnican y lan camapatinilh, caj
lata xtasitzi limapeksinalh xlacata pi cataakxtek-
makalh caquihuin cskatacan huanti acu lacachin-
tilhama laqui ni natastaca y nia picuta natata-
lhuhuiy. 20 Amd cata chund xcatlahuamacalh
quilitalakapasnican acxnilacachilh chatum skata
huanti limapacuhuicalh Moisés. Xtzi xahua xtlat
caj luu aktutu papd tamaktdkalhli. 21 Pero cumu
xtalaklhpecuan para nacatzican pi xtamatzeknit

huata mejor na taakxtekmakalh. Pero Dios xmak-
takalhma, porque hua xtzumat rey Faraon mac-
lalh y x1& makastacli cumu lampara luu xkahuasa.
22 Hua xpalacata Moisés skalala hua y na masi-
yunicalh lata tucu xtacatziniy y xtatlahuay egip-
cios, catuhud huantu tlan xtlahuay y tlak talipahu
acxni xchuhuinan.

23 "Acxni Moisés makatzilh xtipuxam cata
tzaculh lacpuhuan pi xlilakapaxialhnat xuanit
xlitalakapasni judios laqui nacatziy lacu
xtalamdnalh. 24 Acxni antd chalh ucxilhli pi
chatum egipcio xuilinima chatum judio, Moisés
nilay pdatilh huantu xtlahuanimacalh ama chixcu
huata x1a maktum mdaknilh ama egipcio. 25 Moisés
xlacpuhudn: “Tlan pi cmaknilh eé egipcio laqui
umakolh quilitalakapasni judios natacatziy pi
Dios quimacamima laqui aquit naccatamacxtuy
nac xpulataman Egipto.” Pero amakolh judios
nitu taakataksli. 26 Porque lichali acxni xla
calakapaxialhnampd Uucxilhli pi xlahuilinima
chatly israelitas xla tilamamakxtekeputulh y
chiné cahudnilh: “Huixinin linataldn, ¢tlcu
xlacata lalihuilinipatit? Luu nitlan huantu
tlahuapatit.” 27 Pero amad chixcd huanti xuilinima
xtaisraelita toklh tldhualh Moisés y chiné
huanilh: “Y chinchu huix ¢ticu tasaninitan?
¢Osuchi mapeksina huix laqui naquilahuaniydhu
huantu quilitlahuatcdn? 28 ;Osuchi nachuna
quimakniputuna cumu la makni kotan chatum
egipcio?” 29 Acxni Moisés kdxmatli huantu
huanicalh xl4 lan pécualh y huata mejor
tzalalh, y antd alh nac aktum makat pulataman
xuanican Madidn; y antd chu =xmakuilacha

pero tamakaxtokli y anta talacachilh chatiy
xlakahuasan.

Moisés catataxtuy israelitas nac Egipto

30 *"Moisés xkalhiy tatipuxam cata acxni xla-
pulay nac desierto lacatzu nac aktum kestin
huantu huanican Sinai. Anta ucxilhli akatum
actzu quihui xakxkotayama, y anta nac xlacni
lhcuyat tasiyunilh chatum xangel Dios. 31 Acxni
Moisés ucxilhli cacs lacahua, y acxni tzuculh tala-
catzuhuiy laqui lihuana naucxilha huantu xlak-
pasama kaxmatli xtachuhuin Quimpuchinacan
Dios, chiné hudnilh: 32 “Aquit amd Dios huanti
xamakan quilhtamacu talipahuanit xalakmakan
militalakapasni Abraham, Isaac y Jacob.” Acxni
Moisés kaxmatli eé tachuhuin lan pécualh hu-
ata xla quilhputaj tayalh y niaj xlaklacamputun.
33 Quintlaticdn Dios huanipa: “Xahuachi cata-
tuxtu mintatunun porque eé tiyat huantu huix lac-
taydpat xatasiculanatlahuad porque aquit chuna
ctlahuanit. 34 Aquit cminit calakmaxtuy xlihuak
quincamandn huanti tahuilanancha nac Egipto
porque huak ckaxmatnit xtalipuhuancan y cuc-
xilhnit lata lacu camapatimacalh, chu aquit clac-
sacnitan laqui napina calakmaxtuya nac Egipto.”

35 ’Masqui makapitzin amakolh israelitas ni
xtaucxilhputun Moisés porque xtahuaninit:
“¢Ticu huix tasaninitan? ¢0 ticu huilinitan
limapeksind laqui naquilahuaniydhu huantu
quilitlahuatcan?” Pero juerza taspitli nac Egipto
porque hua Dios chuna xlimapeksinit laqui naca-
puxcuniy israelitas acxni nacatamacxtuyacha
anta, porque ama xangel huanti tasiyunilh nac

actzu quihui huantu xaclhcutayama huanti Xamaj
maktayay. 36 Moisés capuxcunilh israelitas laqui
natatzalayachd nac Egipto, anta xla catlahuacha
laclanca licacnit tascujut, y nachuna tlahualh
nac pupunu huanican Mar Rojo, hua xlacata
tlan talipatacutli y chund xcatalapulay nac
desierto tipuxam cata. 37 Na huatiya eé Moisés
huanti ticahudnilh amakolh israelitas huanti
xtastalanipulay: “Amaj lakchdn quilhtamacu
acxni Dios nalacsacxtuyachd chatum talipahu
profeta nac xlakstipan militalakapasnican huanti
acalistan natalacachinachda, luu natlahuayatit
huantu xld4 nacalimapeksiyan.” 38  Acxni
xcatalapulay quilitalakapasnicdn nac desierto
y tachalh nac kestin huantu huanican Sinai, na
hua litim Moisés huanti quixakatlilh angel nac
ama kestin y x1a maxquilh xlimapeksin Dios laqui
chuna natalatamay cumu x1a lacasquin.

39 "Pero xalakmakdn quilitalakapasnican ni
huak tlan tatldhualh huantu Moisés calimapéksilh
huata caj talakmakalh huantu cahuanilh
y Xtataspitputumparay nac Egipto. 40 Hua
xpalacata chiné tahuanilh ama xapulh cura
xXuanicdn Aaron: “Aquinin clacasquinahu
xquilatlahuanihu  aktum  tzincun  huantu
nalakachixcuhuiydhu cumu la quiDioscan huanti
naquincamaktayayan y naquincapulalendn,
porque clacpuhuandhu pi max juerza
nactaspitparayahu nac Egipto porque tama
Moisés huanti quincatatzalataxtuchdn chu
aya makasa niaj catziydhu nicu latdmalh o
ticu lanilh.” 41 Pus ama Aaroén tlan tldhualh
y macatum catlahuanilh aktum tzincun caj

la actzu xla becerro, acalistan chu tamaknilh

lactzu xtakalhincan laqui natalilakachixcuhuiy,

chund chu amd lan talipaxuhualh huantu

caj man xtamacanitlahuanit. 42 Hua

xpalacata Dios lisitzilh y capaxtekli xlacata pi

catalakachixcuhuilh lata ticua xtalacpuhuaniy

cumu la stacu y lata xlilhuhua huantu anan

nac akapun. Xamakan quilhtamaca ama

profeta Amds tilichuhuinalh huantu Dios

ticahuanilh amakolh israelitas, xla chiné titzokli

nac likalhtahuaka:

Koxutanin huixinin israelitas,

tipuxam cata lata ccapulalén nac desierto,

pero, ¢nicu maklit xquilalilakachixcuhuihu para
lactzu mintakalhincan?

43 xlicana pi nipara maktum!

Pero huata pdala tlahuanitit Xpusantu mintzin-

cuncan Moloc o ) .
xahua ama stacu huantu huanican Renfan, laqui

nacacucatakchokoyatit.
Pero tamakolh tzincun huantu huixinin man
macanitlahuanitatit ni tastacnan
masqui luu lakachixcuhuipatit.
Hud xpalacata aquit caman camacamastaydan xla-
cata nacalipincanatit cumu la tachin
nac aktum makat pulataman huanican Babilonia.
44°’Acxnj quilitalakapasnicdn xtalamdnalh nac
desierto xtakalhiy =xpusiculancan xla lhdakat
huantu =xuanicdn tabernaculo o pusiculan
antanicu hui Dios, anta xtamaquiy ama chihuix
antani xtatzoknit xlimapeksin Dios; ama xapulh
xpusiculancan chuna xtlahuacanit cumu la Dios
tilimapéksilh Moisés natlahuay. 45 Chund ama lata

xtalamdnalh israelitas xtamakamaklhtitilhay
ama pusiculan xla lhakat cumu lampara
xherenciajcdn huanti aya xtatilatamanitta,
hua xpalacata acxni Josué tzuculh capuxcuniy,
Dios camaktayalh xlacata natatayaniy acxni
tatatlahuanilh guerras cristianos xalac Canaan
huantu xmalacnunit nacamaxquiy y chuna
Dios camaxquilh eé pulataman y talimilh ama
siculan xla lhakat uu; chuna chu xtalilamanancha
hasta acxni tzuculh capuxcuniy rey David.
46 Dios luu ankalhind maktayalh rey David nac
xlatamat y hua xpalacata lisquinilh litlan para x1a
chuna lacasquin xtlahudanilh aktum xapatzaps
xpusiculan antanicu nalakachixcuhuican ama
Dios huanti ankalhina xtalipahuanit xalakmakan
xlitalakapasni Jacob. 47 Masqui xlicana hua
chuna xlacapastacnit David natlahuaniy aktum
xasasti xpusiculan Dios xla patzaps, ni chuna
kantaxtulh porque hua xkahuasa huanti
xuanican Salomon acxni tzaculh mapeksinan x1a
tlahudnilh ama xasasti pusiculan. 48 Pero masqui
tlahuanicalh xpusiculan Dios ni caj lacatum hui
nac aktum pusiculan huantu tamacanitlahuanit
lacchixcuhuin, porque chiné tilichuhuinancha
chatum profeta acxni chiné hua:
49-50 Aquit Dios cmalacatzuquinit lata tdcu andn,
akapun climaxtuy quimpumapeksin,
y catiyatni anta cmajaxay quintantun.
Pus ¢tdcuya chiqui huixinin lacpuhuanatit naqui-
latlahuaniydhu?
Osuchi ¢nicu lacpuhuanatit naquilatlahuaniydhu
antanicu nacjaxa?

Esteban liactalamaknicdn chihuix

51Esteban ni caquilhpecuanilh amakolh lacchix-
cuhuin huanti xtasitziniy y xla chiné cahuanipa:

—iLactonto! Nitu calimacuaniyan mintakencan
xahua minacujcan porque luu mapalhiyatit, y
chunad lapatit cumu la amakolh cristianos huanti
ni talakapasa Dios. Luu mintachunacan xalak-
makan militalakapasnicdn porque ankalhina
talalacataquiyatit xlitlihueke Espiritu Santo y ni
kaxpatpatit huantu xlad calimacatziniputunan
Dios. 52 Acxni xtalamdnalh =xalakmakan
militalakapasnican y Dios Xcamacaminiy
profetas laqui nacalimakalhchuhuinican chatum
Xatalacsacni Chixcu huanti namin calakmaxtuy,
pero xlacdn caj xtaputlakalén, y makapitzin
xtamakniy; y luu mintachunacan xalakmakan
militalakapasnican, porque acxni chu milh
ama Xatalacsacni Chixcd huanti xliminit
xuanit huixinin sitzinitit maxtunitit taaksanin
y maknitit. 53 Dios ticamacdmilh &ngeles laqui
nacaliminiydn xlimapeksin, pero huata huixinin
caj kalhakaxpatmakantit.

54 Acxni amakolh lacchixcuhuin takaxmatli eé
tachuhuin lihuaca tasitzilh y hasta lan caquilhpix-
cacalh caj xtasitzican caj xpalacata huantu xcali-
yahuama Esteban. 55 Pero cumu Espiritu Santo
xakchipaninit xtalacapastacni, Esteban talacaya-
hualh nac akapun ucxilhli lata kalhiy xlililakatit
Dios y na ucxilhli pi anta xya nac xpekstacat Jesus.
56 Esteban chiné cahuanilh amakolh lacchixcu-
huin:

—iJO, ama caj xlacapitit y xucxilhtit lata aquit
cucxilhma lata laqui akapun y Jesus huanti Xata-

lacsacni Chixcu antd ya nac xpekstacat Quintla-
tican Dios!

37 Pero cumu amakolh lacchixcuhuin ni xta-
kaxmatputun huantu xcahuanima xlacan catan-
kapichipacalh y putum lhken taldkalh y tachi-
palh. 58 Tdlelh hasta nac xquilhapan cachi-
quin y acxni antd talichalh amakolh lacchixcu-
huin huanti luu xtamalacapunit nac xlacatincan
mapeksinanin xlacan tamactactalh xalac xkalhni
clhakatcan laqui atzinu palha nataactalay y nitu
nacatoklha, y hua tamacuentjlilh clhakatcan
chatum kahuasa xuanican Saulo, acalistan chu
tzuculh taliactalamakniy chihuix.

39 Acxni chu xactalamaknimdcalh Esteban xla
chiné tzuculh kalhtahuakay:

—iQuimpuchind Jesus, camakamaklhtinampi
quilistacni!

60 Acxni chuna huankolh tzokostaj tayacha nac
catiyatni y xlihuak xlitlihueke chiné catasalh:

—iQuimpuching, cacamatzankenani lata tucua
quintlahuanimanalh umakolh lacchixcuhuin!

Acxni chund huankolh tuncdn nilh.

8

Saulo caputzastalay huanti talipahudn Jests

1 Ama kahuasa Saulo huanti antd xya
xucxilhma acxni xmaknimacalh Esteban na
luu xmaklicatziy pi camaknicalh. Pero ni
xlimakas makapitzin lacchixcuhuin huanti luu
tlan xtacatziy tamilh talelh xtiyatlihua Esteban, lan
talaktasalh lata lacu xmapatinicanit y acalistan
chu tamacnulh cumu la xlilat Xuanit.

2 HuatiydA chu amd quilhtamacu tzuculh
caputzastalacan xlihuak huanti aya xtalipahuanit
Jesus nac Jerusalén. Putum tilh talaclalh y
tatzalalh, huinti alh nac lactzu cachiquinin
huantu =xcamapeksiy Judea, y makapitzin
tdalh nac Samaria; ahuatd sacstucdn apostoles
tatamakxtekli nac Jerusalén.

3Y ama Saulo xcaputzastalama huanti aya xta-
lipahuanit Jesus x1a xcalakkostanuy nac xchiccan
y xcasakaxtuy lacchixcuhuin xahua lacchajan y
xcalén nac pulachin laqui nacatamacnuy.

Nac Samaria na lichuhuinancdn xtachuhuin
Cristo
4 Pero amakolh cristianos huanti tatzalacha
nac Jerusalén xlacan tzuculh talichuhuinan xta-
chuhuin Cristo huantu mastay laktaxtut latacha
nicuya pulataman xtachan. 5Y chatum huanti
na xtzalanit xuanican Felipe xla anta chalh nac
aktum cachiquin huantu xmapeksiy Samaria y
tzuculh lichuhuindn xtachuhuin Cristo. 6 Luu
lhuhua cristianos xtatamacxtumiy y luu cacs
xtakaxmata huantu Felipe xcalimakalhchuhuiniy
porque man xlakastapucdan xtaliucxilha ama lac-
lanca licacnit tascyjut huantu xla xcatlahuay.
7Porque lhuhua huanti xtatatatlay xcamatlantiy,
huanti luntu nachund, huanti xcaakchipaninit
xtalacapastacnican akskahuini huak xcamatlan-
tican, acxni xcatlakaxtucan xespiritu akskahuini
luu palha xtacatasay. @& Xlihuak cristianos xala
ama cachiquin xtalipaxuhuay y xtalakatiy huantu
xtlahuay Felipe.

Chatum scuhuand tamahuaputin xlitlihueke
Espiritu Santo

9 Pero nac ama cachiquin xlama chatum scu-
huand xuanican Simon, lhuhua cristianos xcaak-
skahuiminit porque xl& xcahuaniy pi xkalhiy
lanca litlihueke y luu talipahu chixcu xuanit.
10 Hua xpalacata xlihuak cristianos cacs xta-
kaxmatniy huantu x1a xlichuhuinan y xtalipa-
huan, xahuachi amakolh lacchixcuhuin xtahuan
pi Simon xkalhiy lanca xlitlihueke Dios.

11 Makasa quilhtamacu lata chuna xcaliakska-
huiminit huantu xla xcatziy xtlahuay hua chu
xtalicanajlaniy. 12 Pero acxni Felipe tzuculh cali-
makalhchuhuiniy xtachuhuin Quimpuchinacan
Jesucristolatalacu quincalakmaxtuydn ylacu Dios
lacasquin nalatamaydhu, putum lacchixcuhuin
xahua lacchajan tacangjlalh y tataakmunulh. 13Y
hasta mismo chu Simoén na candjlalh y taakmu-
nulh, acxnitiyd chu ama quilhtamacu tzuculh
cataan Felipe latacha nicu xan laqui nacaucxilha
ama laclanca licacnit tascujut huantu xcatlahuay.

14 Acxni amakolh apoéstoles huanti xtatamak-
xteknitancha nac Jerusalén tacatzilh pi amakolh
cristianos huanti xtahuilanancha nac Samaria
xlacan na aya xtatzucunit talipahuan Jesus, xlacan
tamalakachalh Pedro y Juan laqui luu atzinu
xlacan natamalacaputuncuhuiy xtachuhuin Dios.
15 Acxni xlacdn tdchalh nac Samaria takalhta-
huakanilh Dios xpalacatacan amakolh cristianos
huanti aya xtalipahuanit Jesus laqui cacamacami-
nilh Espiritu Santo. 16 Porque ni para chatum cris-
tiano xala ama cachiquin a xcalakmin xlitlihueke
Espiritu Santo, huata cajcu xman xtataakmununit

nac xtacuhuini Quimpuchinacén Jesus. 17 Aca-
listdn chu Pedro y Juan taliacchipalh xmacancan
xlihuak huanti aya xtataakmununit y xtalipahua-
nitta Jesus y huak calakmilh Espiritu Santo.

18 Ama Simoén huanti cscuhuanan ucxilhli lata
Espiritu Santo xchin nac xokspuncdan cristianos
acxni apostoles xtaliacchipay xmacancan. Huata
xl4 camalacnunilh tumin, 19y chiné cahudanilh:

—Na caquilamaxquihu tamd lanca litlihueke
laqui acxni aquit nacliacchipay quimacan chatum
cristiano x14 nalakmin xlitlihueke Espiritu Santo.

20 Huata Pedro chiné kalhtilh:

—Lacxtum catalaktzanka mintumin nac
calinin, ¢lacu huix lacpuhuana pi tlan
litamahuacdn tumin huantu Dios mastay
xlitlihueke? 21 Dios nilay maxquiydn huantu
squinipat porque huix lixcajnit kalhiya
mintalacapastacni y nitlan huantu tlahuanita nac
xlacatin. 22 Huata mejor calakmakanti xalixcdjnit
mintalacapastacni huantu kalhiya nac minacu
y casquini litldan xlacata camatzankenanin
mintalakalhin. 23 Porque huak xalaclixcdjnit
mintapuhuan kalhiya, y chinchu mintalakalhin
lilamdn cumu la xtachin, mejor cahuani Dios
camatzankenanin.

24 Simon kalhtinalh:

—iCatlahuatit litlan, cakalhtahuakanitit Dios
quimpalacata laqui nitu chuna naquimapatiniy
cumu la huixinin quilahuaninitahu!

25 Acxni Pedro y Juan tamakantaxtilh huantu
xcalimacamincanit nac Samaria, na tzuculh tali-
chuhuindan xtachuhuin Cristo nac amakolh lactzu

cachiquinin huantu xla xcamapeksiy Samaria y
acalistan chu tataspitli nac Jerusalén.

Felipe akmunuy chatum chixcu xalac Etiopia

26 Maktum quilhtamacu chatum xangel Dios 1ak-
milh antanicu xui Felipe y chiné huanilh:

—Hui kantum tiji huantu uu tzucuy nac Jeru-
salén titaxtuy nac desierto y anta chan nac aktum
cachiquin huantu huanicdn Gaza. Lalihuan cata-
caxtiy capit tuncan nac ama tiji.

27 Felipe lalihudn tacaxli y alh nac ama tiji,
anta chu xtlahuama acxni tatanoklhcha chatum
chixcu xalac Etiopia, eé chixcu luu talipahu xu-
anit nac xcachiquin porque xtamapeksinan reina
Candace, xlipulhcacanit litesorero nac Etiopia, xla
anta quilakachixcuhuinalh nac Jerusalén. 28Y chu
aya xtaspitma nac xcachiquin y culucs xui nac
xcarreta huantu xtalhtancalén tantiy cahuayu,
xla xlikalhtahuakatilhay xlibro profeta Isaias.

29 Espiritu Santo chiné malacpuhudnilh Felipe:

—Lalihuan catldhuanti y camataxtucti ama
carro.

30 Acxni lihuana talacatzuhuilh x1a kaxmatli
pi hud xlikalhtahuakama xlibro profeta Isaias, y
chiné kalhasquilh:

—¢Piakataksa huix huantu lichuhuinama tama
libro?

31 Ama chixcu kalhtilh:

—Pero ¢lacu nacliakataksa si niti quimalactitu-
miniy huantu luu huaniputun?

Huata amad chixcu huanilh Felipe xlacata cata-
hudcalh nac carro y catdhui nac xpaxtun. 32 Nac
ama libro huantu xlikalhtahuakama chiné huan:

Cumu la tantum mantzu borrego 1éncalh antanicu
namaknican,

y nipara tzinu tatlancanilh acxni maknicalh.

Y cumu la borrego ni tasay acxni maksitcdn,

na nipara hua tasalh nac xlacatincan huanti tama-
patinilh.

33X14 maxokonicalh huantu ni xtlahuanit,

y nipara chatum ticu xkalhmaktayalh;

nipara tzina lichuhuinamputu huantu tatlahua-
nilh huanti lacxtum xcatastacnit.

¢Ticu cahud nahuén pi luu makas tilatdmalh,

0 nicu nataminacha xlitalakapasni?

Si maktum maknicalh y malaksputunicalh xla-
tdmat nac caquilhtamacu.

34 Am4 chixcu xalac Etiopia chiné kalhasquilh
Felipe:

—Catlahua litlan, caquihuani lacu eé quitaxtuy.
¢Ticu lichuhuinama eé profeta? ¢Pi caj sacstu
lichuhuinamacalh, osuchi hui tunuj chixcd huanti
xlichuhuinama?

35 —Pus nacmalactituminiyan huantu huani-
putun —hudnilh Felipe.

Tzuculh limakalhchuhuiniy ama tatzokni xla
profeta Isaias huantu x1a xlikalhtahuakama y
huanikolh lata lacu Jesus maknicalh y lacu x14 lak-
maxtunun. 3¢ Luu acxni chu xtatilacatzalamanalh
lacatum antani hui chuchut ama chixct huanilh
Felipe:

—7Uu hui chuchut, ¢lacu pi nilay para lanchuj
tuncan xactaakmunulh?

37—Para canajlaya xlihuak minacu tlan nataak-
munuya —kalhtilh Felipe.

Y ama chixcu kalhtilh:

—Aquit ccanajlay pi Jesucristo hua Xkahuasa

Dios.
38 Ama chixcd mapeksinalh xlacata camacho-

kocalh carreta y xchatiycan tatactalh taalh antani
xui chuchut, anta chu nac chuchut Felipe akmu-
nulh ama talipahu chixcu xalac Etiopia. 39 Acxni
chu aya tatacutli nac chuchut y tapataxtulh tiji
Espiritu Santo lelh Felipe alacatunu y ama chixcu
niaj ucxilhli, pero huata xla luu lipaxuhu taspitli
nac xpulataman. 40 Chalh Felipe nac xacachiquin
Azoto y acxni taxtucha x1a canihud tzuculh lichu-
huinan ama xasasti xtamacatzinin Jesus huantu
mastay laktaxtut, chund xlichuhuinantilhay nac
lactzu cachiquinin hasta chalh nac Cesarea.

9

Jestus tasiyuniy y tachuhuindan Saulo
(Hechos 22.6-16; 26.12-18)

1 Ama Saulo ni xtaxlajanima lata xcaputzasta-
lama huanti xtalipahuan Jesus xlacata pi naca-
makniy o nacalén nac pulachin. Hasta alh cata-
chuhuinan xanapuxcun cura 2y casquinilh litlan
xlacata camaxquicalh limapeksin y catzoknicalh
cafirmartlahuanicalh mactum cdpsnat huantu
nalén nac Damasco laqui tlan nacaputzay y naca-
xuataxtuy xlihuak lacchixcuhuin chu lacchajan
huanti aya talipahuanit Jesus y tachin nacalimin
hasta nac Jerusalén. 3 Huak tamatldntilh huantu
x1a cahuanilh y maxquicalh huantu xcasquinima.
Y lalihudn técaxli, pero acxni aya xchama nac
Damasco, jcaj xamaktum mincha taxkaket nac
akapun cumu la a camaklipli y tzas macaxkake-
kolh antani xyd! 4 Saulo tamokosli nac xcahuayu

y lhken tamacha nac catiyatni, na acxni tuncan
kaxmatli pi chiné huanicalh:

—Saulo, Saulo, ¢tucu xpalacata luu mari quilisi-
tziniya y quimputzastalapat?

5 Saulo kalhasquininalh:

—¢Ticu huix huanti quixakatlipat?

Ama huanti cxakatlima chiné huanilh:

—Aquit Jesus huanti huix putzastalapat y sitzi-
niya. 6 Lalihudn cataqui y cachipi nac xacachiquin
Damasco y anta nahuanicana huantu militldhuat.

7 Amakolh soldados huanti xtataamadnalh
Saulo lan tapécualh porque na takaxmatli
ama tachuhuin pero ni taucxilhli huanti
xchuhuinama. 8 Saulo lakasiyu tzuculh tayay,
y tzdksalh xmapajlaquiputun xlakastapu
pero nilay lacahudnalh porque xlakaxokonit;
huata csoldados tapekechipalelh hasta nac
Damasco. 9 Anta tamakxtekli aktutu quilhtamacu
nilay xlacahuanan, na nipara xXuayama y ni
xkotnumputun.

10 Nac Damasco xui chatum chixcu huanti xli-
pahudn Jesus x14 xuanicdn Ananias. Quimpuchi-
nacan Jesus tasiyunilh y chiné hudnilh:

—ijAnanias!

Xla kalhtinalh:

—Quimpuching, ucui para tucu quililaya.

11 7esus chiné huénilh:

—Lalihudn catacaxti, capit nac amda calle
huantu litapacuhuiy Derecha, cakalhasquini-
nanti xanicuya xchic Judas, antd hui chatum

chixcu xalac Tarso huanicdn Saulo. Uma chixcu
lanchu quinkalhtahuakanima 12 porque aquit

climalacahuaninit xlacata pi laktanucha chatum

chixcu huanti huanican Ananias y x1a liacchipalh
xmacan laqui tlan nalacahuanamparay

13 Acxni chunda kaxmatkolh eé tachuhuin Ana-
nias chiné kalhtilh:

—Quimpuchin4, aquit cpecudn y ni
clakamputun tama chixcu, porque lhuhua huanti
quintalitachuhuinanitta lata lacu xla camapatiniy
amakolh cristianos huanti talipahuandn nac
Jerusalén. 14 Xahuachi ccatziyahu pi minit ut
nac Damasco laqui nacachipay xlihuak cristianos
huanti talakachixcuhuiyan y tachin nacalén nac
Jerusalén, porque hua xanapuxcun cura chuna
tamaxquinit limapeksin.

15 Pero Jesus hudnilh:

—Huix catlahua huantu aquit climapeksiman
porque aquit clacsacnit tamad chixcu laqui naqui-
lichuhuindn nac xlacatincdn xlihuak cristianos
huanti xala alacatunuj pulataman, xahua nac
xlacatincan laclanca mapeksinanin, y nachuna
naquilichuhuinan nac xlacatincan huanti talama-
nalh nac Israel. 16 Xahuachi aquit cdmaj masi-
yuniy pi xlacasquinca lhuhua huantu nalimapa-
tinican caj quimpalacata.

17 Ananias tldhualh huantu limapéksilh Jesus y
alh antanicu xui Saulo. Acxni chalh tanulh nac
chiqui, x14 liacchipalh xmacan y chiné huanilh:

—iSaulo! Quimpuchinacan Jesus huanti tasi-
yunin nac tiji acxni ud xtadmpat, x1a quimacamima
laqui huix tlan nalacahuanamparaya y nakalhiya
xlitlihueke Espiritu Santo.

18 Acxni tuncdn maklhcatzilh Saulo pi lacatdc-
talh huantu xlacahuaca y tlan lacahuanamp4, y
tuncan taakmunulh. 19 Acxni chu taakmunukolh

xl4 paxuhualh hudyalh y kalhilh litlihueke, y anta
catatamakxtekli nac Damasco huanti aya xtalipa-
huaén Jesus.

Saulo tzucuy lichuhuindn Jestis nac Damasco

200 Ni limakas quilhtamaca Saulo alh
nac xpusiculancan judios y anta tzuculh
camakalhchuhuiniy cristianos xcahuaniy
pi Jesus xlicana hud Xkahuasa Dios huanti
naquincalakmaxtuydn. 21 Xlilhuhua huanti
xtakaxmatnimanalh cacs xtalacahuan y chiné
xtalahuaniy:

—Tama chixcu max caj lakahuitima, ¢lacu pi
nihua tama huanti huanican Saulo huanti xcapu-
tzastalatlahuan huanti aya xtalipahudan Jesus? Y
na hua litim tama huanti xminit ut1 nac Damasco
laqui tachin nacalén nac Jerusalén xlihuak huanti
aya talipahudn Jesus, y nacamacamastay nac xla-
catincan xanapuxcun cura.

22 Pero Saulo ni xquilhpecudn huata xla kalh-
tum xuan y xmaluloka pi xlicana hua Jesus huanti
nacamaakaputaxtiy cristianos, hasta luu cacs xca-
makalacahuan amakolh judios huanti xtahuila-
nalh nac Damasco porque tancs xcahuaniy y xca-
maakataksnima pi xlicana hud Jesus ama xata-
lacsacni chixcu huanti Dios makdn xmalacnunit
Xamaj quincalakmaxtuyan.

Saulo catzalaniy judios
23 Kampdalh tzinu quilhtamacu y makapitzin
judios talilacchuhuinalh xlacata pi natamakniy
Saulo, 24 pero x1a tuncdn catzilh. Tantacu y tan-
tascaca xtaskalajanac xamalacchi huantu xkalhiy

lanca patzaps huantu cstilimpacanit ama cachi-
quin y antanicu huak xlactaxtucan, laqui para
anta natzalaputun natamakniy. 25 Pero maktum
tzisni amakolh cristianos huanti aya xtalipahuan
Jesus tamaktayalh Saulo laqui tlan natzalay, tama-
julh nac pektum lanca canasta y anta talacmactilh
nac lanca patzaps huantu xlistilimpacanit ama
cachiquin, pero antanicu niti naucxilha; chuna
chu tlan tzalalh Saulo.

Saulo chan nac Jerusalén

26 Acxni Saulo chalh nac Jerusalén x14 caldkalh
cristianos huanti na xtalipahudn Jesus pero huata
xlacan caj xtapecuaniy porque ni xtacatziy y ni
xtacanajlay para Saulo na aya xlipahudn Jesus.
Huata Bernabé tdalh nac xlacatincan apostoles
laqui xlacan natalakapasa Saulo.

27X1a calitachuhuinalh acxni Saulo tasiyunilh
Quimpuchinacan nac tiji antanicu xtlahuama y
lacu limapéksilh huantu x1a natlahuay, y na cali-
tachuhuinalh lata Saulo nicaj xquilhpecuéan xca-
limakalhchuhuinit cristianos nac Damasco Xta-
chuhuin Jesus. 28 Cumu xlacan tacangjlalh anta
chu catatamakxtekli Saulo y lacxtum xcatala-
tapuliy apostoles, y xla ni xquilhpecuadn huata
luu tancs xlichuhuindn xtachuhuin Jesus nac
ama cachiquin. 29 Xla ni xquilhpecuan lacax-
tum xlichuhuinan lata 1lacu Cristo tlan quinca-
lakmaxtuydn, y cumu tlan tzinu xchuhuinan
xatachuhuin griego xcamalactituminiy xtachu-
huin Dios acatunu hasta xcatalahuaniy, pero
amakolh judios huanti griego xtachuhuincan ni
xtamatlantiy huantu xla xcalimakalhchuhuiniy

huata talilacchuhuinalh pi natamakniy. 30 Acxni
amakolh xtacanajlanin tacatzilh huantu xtalaca-
pastacninit Saulo, xlacan tahuanilh pi catzalalh y
talelh nac Cesarea, acalistdn chu x1a chiné ancha
nac Tarso.

31 Chund kampdalh quilhtamact y amakolh
cristianos huanti aya xtalipahuan Jesus xalac
Judea, Galilea y Samaria luu akatzayanca y lipa-
xuhu xtalamdnalh lata xtatatlihueklhmdnalh nac
xtacanajlatcan porque niaj ti xcaputzastalama;
xchaliyan mas xtatalhuhuimanalh huanti tzuculh
talipahudn Jesus porque hua Espiritu Santo luu
xcamaktayama.

Pedro mapacsay chatum chixcu huanti

xuanicdan Eneas _ ]
32 Acxni Pedro xcalakapaxialhnantlahuan

huanti xtalipahudan Jesus xla calakalh amakolh
cristianos canajlanin huanti xtahuilanancha
nac xacachiquin Lida. 33 Antd manoklhucha
chatum chixcu =xuanican Eneas aya xlema
xliaktzayan cata lata xketama nac putama porque
xluntuhuanankonit y nilay xtlahudn. 34 Pedro
chiné hudanilh:

—Eneas, Jesucristo huanti kalhiy lanca litli-
hueke lanchuj tuncan camapacsan, y aquit cli-
mapeksiyan xlacata pi lalihuan cataqui, casmili
mixticat.

Ama Eneas lalihuan tuncan tayalh. 35 Xlihuak
cristianos xalac Lida y xalac Saron xlacan acxni
tacatzilh pi aya xtatlantinittd ama chixcu, pus
xlacan talakmadkalh huantu nitu xlimacuan xtas-
manincan y hua talipdhualh Jesus.

Dorcas lacastacuandn nac calinin

36 Lacatzu nac Lida xui aktum actzu cachiquin
Xuanican Jope, antd chu xlama chatum puscat
huanti na luu xlipahuanitta Jesus xla xuanican
Tabita, nac xatachuhuin griego xuanican Dorcas.
Uma puscat ankalhind xcamaktayay laklimax-
kenin cristianos y luu xcalakalhaman. 37 Maktum
quilhtamacu Dorcas chipalh tajatat y lacapdlaj
nilh. Acxni chu paxikdcalh cumu la xtalismaninit
judios, tamalhakelh clhakat y talelh nac xliquilh-
mactiy chiqui y anta chu tataramilh. 3% Amakolh
cristianos tacatzilh xlacata pi nac Lida xminit Pe-
dro xlacan tamalakachalh chatiy lacchixcuhuin
laqui natahuaniy pi tuncan camilh nac Jope y ni
camakapalalh.

39 Acxni taldkchalh, Pedro lalihuan catamilh,
acxni chu tachalh nac Jope lalihuan léncalh nac
ama chiqui antani xmacha ama nin. Lhuhua lac-
puscatnin puninanin xtalakminit y xtalaktasama-
nalh, huak xtaliminit clhakatcan huantu Dorcas
xcatainit acxni xla xlamajcu, huak tamasiyunilh
y tahuanilh Pedro. 40 Huata xla calimapéksilh
xlacata pi putum catataxtulh, acalistan chu laka-
tatzokostalh ama nin y tzuculh kalhtahuakaniy
Dios. Acxni kalhtahuakakolh xakatlilh ama nin'y
chiné huanilh:

—Tabita, lalihuan cataqui!

Ama puscat lacastacudnalh, lakahuanalh y
Ucxilhli Pedro, xla lakasiyu taokxpaquilh y
culucs tahui. 4! Xla makachipalh y yahualh,
acalistdn chu catasanilh xlihuak canajlanin
xahua puninanin lacpuscatnin laqui nataucxilha
Dorcas xastacnd. 42 Uma lanca licdcnit tascujut
huantu tlahualh Pedro xlicalanca nac ama

xacachiquin Jope catzicalh, y lhuhua cristianos
talipdhualh Quimpuchinacdn Jesus. 43 Pedro
ni pala alh huata antd tamakxtekli nac Jope y
xlaktuncuhuiy nac xchic chatum chixcu xuanican
Simoén huanti xliscuja xcamascacay xmakxuhua
catuhua takalhin.

10

Pedro an nac xchic chatum chixcu huanti xu-
anicdn Cornelio ] o
1 Lacatzad nac Jope xui aktum cachiquin

xuanicdn Cesarea, antd nac eé cachiquin xui
chatum soldado xuanican Cornelio, uma chixcu
capitan xuanit porque hua xcapuxcuniy amakolh
tropa huanti xcalimapacuhuicdn Soldados
Italianos. 2 Cornelio ni judio xuanit pero x1a
chu xlihuak xlitalakapasni luu xtalipahuan Dios
y xtalaktzaksamdnalh lata natalilakachixcuhuiy
xlatamatcan. Xla luu tlan xcatziy y ankalhina
xcamaktayay limaxkenin judios huanti nitu
xtakalhiy huantu natamaclacasquin, xahuachi
xl4 ankalhind xkalhtahuakaniy Dios. 3 Maktum
quilhtamacu, max cumu luu camaktutu hora
xuanit luu acxni x1a xkalhtahuakanima Dios, luu
tancs ucxilhli acxni laktanuchd chatum xdangel
Quintlatican Dios antanicu xla xkalhtahuakama y
chiné huanilh:

—iCornelio!

4 Cornelio lan pécualh acxni xakatlilh dngel y
luu cacslacahua, pero acalistdn acxni tacamajli xla
chiné kalhasquilh:

—Quimpuching, ucui para tucu huix quililaya.

Huata angel chiné kalhtilh:

—Dios luu matlantinit lata huix kalhtahuaka-
niya, y na luu lakatiy lata lacu huix camaktayaya
amakolh laklimaxkenin cristianos huanti nitu
takalhiy huantu tamaclacasquin. 5 Hua xpalacata
limapeksiyan pi cacamacapi chatiy lacchixcuhuin
nac xacachiquin Jope laqui natakalhasquininan
nicu makui Simon huanti na limapacuhuican Pe-
dro. 6 Antd x14 mdakui nac xchic chatum chixcu
huanti na huanicdn Simoén, umad chixcu hua luu
xtascujut tlahuanit lata camascacay xmakxuhua
catuhua takalhin y anta ya xchic nac lacatzu
xquilhtdun pupuny, pus hua chu tama Simon Pedro
nacahuaniyan huantu huixinin militlahuatcan.

7 Acxni aya alh &ngel huanti tachuhuinalh Cor-
nelio x1a lalihuan catasanilh chatiy xtasacuan y
chatum soldado huanti na luu tlan xtapuhuan
xuanit y luu xlipahuén Dios. 8 Pulh lihuana cali-
takalhchuhuinankolh huantu xla ucxilhli acxni
malacahuanicalh acalistdn chu camacalh nac
xacachiquin Jope.

910 Lichali quilhtamacd max cumu luu tastinut
xuanit, amakolh lacchixcuhuin ahuayu aya xta-
chan nac Jope pero antacu nac tiji xtalatilhay, na
luu huatiya amad hora acxni Pedro tzaculh maklh-
catziy pi tzincsma. Lihudn xcaxtlahuanimdacalh
xtahua xla tahuacalh nac xakstin chiqui porque
ama chiqui xaaksticemento xuanit, y anta chu
tzaculh kalhtahuakaniy Dios. Pero mas lihuaca
xtzincsma y caj ucu xudyalh xmaklhcatziy, caj
xamaktum acxni malacahuanjicalh, 11 tcxilhli pi
talaquilh akapun y tzuculh tactayachi pektum
lanca lhakat lacatati xtachinit lata nac xcachas-
tunin. 12 Antd chu nac amd peklanca lhakat xta-

tajumanalh tipakatzi takalhin huantu xcalihua-
nican judios para natahuay, lhuhua huantu xatan-
tukantati chu huantu caj tatasakaan y na huak
huantu takosa nac caunin. 13 Acxnitiya kaxmatli
pi chiné huanicalh:

—Pedro, lalihuan camakni lata ticuya takalhin
y calihuayanti.

14 pedro kalhtinalh:

—Pus ni cactilihudyalh porque aquit nipara
maktum a cuay catuhua lixcdjnit takalhin huantu
naclixcajualay y huantu quincalihuanicanan
aquinin judios para nacuayahu.

15Pero amd huanti xchuhuinama huanipa:

—iXlihuak huantu Dios lakalhamanit y xla mat-
lantinit huix ni lixcajnit calimaxtu!

16 Maktutu limalacahuanicalh Pedro xlacata
limakatzankemdcalh camaknilh y calihudyalh
amakolh takalhinin, acalistdin cha ama
peklanca lhakat tatalhmanipa nac akapun.
17 Pedro akatiyuj xlilama xtalacapastacni y
xlacpuhudn tdcu huaniputin amd huantu
xlimalacahuanicanit, pero luu acxnitiya tachilh
amakolh lacchixcuhuin huanti xcamalakachanit
Cornelio xlacdn tancs tachilh porque tuntiji
xtakalhasquininantilhay xanicuya xchic Simon.
18'Y acxni antd tachilh, tatdyalh nac malacchi y
takalhasquininalh para pi xlicana anta xmdkui
chatum chixci huanti xuanicdn Simon y na
xlimapacuhuican Pedro.

19 Pero nac xakstin chiqui Pedro chunacu xla-
capastacma tucu xXuaniputin amd talacahuan
huantu xlimalacahuanicanit, y Espiritu Santo
chiné hudanilh:

—~Catuxcani, lalihuan catacta porque kalhatutu
lacchixcuhuin taminitan taputzayan. 20 Huix ni
akatiyuj calat huata tuncan cacastalani antanicu
xlacan natalendn porque aquit ccamalakachanit.

21 Pedro lalihudn tactalh nac catutzu y caldk-
milh ama kalhatutu lacchixcuhuin huanti xcama-
caminit Cornelio, y chiné cahuanilh:

—Aquit ama chixcu huanti huixinin putzapatit.
¢Tucu chinchu xquilalilayahu?

22Xlacan takalhtinalh:

—Aquinin hua quincamalacscujumdn chatum
capitdn huanican Cornelio. Tama chixcu luu tlan
catziy, xla masqui ni judio laktzaksama xlacata
pi namakantaxtiy nac xlatdmat xlimapeksin Dios
y lata xlihuak judios xalac Cesarea luu tapax-
quiy. Kotdn max cumu camaktutu hora acxni xla
xkalhtahuakanima Dios tasiyunilh chatum angel y
huanilh pi mat camatasaninan laqui huix napina
nac xchic y luu lakasiyu namalacaputuncuhui-
niya mintachuhuinlaqui naakataksa huantu huix
nahuaniya.

23 Pedro calikalhtilh pi nacatadn pero cahudnilh
pi catatamakxtekli amad tzisni. Lichali lacatzisa
tatacaxli nac Jope y Pedro castalanilh amakolh
xlacscujnin Cornelio y na cataalh makapitzin
canajlanin xalac Jope. 24 Pero hasta lichalicu
tachalh nac Cesaria. Cornelio xcakalhima y putum
xcamamacxtuminit xlitalakapasni xahua lactali-
pahu xamigos laqui natalakapasa Pedro. 25 Acxni
Pedro chalh nac xchic Cornelio xla lalihudn tax-
tuchi milh capaxtoka laqui nacamakamaklhtinan,
pero acxni lakchilh Pedro lakatatzokostalh nac

xlacatin laqui nalakachixcuhuiy. 26 Huata Pedro
tuncan huakaj yahualh y chiné huanilh:

—~Catlahua litldAn ni caquilakatatzokosta,
porque aquit ni Dios, aquit na caj chatum chixcu
cumu la huix.

27 Lalihuan tdyalh Cornelio y chuna chu
xtakalhchuhuinantilhay acxni tatanuchad nac
xpulacni chiqui antanicu macxtum xtahuildnalh
xamakapitzin huanti xtatamacxtuminit. 28 Pedro
chiné cahuanilh:

—Aquit nipara maktum a can calakatayay nac
xchiccan amakolh cristianos huanti ni judios,
porque cumu la huixinin catziyatit hua xlima-
peksincan judios ni quincamaxquiyan talacasquin
xlacata naccatatalakxtumiyahu porque mat clix-
cajualatayaydhu; pero cumu chu luu man hua
Dios quimacatzininit xlacata pi ni lixcajnit cacca-
limaxtulh cristianos huanti x14 aya camatlantinit,
29 pus hud xpalacata aquit palaj tuncan ccalakmin
acxni huixinin quilamatasanindhu, y nipara tzinu
clacpuhua osuchi xacua para ni cactimilh. Pero
luu xtlahuatit litldn xquilahuanihu, ¢tucu quilali-
laydhu quilamatasaninanitahu?

30Huata Cornelio chiné kalhtilh:

—Tatimaya chiné quilhtamacu luu calacchinej-
litim cumu camaktutu hora acxni aquit clisma-
ninit ckalhtahuakaniy Dios, aquit xackalhtahua-
kanima Dios y xackalhxteknima ut nac quinchic,
caj xamaktum quintasiyunilh chatum chixcu pero
luu staranka xuanit clhdkat. 31 Y chiné qui-
huanilh: “jCornelio! Dios luu matlantinit lata
huix kalhtahuakaniya y na luu lakatiy lata lacu

huix camaktayaya amakolh laklimaxkenin cris-
tianos huanti nitu takalhiy huantu tamaclacas-
quin. 32 Hud xpalacata climapeksiyan pi caca-
macapi makapitzin milacscujni nac xacachiquin
Jope laqui natakalhasquinindn nicu makui Simén
huanti na limapacuhuican Pedro, anta x1a makui
nac xchic chatum chixci huanti na huanican
Simoén, uma chixcu hud luu xtascgjut tlahuanit
lata camascacay xmakxuhua catuhua takalhin y
anta ya xchic nac lacatzu xquilhtun pupunu. Pus
hua chu tamd Simon Pedro nacahuaniyan huantu
huixinin militlahuatcan.” 33 Acxni chund quihua-
nikolh aquit tuncdn ccamacanchda quilacscujni
huanti nataputzayan y natatamindn, y aquit luu
cpaxuhuay pi huix na tuncan quilalakmihu uti nac
quinchic. Chu clacasquindhu huix xquilahuanihu
huantu aquinin quilitlahuatcan porque luu ccatzi-
yahu pi hua Dios chund limapeksinitan, xahuachi
aquinin lanchu luu aktuma ctlahuanitdhu quinta-
lacapastacnican nac xlacatin Dios.

Pedro akchuhuindn nac xchic Cornelio

34 Entonces Pedro tzuculh camakalhchuhuiniy,
y chiné cahudnilh:

—Hasta lanchujcud aquit cakataksma pi Dios
ni caj lacsacpaxquinan y ni caj xmanhua cala-
kalhaman cristianos huanti judios. 35 Huata
xla na calakalhaman catihuankochd cristianos
huanti talamdanalh nac xlicalanca caquilhtamacu
para talipahuan y tlan talemanalh xtapuhuancan.
36 Huixinin max catziydtit lata lacu Dios ticama-
lacnunilh xalakmakan quilitalakapasnican israel-
itas xlacata pi naquincamacaminiyan chatum

xtalacsacni huanti naquincamaxquiyan tapaxu-
huan nac quilatamatcan chu nac xlacatin Dios,
pus hud Jesucristo huanti chund xmalacnuni-
tanchd porque xlicdna pi hua tama Quimpuchi-
nacan xlihuak aquinin cristianos. 37 Huixinin
stalanca catziyatit huantu kantaxtunit nac xpu-
latamancan judios, Juan Bautista tzuculh calima-
kalhchuhuiniy cristianos xlacata pi catalakma-
kalh xalixcajnit xtalacapastacnicany catataakmu-
nulh. Acxni Juan aya xmakantaxtimakolh huantu
xlimacamincanit chu taxtuchd Jesus y matzu-
quilh xtascujut nac Galilea. 3% Huixinin max
na catziyatit lata lacu Dios maxquilh xlitlihueke
Espiritu Santo hua ama Jesus xalac Nazaret, y
chuna x1a catlahuanilh lanca litlan lhuhua cris-
tianos porque huak camatlantilh huanti xtata-
tatlay chu huanti xcaakchipaninit xtalacapastac-
nican akskahuini, x1a chund tldhualh porque hua
Dios xtalama nac xlatdmat. 39 Aquinin tlan cma-
lulokdhu pi xlicana xla catlahuanit laclanca ta-
scujut porque aquinin xactalapulaydhu nac Judea
chu nac Jerusalén antanicu pekextokohuacacalh
nac cruz y maknicalh. 40 Pero caj lituxama Dios
malacastacuanilh nac calinin y pulh aquinin quin-
catasiyuniparan. 4! Pero ni xlihuak cristianos
catasiyunilh caj xman aquinin huanti x1a xquin-
calacsacnitan Dios laqui aquinin nacmalulokdhu
pi xlicana Dios malacastacuanilh nac calinin; y
laqui ni caj akatiyuj naclayachdhu x1a hasta luu
man quincatahuayamparan y ctalulokui pi Jesus
lama xastacna. 42 Acalistan chu quincalimapeksin
xlacata pi cacdhu nac xlihuak cachiquinin laqui

nacliakchuhuinanahu pi Dios limaxtunit Jesus
cumu la chatum lanca juez huanti nacamaxo-
koniy xcuentajcan xlihuak cristianos huanti tala-
madnalh xastacnd chu huanti aya taninit. 43 Xli-
huak xalakmakan profetas tancs xtalichuhuina-
nitanchd xlatdmat Jesus acxni tahuanit pi xlihuak
huanti natalipahuan cumu la xlakmaxtunucan
nacamatzankenanican xlihuak xtalakalhincan.

Cristianos huanti ni judios tamakamaklhtindn
xlitlihueke Espiritu Santo

44 Chunacu xchuhuinama Pedro acxni caj xa-
maktum tactachi Espiritu Santo nac xokspuncan
chatunu chatunu huanti macxtum xtahuilanalh
xtakaxmatnimdnalh xtachuhuin. 45 Amakolh
canajlanin judios xalac Jope huanti xtataminit
Pedro luu cacs talacdhua y nilay xtaakataksa
tucu xpalacata na xcamaxquimadcalh xlitlihueke
Espiritu Santo amakolh cristianos huanti ni judios
xtahuanit. 46 Pero xtacanajlay pi hud xcalak-
minit Espiritu Santo porque xtakaxmatmadanalh
lata xlacan xtalichuhuinamanalh tipakatzi tachu-
huin y xtapaxcatcatzinimanalh Dios huantu tla-
huanit. 47 Pedro chiné cahudnilh:

—Umakolh cristianos na aya tamaklhtinanit
xlitlihueke Espiritu Santo chuna cumu la aquinin
maklhtindhu, ¢ticu cahua naquincalihuaniyan
para chu na nacaakmunuydhu?

48 Huata Pedro mapeksinalh xlacata cacaakmu-
nucalh nac xtacuhuini Jesucristo. Acalistan chu
Cornelio xahua xamakapitzin tahuanilh Pedro
xlacata pi cacatatamakxtekli canacaj nicu aklit
quilhtamacu.

11

Pedro lihuanican xlacata pi calakapaxialhndn
huanti ni judios

1Xlihuak judios huanti xtalipahuanit Jesus xalac
Jerusalén xahua apostoles calitakalhchuhuinan-
calh xlacata pi amakolh cristianos huanti ni judios
xlacdn na aya xtalipahuanit Quimpuchinacan
Jesus. 2 Pero acxni Pedro chalh nac Jerusalén
makapitzin judios tzuculh talihuaniy, 3 y chiné
tahuanilh:

—¢Tacu xpalacata calitatalakxtupi amakolh
huanti ni judios, calakapaxidlhnanti nac xchiccan
y hasta lacxtum catahudyanti?

4 Entonces Pedro tzuculh calitakalhchuhuindn
huantu x1a xokspulanit lakasiyu camalactitumi-
nikolh, y chiné cahudnilh:

5 —Acxni aquit xaclamacha nac Jope, maktum
quilhtamacu acxni xackalhtahuakanima
Dios caj xamaktum quimalacahuanicalh,
cucxilhli pektum lanca lhdkat xtactamachi nac
akapun huak xtachinit nac =xcachastunin vy
anta tancs quildkchilh antanicu aquit xacya.
6 Acxni luu lihuana claklacalh cucxilhli ticua
antd xtajuma: antd xtatajumdnalh tipakatzi
quitzistancan, xui huantu xatantukantati
xahua luhua huantu tatasakadn nac catiyatni
chu xlihuak amakolh takalhin huantu takosa
nac caunin, y huantu quincalihuanicanan
aquinin judios para nahuaydhu. 7 Na acxnitiya
ckadxmatli pi chiné xquihuanimadcalh: “Pedro,
lalihudn camakni latachd tucuya takalhin vy
calihudyanti.” 8 Pero aquit chiné ckalhtilh:

“Pus ni cactilihugyalh porque aquit nipara
maktum a cuay catuhua lixcdjnit takalhin huantu
naclixcajualay y huantu quincalihuanicanan
aquinin judios para nahuayahu.” 9 Pero
ama huanti xchuhuinamacha nac akapun
chiné quihuanipa: “Xlihuak huantu Dios
lakalhamanit y xla matlantinit huix ni lixcajnit
calimaxtu.” 10 Umda tu cuanimdan maktutu
chund quilimalacahuanicalh, acalistan chu ama
peklanca lhdkat y xlihuak huantu anta xtajuma
tatalhmdanilh nac akapun. 11 Aquit luu akatiyuj
xacul xaclacapastacma ticu cahud xuaniputun
huantu xacucxilhnit porque nilay xacakataksa
acxni tachilh kalhatutu lacchixcuhuin antani
xacmakui, xlacan anta xcamacamincanitancha
nac xacachiquin Cesarea laqui naquintaputzay.
12 Y Espiritu Santo quimalacpuhudnilh xlacata
pi caccataalh amakolh kalhachaxan natalan
xalac Jope. Acxni antd cchahu ctanuhu nac
xchic chatum soldado huanti huanican capitan
Cornelio huanchu ti xXcamacaminit amakolh
lacchixcuhuin naquintaputzay. 13 Acxni aya
najata xacchanitahu xla quincalitakalhchuhuinan
lata lacu xtasiyuninit chatum d&ngel nac xchic
acxni xla xkalhtahuakanima Dios y chiné
huanilh: “Cacamalakacha nac xacachiquin
Jope makapitzin lacchixcuhuin huanti nataan
tahuaniy chatum chixcd huanti huanican
Simo6n y na limapacuhuicdn Pedro xlacata pi
namindn camakalhchuhuiniydn, 14 laqui xla
hua nahuaniydn huantu luu militlahuatcan
laqui nalaktaxtuya huix chu xlihuak huanti
militalakapasni.” 15 Pus aquit cajcu xactzucunit

calimakalhchuhuiniy xtachuhuin Jesus acxni
milh Espiritu Santo nac xokspuncdn nachuna
cumu la minit acxni huacu pulh milh acxni
aquinin makamaklhtindhu. 16 Acxnituncan
aquit clacapdstacli ama tachuhuin huantu
quinticahuanin Quimpuchinacan Jesus: “Huixinin
catziyatit xlacata pi Juan Bautista caj chuchut xla
liakmununalh, pero namin quilhtamacu acxni
xlihuak huixinin nacaliakmunucanatit Espiritu
Santo.” 17 Pus luu lihuana calacapastactit eé
tachuhuin huantu camdn cahuaniyan: Cumu
para hud Dios quincamaxquin xlitlihueke Espiritu
Santo acxni aquinin canajlanihu y lipahudhu
Jesus, y chu xla nachuna camaxquima amakolh
cristianos huanti ni judios, ¢tucu aquit quinkdsat
para naclihuaniy Dios huantu x1a tlahuama uu
nac caquilhtamacu?

18 Acxni takaxmatkolh xtachuhuin Pedro
amakolh nataldn xalac Jerusalén huanti
xtalihuaninit huantu xla xtlahuanit nac
xlakstipancan huanti ni judios, niajpara chatum
tucu huanilh huata caj tzuculh tapaxcatcatziniy
Dios, y chiné tahua:

—Pus catziydhu chu pi Dios na camaxquinit
quilhtamacu amakolh cristianos huanti ni judios
laqui natalakpaliy xalixcdjnit xlatamatcan y
chund tlan natakalhiy ama latdmat huantu necxni
laksputa nac akapun.

Cristianos xalac Antioquia na talipahudn Jesus
19 Amakolh cristianos huanti tatzalalh acxni
maknicalh Esteban lhuhua huanti tachalh
nac xacachiquin Fenicia, Chipre y Antioquia,

y antd tzuculh taliakchuhuinan xtachuhuin
Jests nac xlakstipancan huanti judios porque
ni xlihuak cristianos xcalimakalhchuhuinican.
20 Pero makapitzin natalan xalac Chipre vy
Cirene tachilh nac xacachiquin Antioquia y
xlacan tzuculh taliakchuhuinaniy xtachuhuin
Jesus amakolh cristianos huanti ni judios y
ldcu xla camalacnuniy nacamaakaputaxtiy
catihuad huanti natalipahuan. 2! Dios ankalhina
xcamaktayama y xcamaxquinit xlitlihueke
porque lhuhua cristianos huanti talakmakalh
huantu nitu xlimacuan xtasmanincan y hua
talipdhua Quimpuchinacéan Jesus.

22 Amakolh apostoles huanti xtahuilanancha
nac Jerusalén tacatzilh huantu xkantaxtuma nac
Antioquia y tamacalh Bernabé laqui xla lihuana
nacamakalhchuhuiniy huanti ni judios. 23 Acxni
chalh Bernabé luu lan paxthualh acxni tcxilhli
huantu Dios xtlahuanit nac xlatamatcan amakolh
cristianos xalac Antioquia; entonces xla cali-
makalhchuhuinilh xlacata pi masqui lhuhua tu
nitlan cacaokspulalh ni catataxlajuanilh xlacata
natalipahudn Quimpuchinacdn Jesus. 24 Bernabé
luu tlan xcatziy y akstitum xlipahuan Dios, y
luu lacatancs xtasiyuy nac xlatdmat pi Espiritu
Santo xmaktayay huantu xla xtlahuay, xahuachi
acxni x1a xcamakalhchuhuiniy cristianos lhuhua
huanti xcamaakataksniy lata lacu natalipahuan
Quimpuchinacan Jesus.

25 Ni limakas quilhtamacu Bernabé alh putzay
Saulo nac Tarso, acxni chu manoklhulh hua-
nilh xlacata catdalh nac Antioquia. 26 Anta chu
talatamalh aktum cata xtamasiyumadanalh xtachu-

huin Cristo nac xlakstipancan amakolh lhuhua
cristianos huanti xtalipahuan. Na anta chu
nac eé xacachiquin Antioquia tzucucalh calima-
pacuhuican cristianos huanti xtalipahuan Cristo
porque eé tachuhuin huamputun huanti tatapek-
siniy Cristo.

27 Antacu uu nac Antioquia xtalamdnalh Ber-
nabé y Saulo acxni tachilh makapitzin profetas
huanti xtaminitanchd nac Jerusalén. 28 Maktum
quilhtamacu acxni xlihuak canajlanin xtatamac-
xtuminit nac pusiculan, chatum profeta huanti
xuanican Agabo malacpuhuanilh Espiritu Santo
xlacata pi chiné cacalimakalhchuhuinilh; en-
tonces x1a tdyalh y cahudnilh cristianos pi xtalaca-
tzuhuima quilhtamacu lata nalay tatzincstat nac
xlicalanca amad pulataman huantu xmapeksiy Is-
rael. Xlicana pi chuna kantaxtulh acxni xui lima-
peksina Claudio lalh lanca tatzincstat. 29 Acxni
takaxmatkolh huantu chuhuinalh profeta Agabo,
amakolh canajlanin xalac Antioquia luu lacxtum
talicatzilh xlacata natamastoka acatzunin lata
lacu tamacatayaniy chatunu laqui natamaktayay
amakolh cristianos huanti na xtalipahuan Jesus
xalac Judea. 30 Acalistan Bernabé y Saulo cali-
maxtucalh pi hua natalén ama actzu tamaktay
huantu sulyj xtatlahuanit, y hua natamacamax-
quiy amakolh lakkolutzinni xalac Judea.

12

Herodes mamakninindn Santiago y
mamacnunindn nac pulachin Pedro

1 Ama quilhtamacu rey Herodes tzucupaj casi-
tziniy y caputzastalay xlihuak huanti xtalipahuan
Jesus. 2Machipinalh Santiago xtala Juan y mapek-
sinalh xlacata pi camaknicalh. 34 Cumu xla
Ucxilhli pi xanapuxcun cura xahua lhuhua judios
talakatilh huantu tldhualh, pus huata na machi-
pinalh Pedro, pero cumu luu acxni ama quilh-
tamacu xlakchanit lata lacu taxtuy Xpaxcuajcan
judios xla taakspuntzalin acxni xlihuak cristianos
xtahuay caxtilanchahu huantu nitu kalhiy leva-
dura, mejor caj matamacnuninalh nac pulachin
laqui acxni naakasputa paxcua tlan namakalha-
paliy nac xlacatincan xlihuak cristianos. Acxni
chu tamacnucalh nac pulachin limapeksinalh
xlacata pi catamaktakalhli kalhacuchaxan sol-
dados. 5 Lihudn Pedro chund xtanuma nac
pulachin, amakolh cristianos huanti xtalipahuan
Cristo xlacan lipecua lata xtakalhtahuakanima-
nalh Dios xlacata pi nitu calanilh nac pulachin.

Dios lakmaxtuy Pedro nac pulachin

6 Huatiyd ama tzisni cxkakama acxni rey
Herodes xamaj makalhapaliy nac xlacatincan
xlihuak cristianos, Pedro lan clhtamama masqui
hasta kantiy cadena xlichihuilicanit y chatiy
soldados xtapaxtuhuildnalh y xamakapitzin anta
xtamaktakalhnamdnalh nac xlacan xamdlacchi
pulachin. 7 Nipara tzinu xalicatzin lacu jldm
tanukocha taxkdket nac xpulacni pulachin!
Dios xmalakachanit chatum d&ngel, ama d&ngel
tapatoklhli Pedro malakahuanilh y chiné huanilh:

—iLalihudn cataqui!

Pedro tuncan hudkaj tayalh y ama cadenas
huantu xlichihuilicanit sacstu tzuculh tatamo-
kosa hasta nac catiyatni. 8 Amad dngel chiné hua-
nipa:

—Lalihuan calhakananti, catatunu mintatunun
y camactahuaca xalac xkalhni milhakat y lalihuan
caquistalani.

9Pedro lalihudn tzuculh stalaniy dngel, pero x1a
ni xcatziy para luu xlicana ama huantu xquitax-
tunima porque xla xlacpuhuan pi caj xmalaca-
huanimadcalh. 10 Pero tatilacatzdlalh huantu pulh
xya malacchiy tachampa xliaktiy antanicu na xta-
maktakalhnamanalh soldados, acalistan tachalh
nac xalanca malacchi xla lican antanicu lactax-
tucan nac tiji, x14 man tzuculh talaquiy sacstu y
tataxtucha nac lancatiji. Akchu tatldhualh y ama
angel antd akxtekyahualh Pedro.

11 Hasta antacu chu lihuana akdataksli Pedro pi
xlicana huantu xucxilhma y nitu caj xmanixnima.
Entonces sacstu tzuculh chuhuinén y chiné hua:

—Hasta lanchujcu ctalulokma pi xlicana Dios
QuintlaticAn macamilh xangel laqui naquilak-
maxtuy nac xmacan rey Herodes chu lata tucua
xquintatlahuaniputun judios.

12 Acxni chu luu lihuana lacapastackolh anta
alh nac xchic Marifa xtzi Juan huanti na xli-
mapacuhuicdn Marcos, porque Xcatziy pi anta
nac eé chiqui xtatamacxtuminit lhuhua cristianos
xtakalhtahuakanimdnalh Dios. 13 Acxni anta
chalh lakatlakli malacchi, chatum tzumat xu-
anicanRode alh ucxilha ticuxchuhuinama. 14Pero
acxni kalhlakapasli pi hua Pedro, ama tzumat

luu lipecua lata kalhilh tapaxuhudn hasta lipa-
tzankalh namalaquiniy, huata caj tokosun alh
cahuaniy xamakapitzin pi Pedro anta xya nac
malacchi. 15 Pero huata xlacan tahudnilh:

—iHuix max caj lakahuitipat!

Pero ama tzumat kalhtum xmaluloka pi xli-
cana. Entonces xlacan tahuanipa:

—Xlicana pinihud Pedro, pero max ahuayu hua
xangel.

16 Pero nac tanquilhtin Pedro chunacu xlakat-
lakma malacchi, hasta cani malaquinicalh. Xla
calaktanulh y acxni taucxilhli lan tapécualh y ni
luu xtacanajlay para hud antd xya. 17 Pero huata
xla calimacahudanilh xmacan xlacata pi cacs cata-
quilhua y lakasiyu tzuculh calitakalhchuhuinan
lata lacu Quintlatican Dios xlakmaxtunit nac pula-
chin. Xahuachi chiné calimapéksilh:

—Na cacalitakalhchuhuinantit Santiago
eé huantu Kkantaxtunit xahua xamakapitzin
quintacanajlanican uu nac Jerusalén.

Acxni chund cahuanikolh x14 alh tatzeka alaca-
tunuyj pulataman.

18 Acxni chu xkakakolh ama tzisni amakolh sol-
dados huanti xtamaktakalhmanalh luu akatiyuj
tzuculh talay y cacs xtalacahuan porque ni xta-
catziy nicu xanit Pedro. 19 Cacuhuini acxni rey
Herodes mapeksinalh xlacata caliminicalh nac
xlacatin Pedro, pero cumu nipara chatum huanti
taquiputzalh tamaclalh nac pulachin luu lipecua
sitzilh Herodes, lacaxtum maputzinalh, cumu nji
maclalh mapeksinalh xlacata pi cacamaknicalh
amakolh soldados huanti xtamaktakalhnit Pedro
nac pulachin porque xuan pi hud xcuentajcan

masqui xtzalanit. Acalistdn rey Herodes anta alh
tahuilay nac xacachiquin Cesarea.

Rey Herodes niy nac xacachiquin Cesarea

20 Rey Herodes luu lipecua xcasitziniy
amakolh cristianos huanti xtahuildnalh nac
xacachiquinin Tiro y Sidon. Pero huata amakolh
cristianos luu lacxtum talilacchuhuinalh xlacata
natalakan laqui natatalacaxlay pi calaclalh
tasitzi; pero pulh hua tatachuhuinalh Blasto
umd chixcu csecretario xuanit Herodes vy
luu lanca litlan tasquinilh xlacata pi aktum
tapaxuhudn cacatalacaxlalh. Porque xlihuak
huantu xtamaclacasquin huak antad xtatamahuay
nac amakolh cachiquinin huantu xcamapeksiy
Herodes. 21 X1a matlantilh huantu xtalacasquin
amakolh cristianos y calilhcadnilh aktum
quilhtamacu acxni nacatakalhchuhuinan. Acxni
lakchalh amda quilhtamacu lata nacatalacaxlay
Herodes lihuana tacaxtdyalh y calhakalh
xalacuadn clhakat y tadhui nac xputdhuilh
xpumapeksin tzuculh caxakatliy. 22 Cumu
Herodes luu tancs xcamakalhchuhuininit
amakolh cristianos xlacan talakatilh xtachuhuin
y hua xpalacata chiné tzuculh taquilhaniy:

—iTama chixcu litaxtuy cumu la chatum dios
porque luu tancs chuhuinanit, y ni caj catihua
chixcu!

23 Acxni chuna kaxmatli Herodes huantu xta-
quilhuamadnalh cristianos luu snun lipaxuhualh,
pero chatum xangel Quimpuchinacan machipilh
aktum tajatat, mactayakolh lactzu luhua y hasta
cani nilh. Hud chuna liokspulalh porque tlan
maklhcatzilh nalimaxtucan cumu la dios y skalala

chixcu y ni maxquilh cacnit Dios huanti maxquilh
talacapastacni.

24 Pero huata xtachuhuin Dios atzinu lipecua
lata xtalakapuntumima y canihua lactzu cachi-
quinin xliakchuhuinamacalh y lhuhua cristianos
xtatalihuaquimdanalh huanti xtalipahudan Jesus.

25 Acxni Bernabé y Saulo tamakantaxtikolh ama
tascyjut huantu xcalimacancanit nac Jerusalén
xlacan tataspitpa nac Antioquia, y na tatdalh Juan
huanti xlimapacuhuican Marcos.

13

Bernabéy Saulo tadn talichuhuindn xtachuhuin
Jests

1 Nac Antioquia xtahuildnalh makapitzin
lakskalalan makalhtahuakenanin huanti
xcahuanican profetas porque tlan xtalima-
kalhchuhuiniy cristianos xtalacapastacni Dios,
xlacan chiné xcalimapacuhuican: Bernabé, Simon
huanti xlimapacuhuican El Negro, Lucio xalac
Cirene, Manaén (eé chixcu lacxtum xtastacnit
Herodes huanti xmapeksindn nac Galilea),
xahua Saulo. 2 Maktum quilhtamacu acxni
xtakalhxteknimanalh y xtatamacxtuminit laqui
natalakachixcuhuiy Dios, Espiritu Santo chiné
cahudnilh:

—Caquilalacsacnihu Bernabé chu Saulo laqui
xlacan natamakantaxtiy aktum tascdjut huantu
aquit ccalilacsacnit.

3 Ni limakas quilhtamacu acxni aya xtatacax-
manalh Bernabé y Saulo, xlihuak takalhxtek-
nimpa y tatamacxtumilh laqui natakalhtahua-
kaniy Dios xpalacatacdn. Makapitzin taliacchi-
palh xmacancdn y acalistdn xlacan taalh antanicu
xcamalakachama Dios.

Bernabéy Saulo talichuhuinan xtachuhuin Dios
nac Chipre

4 Espiritu Santo camalacpuhudnilh Bernabé y
Saulo xlacata pi pulh anta cataalh nac Seleucia,
acxni antd tachalh xlacan tatajupd nac aktum
barco huantu xamaj an nac isla de Chipre. 5> Anta
tachalh nac aktum cachiquin huantu xmapeksiy
Chipre xuanicdn Salamina y nac ama cachiquin
tzimaj tzima sabado Xtadn nac xpusiculancan
judios y anta xtalichuhuinan xtachuhuin Dios; na
xcamaktayatlahudn Juan Marcos.

6 Acalistdn lakasiyu talakatzalakolh xlihuak
lactzu cachiquinin huantu xtahuilanalh nac ama
isla xla Chipre hasta tachalh nac aktum cachiquin
huanican Pafos. Anta tamanoklhulh chatum judio
xuanican Barjesus eé chixcu scuhuand xuanit;
x1a luu xaaksanind xuanit porque xcaakskahuiy
cristianos xcahuaniy pi Dios xmalakachanit laqui
nalichuhuinan xtalacapastacni. 7Eé scuhuand luu
xamigoj xtlahuanit gobernador xuanican Sergio
Pablo, masqui x14 luu skalala chixcu xuanit anka-
lhin xlimakalhchuhuiniy lacu tlan namapeksinan.
Pero masqui chuna eé mapeksina camatasani-
nalh Bernabé y Saulo xlacata natatachuhuinan
porque xld na xkaxmatputun xtachuhuin Dios.
8 Pero acxni xlacdn xtamakalhchuhuinimdnalh,

ama scuhuand huanti nac xtachuhuin griego xli-
mapacuhuican Elimas, xla cakalhpektanulh xla-
cata pi ni nacanajlay gobernador ama xtachu-
huincan huantu xtalimakalhchuhuinimanalh. °Y
Saulo, huanti nac xtachuhuin griego xlimapacu-
huican Pablo, xkalhiy xlitlihueke Espiritu Santo,
cacs laklacalh ama scuhuang, 19y chiné huanilh:

—iCacs caquilhuanti huix aksanind chixcu, huix
xtachund kalhiya minkasat cumu la kalhiy akska-
huini porque xmanhua cuentaj tlahuanita nat-
lahuaya huantu nitldn! ¢Hasta nincocxni huix
pimpat akatziyanca camakxteka huanti xlicana
talipahuamputun Dios? 11 Pero lanchu Dios amdn
maxokoniyan xlihuak mintalakalhin, huixlanchu
pimpatlakaxokona y niaj catiucxilhti xtaxkaket chi-
chini.

Ama Elimas acxnituncan poklh lacdhua y nia-
jlay lacahuanalh y tzuculh cahuaniy huanti anta
xtalayanalh xlacata pi catapekechipdlelh laqui ni
natacuctay porque nilay xlacahuandn. 12 Ama
gobernador acxni ucxilhli huantu okspulalh Eli-
mas xla cangjlalh xtachuhuin Dios porque aka-
taksli pi xtaluloktat huantu xlichuhuinamacalh
Quimpuchinacéan Jesus.

Pablo y Bernabé talichuhuindn Jesus nac
xacachiquin Antioquia huantu mapeksiy Pisidia
13 Antad uu nac Pafos, Pablo, Bernabé y Marcos
tatajulh nac aktum barco y taalh nac aktum cachi-
quin huanicdn Perge cxmunicipio Panfilia. Pero
huata nac Perge tachokotdayalh Marcos y taspitpa
nac Jerusalén. 14 Pero huata Pablo y Bernabé
tatacaxli nac Perge y taalh nac Antioquia huantu

hui nac xmunicipio Pisidia. Acxni lakchalh quilh-
tamacu sdbado acxni judios talakachixcuhuiy Dios
y tajaxa, xlacan tatanulh nac xpusiculancan y
culucs tatdhui. 15 Amakolh huanti xanapuxcun
lakachixcuhuinanin anta xalanin talikalhtahua-
kakolh tzinu xlimapeksin Moisés chu huantu
tatzoktahuilanit nac xlibrojcan profetas, tamalak-
chuhualh xlikalhtahuakacan y taquilhanilh Pablo
y Bernabé, chiné tahudnilh:

—Natalan, para hui actzu tachuhuin huantu
huixinin calimakalhchuhuiniputunatit umakolh
cristianos pus cacatakalhchuhuindntit.

16 Pablo tdyalh, chexli xmacan xlacata pi putum
cacs cataquilhua, y chiné cahuanilh:

—Xliputum huixinin natalan israelitas huanti
lanchu quilakaxmatnimandhu, chu xlihuak
huixinin huanti lakachixcuhuiyatit Dios masqui
ni judios huixinin, cakaxpatit quintachuhuin:
17 Quimpuchinacdn Dios malacatzuquinit eé
quimpulatamancan Israel, hua x14 ticalacsaccha
xalakmakan quilitalakapasnican huanti
aquinin quinquilhtzucutcdn, y acxni caj
xtamakuildnalh nac Egipto camaktdyalh laqui
luu lipecua lata natalhuhudn, acalistdn chu man
catamacxtuparacha nac Egipto porque xla kalhiy
lanca litlihueke. 18 Dios ni caakxtekmakalh
masqui  xlacan ni  xtakalhakaxmatputun
huantu xcalimapeksiy y chuna camaktakalhli
y camahuilh tipuxam cata lata xtalapulay
nac desierto y huak catapdtilh huantu nitlan
xtatlahuamdnalh. 19 Hasta xld camasputulh
cristianos huanti xtahuilanalh nac pulactujun
cachiquinin huantu xcamapeksiy Canaan laqui

nacamaklhtiy xpulatamancan y anta natalatamay
xalakmakan quilitalakapasnican.

’Aktati ciento cata aitat chuna xtalamanalh
y ahuata mapeksinalh puxculh profeta Samuel.
20 Acxni chu xtahuilanalh nac Canaan Dios xcalac-
sactilhay makapitzin lacchixcuhuin huanti naca-
puxcuniy y xcalimapacuhuican jueces.

21 "Acalistdn amakolh xalakmakdn israelitas
talimaakatzankelh Dios xlacata pixlacan xtalacas-
quin chatum talipahu rey huanti nacamapeksiy.
Dios tlan tldhua huantu xlacan xtalacasquin y
camacamaxquilh Saul xkahuasa Cis laqui nama-
peksindn cumu la xreycan; eé chixcu anta xmak-
tapeksiy nac xlakstipancan amakolh litalakapasni
huanti xcahuanicén la tribu de Benjamin. Rey
Saul mapeksinalh tipuxam cata. 22 Acalistan acxni
Dios niaj lacasquilh namapeksinan Saul x1a cama-
camaxquilh David laqui hua namapeksinan cumu
la rey, porque Dios chiné lichuhuinalh David:
“Aquit cmaclanit David xkahuasa Isai, luu cla-
katiy lata x1a tlan xtapuhuan porque xlihuak nat-
lahuay huantu aquit clacasquin.” 23 Dios timalac-
nunilh xamakan quilhtamacu rey David xlacata
pi xamaj lacachin chatum talipahu xlitalakapasni
huanti naquincalakmaxtuyan aquinin judios, pus
huatiya chu tamad Jesus huanti quilatamachi nac
quilakstipancan xlicana pi hua xlitalakapasni rey
David. 24 Acxni nia xmatzuquiy xtascujut Jesus,
Dios pulh hud malakachalh Juan Bautista laqui
nacamakalhchuhuiniy xlihuak cristianos huanti
tahuilanalh nac xapulataman Israel y xcahuaniy
xlacata pi catalakpalilh xalixcajnit xtalacapastac-
nicdn y catataakmunulh. 25 Acxni aya xtalacatzu-

huima quilhtamacu lata Juan Bautista xmakan-
taxtimakolh xtascujut huantu xlimacamincanit y
xla aya xamaj tapaquiy nac caquilhtamacu, xla
chiné hua: “Aquit ni Cristo cumu la huixinin lac-
puhuanatit, pero acalistdn mima chatum huanti
atzinu kalhiy lanca xlacatzucut ni xachuna cumu
la aquit, porque aquit hasta nipara tzind quimi-
niniy xlacata pi nacxcutniy xacorrea xtatunun
cumu la chatum xtasacua.”

Pablo lichuhuindn lacu Jesus calakmaxtuy
xlihuak cristianos
26°’Xlihuak huixinin judios xlitalakapasni Abra-
ham chu huixinin huanti ni judios pero lipa-
huanatit Dios, milicatzitcan pi huixinin tamakolh
cristianos huanti calakmacatancanitatit ama lak-
tadxtut huantu mastay Jesus. 27 Amakolh cristianos
huanti xtahuildnalh nac Jerusalén xanapuxcun
curay lactalipahu mimapeksinacan ni talakapasli
ticuya chixcu xlitaxtuy Jesus, y na nipara tzinu ticu
calimacuanilh masqui tzimaj tzimda sabado tali-
kalhtahuakay xtachuhuincan profetas nac xpu-
siculancan, porque acxni talilhcalh pi maktum
namaknican Jesus, chuna tancs tamakantaxti-
kolh amd tachuhuin huantu xamakan quilhta-
macu xtalichuhuinanitanchitd xalakmakan pro-
fetas xlacata pi chund namaknican. 28 Masqui luu
xlicana pi nipara kampatum tamaluléknilh xta-
lakalhin huantu xtaliyahuamanalh, pero juerza
tamalacapulh nac xlacatin mapeksina Pilato laqui
xl4 namamaknininan. 29 Acxni chu aya xtamak-
ninit y xtamakantaxtinit huantu xtalichuhuinanit
profetas natlahuanican Cristo acxni namin, huinti

tamadctilh nac cruz y tamdcnulh. 30 Pero Dios
malacastacuanilh naccalinin 31 y juerza makas
quilhtamacu anta xlama xastacnd, y nicaj mak-
tum catasiyunilh amakolh lacchixcuhuin huanti
ahuata xcataminitanchd nac Galilea y xtatalata-
puliy nac Jerusalén. Pus hua chu umakolh lac-
chixcuhuin huanti man taucxilhnit huantu kan-
taxtunit nac xlatamat Jesus xlacan talichuhuinan
xlatdmat Jesus.

32 ’Pus lanchu aquinin cminitdhu camaca-
tziniyan eé lipaxahu tamacatzinin pi Dios
makantaxtinittd nac quilakstipancan huantu
xamakan quilhtamacu ticamalacnunicha
quilitalakapasnicdn. 33 Porque lanchu aquinin
ucxilhnitahulatalacu Dios malacastacudnilh Jesus,
pus anta chu eé huamputun pi Dios makantaxtilh
xtachuhuin cumu la tatzoknit nac xlikampatiy
salmo: “Huix quinkahuasa y aquit mintlat
porque lanchu chund climaxtuydn.” 34 Dios
aya xlaclhcahuilinittd pi xamaj malacastacuaniy
ama xatalacsacni chixcu nac calinin laqui
ni nalaclay xlihua, cumu la tatzoknit nac
likalhtahuaka: “Huixinin lan nalipaxuhuayatit
acxni nacmakantaxtly huantu ctimalacnunilh

rey David.” 35 Pero lacatumlitim nac
salmo mas lacatancs tatzoknit acxni chiné
huamparay: ~ “Huix quiDios, aquit ccatziy

pi huix ni catimasta quilhtamaca xlacata
nalaclay xtiyatlihua milacscujni huanti man
lacsacnita.” 36 Huixinin max lacpuhuanatit pi
Dios hud xlichuhuinama rey David acxni chuna
hua, pero ni chuna quitaxtuy porque masqui
xlicana xla pi David caliscujli y calimacuanilh

amakolh xtacristianos huanti xcatalama ama
makan quilhtamacd chund cumu la Dios
xlimapeksinit nascujniy, pero acxni kdlulh,
nilh, macnucalh y alh catatalakxtumiy xlihuak
xlitalakapasni, y nachunad masli xtiyatlihua
cumu la xamakapitzin cristianos. 37 Pero ama
chatum chixcu Jesus huanti Dios xlacsacnit
y malacastacuanilh nac calinin xla ni masli
xtiyatlihua. 38 Nataldn, chatunu chatunu huixinin
lacatancs cacatzitit pi caj hua xpalacata Jesus
huanti lacastacuanalh nac calinin Dios lanchu
camalacnuniyan xlacata nacamatzankenaniyan
xlihuak mintalakalhincdn. 39 Porque xlihuak
amakolh huanti talipahuan y tacanajlay pi
xlicana nacamatzankenaniy xtalakalhincan
xlicana pi camatzankenanican cumu la
tacanajlay, y na cacatzitit pi ama Jesus
matlantinit tlahuanit huantu xlimapeksin Moisés
necxnicu lay tlahuay, porque ama limapeksin
nilay catamatzankenanin mintalakalhincéan
masqui lihuana namakantaxtiyatit huantu
calimapeksiyan. 40 Pus luu cuentaj catlahuatit
para ticu la huixinin ni luu canajlayatit huantu
clichuhuinamandhu, porque ni clacasquin para
huixinin = nalimakantaxtiyatit = milatamatcan
huantu titalichuhuinalh profetas acxni chiné
tahua:

41 Caucxilhtit quintascujut huixinin huanti nitu
liucxilhninanatit y lacataquinanatit,
mecstucdn calaktzankatit masqui cacs lilacahua-

natit huantu ctlahuama.
Porque aquit cdmaj catlahuay laclanca licacnit ta-
scujut nac milatamatcdn,

y hasta nipara tzinu xcanajlapututit para caj ticu
xcalitakalhchuhuinan.

42 Acxni chuhuinankolh Pablo y Bernabé tatax-
tulh nac ama xpusiculancan judios, y makapitzin
huanti ni judios xtalacachinit pero anta xtatala-
kachixcuhuimanalh Dios, xlacan tahuanilh xla-
cata pi litzimd acxni nalakchamparay sabado lata
jaxcan cacalakampa laqui nacalimakalhchuhui-
niparay xtachuhuin Dios. 43 Acxni chu aya putum
xtataxtunit y acxni aya xtaamdanalh, lhuhua cris-
tianos huanti judios xahua makapitzin huanti ni
judios pero luu xtalipahuan Dios cumu la judios,
xlacan tastalanilh Pablo y Bernabé. Cumu aya
xtzucunit tacanajlay xtachuhuincan xlacan tzu-
culh talimakalhchuhuiniy xlacata pi akstitum
catalipdhualh Dios porque x1a luu snun xcalaka-
lhaman y ankalhina camalacnuniy nacamakapu-
taxtiy xlistacnican y nacamaktakalha.

44 Litzimad acxni lakchampd sdbado Pablo y
Bernabé taampad nac xpusiculancan judios y
ahuayu xliputum cristianos xala ama cachiquin
tatamacxtamilh laqui natakaxmata xtachuhuin
Dios. 45 Pero acxni amakolh xanapuxcun
judios taucxilhli pi amakolh cristianos hua
xtaminit takaxmatniy xtachuhuin Pablo xlacdn
tzaculh tasitziniy, tzuculh tatalahuaniy vy
talikalhkamanalh Pablo. 46 Pero Pablo y Bernabé
nicaj cacs takdxmatli huantu xcahuanimacalh, y
xlacan chiné takalhtilh:

—Xlicana piluu chund xquincalakchanitan xla-
cata pi huixinin judios naccaliakchuhuinaniyan
xtachuhuin Dios, pero cumu huixinin nitlan
tlahuayatit y ni matlantiydtit lata lacu aquinin

ccalimakalhchuhuiniydn amd xasasti latdmat
huantu ankalhin nakalhiyatit canecxnicahua
quilhtamacu, pus para chuna tlahuayatit pus
chu aquinin hua naccalimakalhchuhuiniydhu
huanti ni judios. 47 porque hasta nachuna
quincalimapeksinitdn Quintlatican Dios acxni
chiné hud nac likalhtahuaka:

Aquit ccamaxquiman taxkaket laqui nacamaksko-
niyatit xlihuak cristianos masqui huanti ni
judios.

Pus chu canihua pulataman calipitit tama mintax-
kaketcan

laqui xlihuak cristianos namaakaputaxtiy xlistac-
nican.

48 Amakolh huanti ni judios xtahuanit acxni
xlacan takaxmatkolh huantu xlichuhuinama
Pablo xlacdn luu lihuaca tapaxuhualh, tapax-
catcatzinilh Dios huantu xla xlaclhcahuilinit
caj huantu xlacatacan. Lhuhua cristianos
tacanajlalh huanti aya xcalacsacnit Dios
xlacata pi natamakamaklhtindan ama xasasti
latdmat huantu natakalhiy canecxnicahua
quilhtamacu. 4°Y chund nipara tzina xlimakas
quilhtamacu  xlicalanca amd pulataman
talakapuntumilh xtachuhuin Dios. 50 Pero
amakolh xanapuxcun judios lihuaca xtasitziniy
Pablo chu Bernabé, huata xlacan tatachuhuinalh
makapitzin lactalipahu lacchajan huanti ni judios
xtalacachinit pero chu xtalipahuan Dios chuna
cumu la xtalipahuan judios, xahua makapitzin
lacchixcuhuin huanti xtapuxcuniy cristianos nac
ama cachiquin, taakastacyahualh laqui maktum
pi catatlakdlelh nac xcachiquincan. 51 Acxni

Pablo y Bernabé tataxtulh nac ama cachiquin
xlacan tatatuxtulh xtatununcan y tzucucalh
calactincxcan pokxni huantu xcalactahuacanit
nac xcachiquincan laqui chund natalimasiyuy pi
xlacan niaj xtalakatly huantu xlacan xtayatcan
amakolh cristianos. Acalistdn xlacdn taalh y
tachalh nac aktum cachiquin huanican Iconio.
52 Pero amakolh cristianos huanti tatamakxtekli
nac Antioquia xtalipahuanit Jesus xlacan luu
chapaxuhuana tatamakxtekli, y Espiritu Santo
luu xcamaktayay nac xlatamatcan.

14

Pablo 'y  Bernabé  tatzalay  porque
xcamakniputuncdn

1 Nac Iconio Pablo y Bernabé tatanulh nac
xpusiculancan judios y tzuculh camakalhchu-
huiniy cristianos. Cumu xlacan luu tancs lata
xtamalacaputuncuhuiy xtachuhuin Jesus lhuhua
cristianos huanti judios xahua huanti ni judios
talipadhualh. 2 Pero makapitzin judios huanti ni
xtacanajlaputun huantu xlacan xtalichuhuinan
tzaculh tahuaniy amakolh cristianos huanti
ni judios xlacata pi ni catacanajlalh huantu
Pablo xtalichuhuinamanalh. 3 Pero masqui
necxnica akatziyanca xcamakxtekcdn porque
catuhua xcahuanican, =xlacan juerza makas
tatamakxtekli nac Iconio y ni Xtapecuan xlacan
xtalichuhuinan xtachuhuin Dios antanicu luu
mari xXtzamacan porque <xtacatziy pi Dios
xcamaktakalhma. Y Dios xcamalulokniy huantu
xlacan xtalichuhuindn porque xcamaxquiy

litlihueke laqui tlan natatlahuay laclanca
licdcnit tascujut. 4 Nac ama cachiquin Iconio
lakaputiyu xtahuildanalh porque makapitzin
cristianos hud xtatatayay judios y makapitzin
xtatatayay apostoles. > Maktum quilhtamacu
amakolh judios chu xlihuak cristianos huanti
ni judios luu lacxtum talichuhuinalh xlacata
natatacatziy mapeksinanin antd xalanin xlacata
pi nataputlakalén y tlan nataliactalanchipay
chihuix. ¢ Pero acxni Pablo y Bernabé tacatzilh
huata mejor tu tatlahualh tatzdlalh y taalh nac
Listra xahua nac Derbe xmunicipio Licaonia,
xahua nac lactzu cachiquinin huantu anta
lacatzunin xtahuildnalh. 7 Anta xlacdn lacaxtum
taliakchuhuinalh xtachuhuin Jesus huantu
mastay laktaxtut.

Akpaklhchipacan Pablo nac Listra

8 Maktum quilhtamaca nac Listra Pablo
xliakchuhuinama xtachuhuin Jésus y anta culucs
xui chatum chixci huanti luu chunatuncan
xlacachinit pi nilay xtlahudn. 9 Ama chixcu luu
cuentaj xtlahuanit huantu xlichuhuinamadcalh
y Pablo ucxilhli pi anta culucs xui y na ucxilhli pi
xkalhiy tacandjlat xlacata namatlantiy. 10 Pablo
palha quilhanilh y chiné huanilh:

—iHuix cuanimdn, lalihuan cataya vy
catldhuanti!

Ama chixcu tuncdan sudcaj tayalh cumu lampara
nitu xlaniy y tzuculh tlahudn. 11 Acxni cristianos
taucxilhli huantu xtlahuanit Pablo xlacan chiné
palha tzuculh tahuan nac xatachuhuin huantu
xtalichuhuinan:

—iLanchu tatactanitanchi quidioscdn huanti
lipahuanahu, pero huata xmacnican na luu xta-
chund cumu la quimacnican!

12 Umakdlh cristianos xtalakachixcuhuiy
lhuhua tzincun huanti xtalimacan =xdioscan,
entonces talimaxtulh Bernabé cumu Ila
xdioscan Jupiter, y Pablo xtalimaxtuy cumu
la xdioscdn Mercurio porque hua luu
xakchuhuindn. 13 Umakoélh cristianos huanti
chund xtalipahudn umakolh xtzincuncdn,
antd nac xquilhapan cachiquin xya chiqui
antanicu xtalakachixcuhuindn, y ama xapuxcu
xlakachixcuhuinacan pdla calimilh licaxtlahuan
xahua huacax, porque <xliputum cristianos
xtamakniputun amakolh huacax laqui
natalilakachixcuhuiy Pablo y Bernabé. 14 Pero
acxni amakolh apdstoles tacatzilh pi hua
xamacalh calakachixcuhuican maktum lata xtit
tatldhualh clhakatcan caj lata talisitzilh, lalihuan
talakstipatanulh xlilhuhua cristianos y chiné
tzuculh tahuaniy:

15 —ixlihuak huixinin lihuana cakaxpattit!
¢Tucu xpalacata huixinin quilalipulhcaydhu
cumu la Dios? Aquinin na caj lacchixcuhuin
chunda cumu la huixinin, y aquinin caj cminitan
cahuaniyan xlacata pi calakmakantit xlihuak
mintasmanincan huantu tlahuayatit porque
nitu limacudn, y caj xmanhua -calipahuantit
ama chastum Dios huanti camalacatzuquinit
akapun, catiyatni xahua pupunu y xlihuak
huantu andn uu nac caquilhtamacu. 16 Lata
makasa quilhtamacd amd huanti chastum Dios
lama caméaxquilh quilhtamacu xlacata pi xlihuak

cristianos huanti ni luu xtalakapasa catalatamalh
y catalakachixcuhuilh lata tucu xlacan chuna
xtalacpuhuaniy. 17 Pero huata xla ankalhin
calimacatziniputulh pi xla Dios huanti luu tlan
catziy, porque hud quincamacaminiyan sin y luu
tlan quincasiculanatlahuaniyan huantu chandhu
y makalananandahu laqui nakalhiyahu huantu
nalihuayandhu y lipaxuhu nalatamayahu.

18 Pero masqui Pablo y Bernabé chuna talima-
kalhchuhuinilh amakolh cristianos takala tama-
lactladhuilh xlacata pi ni catamdknilh amd toro
laqui nacalilakachixcuhuican.

19 Ni limakas quilhtamacu tachilh nac Listra
makapitzin judios huanti xtaminitancha nac An-
tioquia y nac Iconio y tzuculh talimakalhchu-
huiniy cristianos xlacata pi catatalakaspittayalh
y niaj catalipdhualh huantu xlichuhuinan Pablo
y catamaknilh. Amakolh cristianos tasitzinilh
Pablo y taliactalanchipalh chihuix; acxni aya cacs
tdmalh Pablo xlacan talacpuhua pi max aya xta-
makninit tasakalelh hasta nac xquilhapan cachi-
quin. 20 Pero acalistdn acxni xlacan tzuculh tata-
macxtumiy amakolh cristianos huanti aya xta-
lipahuanit Jesus, Pablo lakasiyu tzuculh tayay
cumu lampara nitu xlaninit y tanupa nac cachi-
quin. Pero lichali tatacaxli Bernabé y tdalh nac
xacachiquin Derbe.

21 Antd nac Derbe taliakchuhuinalh xatlan xta-
macatzinin Jesds huantu mastay laktaxtut y luu
lhuhua cristianos talipahualh Quimpuchinacan.
Acalistdn chu acxni antd tatlahuakolh xtascujut
tatacaxpd pi anta tapuspitpd xtijican antanicu
xtaminitanchd nac Listra, Iconio y tachampa

nac xacachiquin Antioquia. 22 Y nac amakolh
cachiquin huanti xtalipahuan Jesus xlacan xta-
mauxcaniy y xcamaxquiy licamama, xcahuaniy
xlacata pi huantu akstitum catalipdhualh Quim-
puchinacan Jesus masqui lhuhua huantu cataak-
spulalh y huantu xcalimapatinicalh, porque xli-
huak huanti aktum catziy nalakmaxtuy xlistacni
nac xlacatin Dios pus lhuhua huantu dmaj lipatiy
uu nac caquilhtamacu. 23 Nac akatunu umakolh
cachiquinin xlacan talacsacli makapitzin lakkolun
huanti tlak xtamakaacchan talacapastacni laqui
hua nacapuxcuniy cristianos huanti aya xtalipa-
huanit Jesus, y acxni putum takalhxtekninkolh
takalhtahuakdanilh Dios xlacata pi hua cacamak-
tayalh nac xtascujutcan huantu xcamacuentajli-
canit umakolh cristianos.

Pablo y Bernabé tataspitparay nac Antioquia
xmunicipio Siria
24 Acalistan tatitaxtulh nac xapulataman Pi-
sidia y tachalh nac xapulataman Panfilia. 25 Nac
Perge talichuhuinampa xtachuhuin Dios y hasta
acalistan tdachalh nac Atalia. 26 Pero antd chu
nac Atalia tatajulh nac aktum barco y chuna
tachampa nac Antioquia, anta nac eé cachiquin
xcalacsacnit Dios xpalacata pi natataxtuy nataan
nac xlihuak lactzu cachiquinin laqui natalichu-
huinan xlimapeksin, pero chu aya xtataspitma-
nalh porque aya xtamakantaxtinit xlitascujutcan.
27 Acxni chu tdchalh nac Antioquia tuncan tatata-
macxtumilh amakolh cristianos huanti anta xtali-
pahuan Quimpuchinacan Jesusy talitachuhuinan-
kolh lata lacu Dios xcamalakpalinit xtalacapastac-

nican amakolh cristianos huanti ni judios laqui
nachuna xlacdnnatalipahuan Jesus, y na tdhualata
xlad xcamaktayanit xlihuak antanicu taquichalh.
28 Juerza makas quilhtamacu antd tatamakxtekli
Pablo y Bernabé laqui nacamaktayay amakolh
canajlanin xalac Antioquia.

15

Xlihuak apostoles tatamacxtumiy nac Jerusalén

1 Maktum quilhtamacu tachilh nac Antioquia
makapitzin judios xalac Judea huanti na xtali-
pahuanit Jesus pero xlacdn tzuculh talimakalh-
chuhuiniy natalan huanti ni xtacircuncidarlanit
porque xlacan ni judios xtalacachinit, xlacata pi
Xajuerza natacircuncidarlay chuna cumu la tili-
mapeksinancha Moisés, para xlicana talakmaxtu-
putun xlistacnican. 2Pablo y Bernabé tzuculh tata-
lahuaniy amakolh lacchixcuhuin porque ni xta-
matlantiy huantu xlacan xtalichuhuinamanalh.
Entonces lata xlilhuhua cristianos lacxtum talica-
tzilh y chiné talahuanilh:

—Mejor cacamacdhu makapitzin lacchix-
cuhuin laqui xlacdn nataan nac Jerusalén y
natakalhasquin apostoles chu lakkolutzinni
puxcunanin huantu aquinin quilitlahuatcan.

Pero huata hud calilhcdcalh Pablo, Bernabé y
makapitzin lacchixcuhuin huanti luu lactalipahu
xtahuanit nac xlakstipancan.

3 Acxni xlacdn tatdcaxli hud tachipalh tiji
huantu xtitaxtuy nac Fenicia y Samaria.
Lata nicu xlacdn <xtatitaxtuy xtalichuhuinan
lata lacu amakolh cristianos huanti ni judios

xtalakmakanit xalakmakan xtasmanincan y lata
xtalipahuanit Quimpuchinacan Jesus. Xlihuak
cristianos huanti xtakaxmata lata lacu Dios
xtlahuama xtascujut luu xtalipaxuhuay.

4 Acxni Pablo y Bernabé tachalh nac Jerusalén
putum tatamacxtamilh huanti Xxtapuxcuniy cris-
tianos, apdstoles chu lakkolutzinni. Xlacan tzu-
culh tahuan lata lacu Dios xtlahuanit nac xla-
tamatcan laclanca tascujut. > Pero makapitzin
fariseos huanti na aya xtalipahuanit Quimpuchi-
nacan antd xtahuildnalh xlacan tatdyalh y chiné
tachuhuinalh:

—Aquinin clacpuhuanghu xlacata pi amakolh
cristianos huanti ni judios talacachinit y chu
aya talipahuanit Jesus, max xafuerza natacir-
cuncidarlay laqui natamakantaxtiy xlimapeksin
Moisés huantu anta quincalimapeksiyan natla-
huayahu aquinin judios.

6 Entonces apostoles xahua lakkolutzinni
huanti xtapuxcin nac pusiculan macxtum
talalh laqui lihuana natalichuhuinan lacu
luu natacaxtlahuay eé taaklhuhuit. 7 Makas
xtalilacchuhuinan porque ni xtacatziy lata lacu
lakchan natatlahuay, pero maktum Pedro tayalh
y chiné cahudnilh:

—Natalan, huixinin catziyatit lata lacu Dios
quilacsacli aquit lata makasa quilhtamacu
xlacata pi naccamakalhchuhuiniy amakolh
cristianos huanti ni judios lata lacu Dios
calakmaxtuputun laqui xlacan natalipahuan
Jesus cumu la aquinin lipahuandhu. 8 Porque
Dios huak lakapasa chatunu chatunu xnacujcan
cristianos y xla luu tancs quincamacatzinin pi

acxtum calakalhaman cristianos masqui ticu ni
judios, porque na camaxquilh xlitlihueke Espiritu
Santo chund cumu la quincamaxquin aquinin.
9 Dios acxtum calakalhamdn cristianos y ni caj
lacsacpaxquindn porque acxtum calacxacaniy
xtalakalhincan chund cumu la aquinin tlan
quincatlahuaninitdn quinacujcan. 10 Pus,
itucu xpalacata huixinin caj litaaklhuhuiyatit
huantu Dios tlahuanit? ¢Tucu Xxpalacata
calimatlahuiputunatit amakolh cristianos huanti
aya talipahuanit Jesus ama tascujut huantu nipara
aquinin y nipara xalakmakan quilitalakapasni
tlan tlahuanitdhu? 11 Cumu la aquinin catziydhu,
caj xpalacata pi luu snun quincalakalhamanan
Jesits hud quincalilakmaxtun laqui tlan
naquincamatzankenanicdn quintalakalhincan,
pus nachund chu amakolh cristianos huanti ni
judios lacxtum calakalhamanit cumu la aquinin.

12 Acxni chuhuinankolh Pedro, xlihuak huanti
xtatamacxtuminit tlan tatldhualh y cacs taqui-
lhua; acalistan tzaculh takaxmata huantu Pablo y
Bernabé xtalichuhuinamanalh lata lacu Dios xtla-
huanit nac xlatamatcan laclanca licacnit tascujut
nac xlakstipancan amakolh cristianos huanti ni
judios. 13 Acxni chu xlacdn tachuhuinankolh, San-
tiago tayalh y chiné cahuanilh:

—Nataldn, catlahuatit litldn, lihuana cakax-
pattit y caakatakstit uma actzu tachuhuin huantu
caman cahuaniydn: 14 Simén Pedro aya quinca-
litachuhuinanitan lata Dios huacu luu calakalha-
malh cristianos huanti nijudios talacachinit cumu
la aquinin y calacsacli laqui na xcamanan nata-
huan. 15 Xlihuak tu quitaxtunit tancs likantax-

tunit huantu titatzokli xalakmakdn profetas nac

xtachuhuin Dios anta nicu chiné huan:

16 Masqui ccaakxtekmakanit dmaj lakchdn quilh-
tamacu acxni aquit nacmimparay,

y lihuana naccaxtlahuay xchic David huantu aya
xlaclakonit y aya xtamanit,

17]aqui chuna xlihuak cristianos canihua xalanin

tlan lacxtum nataputzay lacu natalakachixcuhuiy
Xpuchinacan,

y laqui huanti ni judios na huak xcamanan nata-
huan.

18 Chuna chuhuinan Quimpuchinacdn Dios huanti
lanchu masiyuy

huantu xlaclhcahuilinit hasta xamakan quilhta-
macu.

19 "Aquit clacpuhuan pi tamakolh cristianos
huanti ni judios pero lanchu aya talipahuanit Dios
y talakmakanit huantu nitu limacuan xtasma-
nincan, ni quincamininiydn juerza nacamatlahui-
yahu huantu huan nac xlimapeksin Moisés xla-
cata pi nachund natamakantaxtiy huantu aquinin
judios tlahuaydhu. 20 Huata mejor caj cacatzok-
nihu aktum carta antanicu nacahuaniydhu xla-
cata pi ni catdhualh catuhua tahud huantu lilaka-
chixcuhuicanit tzincun, ni cataxakatlilh catihua
puscat para hui xpuscatcan, y na ni catalihua-
yalh takalhin huantu caj caakxtonkcanit y nj tas-
tajmakanit xkalhni, y nipara huantu caj tajic-
suanit, xahuachi na nipara hua kalhni catahualh.
21 Porque hasta lata xamakan quilhtamacu hua
eé xlimapeksin Moisés huantu aquinin judios
makantaxtiyahu, y huantu caliakchuhuinanican



Hechos 15:22 xcii Hechos 15:25

cristianos tzimaj tzima sabado nac xpusiculancan
judios.

Xcartajcdn apostoles huantu tamacdnilh cris-
tianos xalac Antioquia

22Xlihuak apostoles, lakkolutzinni, chu xlihuak
cristianos huanti xtalipahuan Quimpuchinacan
Jesus tlan tatldhualh huantu Santiago cahuanilh,
xlacan talacsacxtulh chatiy lacchixcuhuin huanti
lacxtum natataan Pablo y Bernabé nac Antioquia
laqui natalén ama carta. Umakolh lacchixcuhuin
huanti calacsaccalh xcahuanican Judas huanti na
xlimapacuhuican Barsabds, xahua Silas. 23Y nac
ama carta chiné xtatzoknit:

“Aquinin apdstoles, lakkolutzinni, xahua xli-
huak huanti clipahuandhu Cristo uu nac Jeru-
salén, luu cana lipaxuhu ccaxakatlilacamachan
nac uma carta xlihuak huixinin natalan huanti
ni judios y huilatit nac xacachiquin Antioquia,
chu huixinin huanti huilatit xlicalanca nac xapu-
lataman Siria y Cilicia. 24 Aquinin ccatzinitdhu
pi makapitzin lacchixcuhuin ud xalanin taqui-
lacha anta y xlacan akatiyuj catlahuaninitan min-
tacanajlatcan, porque calimakalhchuhuinimdn pi
xafuerza nacircuncidarlayatit y xlihuak xlima-
peksin Moisés namakantaxtiyatit huantu anta
huan; pero tamakolh huanti chuna talichuhui-
namanalh, aquinin nitu ccamaxquinitahu talacas-
quin y hasta nitu quincakalhasquimdn. 25 Hua
xpalacata aquinin ccalilacsacnitahu chatiy lac-
chixcuhuin laqui xlacdn nacalakanachdn y naca-
limakalhchuhuiniyan huantu aquinin naccahua-
niydhu, hud lacxtum natataanacha Pablo y Ber-

nabé. 26 Hua umakolh nataldn huanti land tali-
patinalh caj xpalacata pi hua talichuhuinama-
nalh xtachuhuin Quimpuchinacan Jesucristo. 27Y
amakolh natalan huanti aquinin ccamalakacha-
niman cahuanican Judasy Silas, huatunin lihuana
nacalimakalhchuhuiniyan huantu huixinin milit-
lahuatcan. 28 Porque hua Espiritu Santo quinca-
malacpuhuanin xlacata pi ni naccamatlahuiyan
cata lhuhua tascujut huantu aquinin judios cma-
kantaxtiyadhu. Hud eé huantu huixinin militla-
huatcdn: 29 ni cahuatit tahud huantu lilakachixcu-
huicanit tzincun, na nipara hua cahuatit xalihua
lactzu takalhin huantu caakxtonkcanit y ni tastaj-
makanit xkalhni, na nipara hua cahuatit huantu
tajicsuanit, chu kalhni ni nahuayatit. Nachuna-
litim ni caxakatlitit catihua puscat para hui o niti
mimpuscat. Para huixinin chund namakantax-
tiyatit huantu ccahuaniman luu akstitum lapatit
nahudn. Catuxcanitit calaktzaksatit.”

30 Pablo, Bernabé, Judas, Silas y xamakapi-
tzin natalan lalihuéan tatacaxli nac Jerusalén y ni
limakas quilhtamacu tachalh nac Antioquia. Xli-
huak natalan anta xalanin tatamacxtimilh; acxni
chu aya putum xtahuildnalh xlacan tamacamas-
talh ama carta huantu xcamalenican. 31 Acxni
chu calikalhtahuakanicalh huantu xtatzoknit nac
ama carta amakolh cristianos huanti ni judios lan
talipaxdhualh huantu antd xuan porque lihuaca
xcamauxcanimdcalh nac xtacanajlatcan. 32 Pero
cumu Judas y Silas na xtamakaacchdan talacapas-
tacni xlacan tzuculh tamakalhchuhuiniy amakolh
natalan y tamaakatdksnilh lacu luu lacasquin Dios
akstitum natalatamay. 33 Acxni chu aya juerza

makasa xtalamanalh nac Antioquia Judas y Silas
tataspitpa nac Jerusalén, pus amakolh natalan
luu aktum tapaxuhudn tamakxtekli pi natadn y
tahuanilh Dios cacalén. 34 Pero huata Silas niaj
taspitputulh y anta tamakxtekli nac Antioquia y
sacstu Judas taspitli. 35 Pablo y Bernabé na anta
tatamakxtekli y xtamakalhchuhuiniy cristianos
xtatalamaktayay amakolh huanti xtapuxcun xta-
lichuhuinan xtachuhuin Quimpuchinacan Jesus.

Pablo xlimaktiy an lichuhuinan xtachuhuin Dios

36 Chuna makas xtascujmanalh antd, y maktum
quilhtamacu Pablo chiné huanilh Bernabé:

—Chu xtacaxparahu y xahu calakapaxialhnam-
parayahu amakolh cristianos nac lactzu xcachi-
quincan antanicu caliakchuhuinaninitahu xtachu-
huin Dios laqui naquiucxilhdhu lacu tahuilanalh.

37 —Lihuaca tlan para naanahu, pero xtadhu
Juan Marcos

—kalhtinalh Bernabé.

38 Pero Pablo ni matlantilh xlacata pi nacataan
Marcos y chiné huanilh:

—Aquit ni clacasquin naquincastalaniyan.
¢Tucuxlacata quincaliakxtekmichan nac Panfilia?

39 Makas lata xtalalimaaklhuhuimadnalh y nilay
acxtum xtacatziy.

—Para huix ni lacasquina naquincastalaniyan
mejor huata lacatunu aquit nactaan —kalhtilh
Bernabé.

Entonces Bernabé tatajulh nac barco Marcos
y akxtékmilh Pablo y taalh pekan nac Chipre,
40 y Pablo hud tatalakxtumilh Silas. Acxni xli-
huak cristianos takalhtahuakdanilh Dios xlacata

pi hua cacamaktakalhli y cacamaktayalh xlacan
tdalh. 41 Pulh antd tatitaxtulh nac xapulataman
Siria y Cilicia, y lata nicu xtachdn xtahuildnalh
huantu xtalipahudn Jesus xtamakalhchuhuiniy
laqui natamaakpuhuantiyaniy.

16

Timoteo castalaniy Pablo y Silas

1Pablo y Silas tdchalh nac aktum cachiquin xu-
anican Derbe y acalistan tachalh nac Listra. Anta
tamanoklhulh chatum kahuasa xuanican Timo-
teo. Eé kahuasa y na chund xtzi huanti judia
xuanit xtalipahudan Jesus, pero xtlat griego xu-
anit. 2 Xlihuak nataldan xalac Listra chu xalac
Iconio xtapaxquiy Timoteo. 3 Pus hua xpala-
cata lihuanilh Pablo pi cacastalanilh latacha nicu
xla xtiamajcu. Pero pulh circuncidartlahuacalh
laqui ni natalisitziy judios huanti xtahuilanalh
nac amakolh cachiquinin antanicu nataan talichu-
huinan Jesus porque xlihuak xcatzican pi ni judio
xuanit xtlat. 4 Acxni chund tatlahuakolh xlacan
tatacaxli y lata xanicu xlacan xtatitaxtuy xtali-
makalhchuhuiniy cristianos huantu xtalacaxtla-
huanit tapéksit amakolh apdstoles chu lakkolu-
tzinni huanti xtapuxcun nac Jerusalén huantu
nacalimacuaniy huanti ni judios. > Amakolh
natalan huanti ni judios luu xlicana calimauxca-
nicalh, y chali chali mas xtalihuaquima huanti
xtalipahuan Quimpuchinacan Jesus.

Pablo limalacahuanicdn chatum chixcu xalac
Macedonia

6 Espiritu Santo camalacpuhudnilh Pablo, Silas y
Timoteo xlacata pi ni cataliakchuhuinalh xtachu-
huin Jesus nac xapulataman Asia, huata caj tatila-
catzalahuililh, tatitaxtulh nac xamunicipio Frigia
y Galacia. 7 Acalistan tachalh antanicu tzucuy
mapeksinan aktum pulataman huantu xuanican
Misia y anta xtachamputun nac Bitinia, pero hu-
ata Espiritu Santo ni camaxquilh quilhtamacu
antd natadn. 8 Huata nac Misia na caj titum tatitax-
tulh y tdchalh nac Troas. 9 Huatiya ama tzisni nac
Troas Pablo malacahuanicalh x1a Ucxilhli chatum
chixcu xalac Macedonia antd xlakaldya y chiné
xlimaakatzankema: “Catlahua litlan, caquilalak-
mihu ud nac Macedonia y caquilamaktayahu.”
10 Acxni chuna limalacahuanikolh Pablo, lalihuan
ctzucuhu tacaxdhu laqui nacandhu liakchuhuina-
ndhu xtachuhuin Jesus huantu mastay laktaxtut
nac Macedonia porque xaccatziydhu pi hua Dios
anta xquincamacamputun.

Pabloy Silas talichuhuinan Jests nac Filipos

11 Nac Troas ctajuhu nac aktum barco y titum
cahunacisla de Samotracia y hasta lichali cchahu
nac xacachiquin Neapolis. 12 Acalistdn chu
cchdhu nac Filipos, anta uu lhuhua xtahuilanalh
cristianos romanos, xahuachi hua uma cachi-
quin huantu tlak lanca lata xlihuak huantu xca-
mapeksiy Macedonia; juerza aklhuhua quilhta-
macu antd xaclamandhu. 13 Maktum quilhtamacu
sabado acxni xlihuak judios xtajaxa cahu nac xquil-
htun kalhtuchoko huantu lacatzu xtitaxtuy nac
cachiquin, porque quincalitakalhchuhuinancan

pi antd xtatamacxtumiy cristianos laqui nata-
kalhtahuakaniy Dios. Antd xtatamacxtuminit
makapitzin lacchajan, aquinin culucs ctahuildhu
y ctzucuhu calimakalhchuhuiniyahu xtachuhuin
Jesus. 14 Nac xlakstipancdn amakolh lacchajan
xul chatum puscat xalac Tiatira xuanican Lidia
xld xcastay xalacuan lhdakat, uma puscat luu
xlipahudn Dios y acxni xkaxmatnima xtachu-
huin Pablo Quimpuchinacan lakpalinilh xnacu
laqui nacanajlay huak huantu xlichuhuinama.
15 Acxnitiyd amd quilhtamacu Lidia taakmunulh
xahua xlihuak xlitalakapasni. Acalistan Lidia
chiné quincahuanin:

—Para xlicana huixinin talulokatit pi aquit
clipahuadn Quimpuchinacan Jesus y limacxtum
aquinin linataldn pus lalihuan catatit nac quin-
chic laqui anta nahuayanatit y natamakxtekatit
canacaj nicu aklit quilhtamacu.

Masqui aquinin ni xacamputundhu, juerza
quincalén nac xchic.

Pablo y Silas catamacnucdn nac pulachin

16 Anta nac eé cachiquin xui chatum tzumat
huanti xakchipaninit xtalacapastacni chatum
xespiritu akskahuini huanti xcamalakchaniy
Xcamaxtuniy csuertejcan cristianos, y cumu
xlda xatastdn tasacua xuanit Xxpuchinanin
taparaxld xtamatajindn y lana =xcamatlajinit
tumin. Maktum quilhtamacu acxni xacamandhu
kalhtahuakaniydhu Dios nac xquilhtun
kalhtuchoko cmanoklhthu améa tzumat. 17 Xla
tzuculh quincastalaniydn y chiné xquilhama
laqui huak natakaxmata.

—iUmakolh lacchixcuhuin hud talacscujnima-
nalh Dios huanti xtastum kalhiy lanca xlacatzucut,
y minit caliakchuhuinaniyan xasastilatamat laqui
tlan nalakmaxtuyatit milistacnican!

18 Ankalhin chund xuan acxni anta xactitaxtu-
yahu y maktum quilhtamacu juerza makasitzilha
Pablo, lalihuan laktaspitli y chiné huanilh ama
espiritu huantu xmakatlajanit:

—iNac xtacuhuini Quimpuchinacan Jesucristo
climapeksiyan pi camdakxtekti tama tzumat!

Acxnituncan ama xespiritu akskahuini mak-

xtekli.
19 Pero huata xpuchinanin ama tzumat acxni

tacatzilh huantu xtlahuanicanit lipecua lata tasi-
tzilh porque niajlay catitalitlajalh tumin, hua xpa-
lacata talichipalh Pablo y Silas y caléncalh nac
pumapeksin. 20 Acxni talichalh nac xlacatincan
mapeksinanin chiné tzuculh talimalacapuy:

—iUmakolh lacchixcuhuin judios xlacan caj
taminit tamalakaspityahuay cristianos huanti uua
tahuildnalh nac quimpulatamancdn! 21 Xlacén
tamasiyunimanalh cristianos aktum xasasti
talacapastacni lata lacu luu xlilatamatcan, pero
aquinin ni cmatlantiydhu huantu xlacan tahuan
porque aquinin romanos.

22 Lhuhua cristianos antad xalanin nac ama
cachiquin na tatalacatzuhuilh nac pumapeksin
y lacxtum takalhmaktayalh amakolh huanti xta-
talacapumanalh. Amakolh mapeksinanin tali-
mapeksinalh xlacata pi cacamalakxtucalh clha-
katcan y cacalisndkcalh lasasa. 23 Acalistan chu
acxni Pablo y Silas calisnokkdcalh lasasa, mapek-
sicalh chatum tropa huanti xmaktakalhnan nac

pulachin xlacata pi antad cacatamacnulh y luu
cuentaj cacatlahualh xlacata ni nacamakatzalay
porque huata hud namapatinican. 24 Acxni chuna
limapeksicalh ama tropa huanti xmaktakalhnan
nac pulachin lihuaca catamacnucha hasta nac
xtankén, porque xpecuan para nacamakatzalay, y
na camatantunucalh xtantuncan lactulanca pak-
lhat huantu xuanican cepo porque luu chund xca-
lilakxquitinunican xtantuncdan tachin.

25 Pero acxni luu xitatlanit tzisni Pablo y Silas
xtakalhtahuakanimdanalh Dios y xtaquilhtlinima-
nalh, y xamakapitzin tachin caj cacs xtakaxmat-
manalh. 26 Chund ama xtaquilhtlimdnalh acxni
caj xamaktum tachiquilh tiyat y xamalacchi ama
pulachin sacstucan tatalaquilh, nachund cadenas
huantu xcalimacachicanit sacstucan lhken tata-
mokosli lata tataxcutli xlihuak tachin. 27 Ama
tropa huanti xmaktakalhnadn nac pulachin acxni
x1a lakahua y ucxilhli pi huak xamalacchi pula-
chin xtatalaquinit, xtat tldhualh xmachita y sacstu
Xamaj tacuxmulhtucuy porque x1a xlacpuhuan pi
amakolh tachinin huak xtatzalanit y hua xama-
calh maxokonican. 28 Pero Pablo ucxilhli huantu
xtlahuama, lalihuan quilhanilh y chiné huanilh:

—iNi camaknicanti mecstu, porque nitu ctzala-
mandhu, ul putum cyandhu!

29 Ama tropa mapeksinalh pi caliminicalh ak-
tum limaksko, acxni maxquicalh tuncan tdnulh
nac pulachin pero lata xpecuama lipecua clhpi-
pima, y acxni caldkchalh Pablo y Silas tuncan
calakatatzokostalh. 30 Acalistan catamacxtulh nac
quilhtin y anta chiné cakalhdasquilh:

—¢Tacu aquit quilitldhuat laqui tlan naclak-
maxtuy quilistacni?

31 —Calipahuanti Quimpuchinacan Jesucristo
laqui chuna nacalakmaxtucanatit huix chu xli-
huak militalakapasni—takalhtinalh Pablo y Silas.

32Masqui luu itat tzisa xuanit ama chixcu cdlelh
nac xchic y antd Pablo y Silas tzuculh talima-
kalhchuhuiniy xtachuhuin Dios xlihuak huanti
antd xtahuildnalh nac ama chiqui. 33Y cumu
xliputum talipdhualh Jesus, huatiyd ama catzisni
ama chixcu chu xlihuak huanti xlitalakapasni
tataakmunulh, pero pulh cachekenicalh anta-
nicu xcalimatakahuicanit lasasa acxni casnok-
calh. 34 Acalistan amad tropa cdlelh nac xchic y
camahuilh y x14 xahua putum xlitalakapasni luu
lipecua lata xtapaxuhuamdnalh porque na aya
xtalipahuanit Jesus.

35 Litzisa amakolh mapeksinanin talimapeksi-
nalh xlacata pi cataalh makapitzin policias laqui
natahuaniy amd tropa huanti xmaktakalhnan
nac pulachin xlacata pi cacatamacxtulhda nac
pulachin y cacamakxtekli huanti xcachicanit.
36 Entonces ama chixcu tuncén ldkalh Pablo y
chiné huanilh:

—Quimacaminilh limapeksin amakolh jueces
xlacata pi caccamakxtekni, pus chu aya tlan lipa-
Xuhu napinatit.

37 Pero huata Pablo chiné cahuanilh amakolh
policia:

—Aquinin tancs ccahuaniyan pi nicaj chunata
catililalh huantu quincatlahuanican, porque na
antd ctapeksiyahu nac Roma; porque pulh lan

quincasnokcdn nac xlacatincan xlilhuhua cris-
tianos y ni pulh quincaputzananican para tdcu
ctlahuanitahu, acalistdn chu quincatamacnucan
nac pulachin, y chu talacasquin pi tzek cactaxtihu
laqui niti nacatziy. jHuata mejor aquinin clacas-
quindhu pi man catdmilh quincatamacxtuyan!

38 Acxni policias tahudnilh amakolh mapek-
sinanin pi Pablo y Silas na romanos xtahuanit
xlacan lan tapécualh. 39Y juerza taldkalh, tasqui-
nilh litldn xlacata pi cacamatzankenanicalh para
taaktzankalh, y tahudnilh xlacata pi catataxtulh
nac pulachin y catdalh nac alacatunuj cachiquin.
40 Acxni chu xlacan tatdxtulh nac pulachin titum
taalh nac xchic Lidia, y xlihuak huanti aya xtalipa-
huan Jesus tatamacxtumilh xlacan tzuculh tama-
kalhchuhuiniy xlacata pi ni catataxlajuanilh nac
xtacanajlatcan y atzinu tlak catatuxcanilh. Acxni
chuna camakalhchuhuinikolh tatacaxli nac Fili-
pos y taalh.

17

Jason tamacnucdn nac pulachin caj xpalacata
Pablo

1 Acxni chu tataxtucha nac Filipos Pablo y Silas
tatitdxtulh nac Anfipolis y Apolonia y tachalh nac
Tesaldnica; cumu antd lhuhua xtahuildnalh judios
xya aktum xpusiculancan antanicu xtakalhtahua-
kaniy Dios. 2 Cumu Pablo chund xlismaninit
acxni lakchdn sabado nadn cxpusiculancan judios
laqui antd nacamakalhchuhuiniy cristianos xta-
chuhuin Dios chuna tzuculh tldhuay nac ama
cachiquin, aktutu xamana chund latamalh. Xla
xcamalactituminiy huantu tatzoktahuilanit nac

likalhtahuaka, 3y xcahuaniy pi luu juerza xlipatit
xuanit Cristo huanti xtakalhkalhimanalh namin
camaakaputaxtiy, y acxni namaknican acalistan
nalacastacuandn nac calinin. Y chiné cahuanilh;

—Ama Cristo huanti Dios timalacnulh makan
quilhtamacu xlicana pi hud Jesus.

4 Lhuhua cristianos huanti takaxmatnilh
xtachuhuin talipahualh Quimpuchinacan
Jesis chunda huanti judios cumu la griegos
huanti xtaminit talakachixcuhuiy Dios, xahua
makapitzin xpuscatcdn huanti luu lactalipahu
lacchixcuhuin. 5 Pero huata xanapuxcun judios
huanti ni xtalipahuan Jesus xlacan tasitzilh y
takalhxdkolh makapitzin huanti ni xtalakatiy
tascuja laqui chund putum natalay y akatiyuj
natatlahuay cristianos huanti xtahuildanalh
nac amda cachiquin. Y putum taquilalh nac
xchic Jason, taquiputzalh Pablo y Silas laqui
natasakaxtuy y chund natamacamastay nac
xlacatincdn mapeksinanin. 6 Putum tatdnulh
nac chiqui, pero cumu ni tamaclalh anta
Pablo huata Jason tasakaxtulh chu makapitzin
cristianos huanti na xtalipahuan Jesus, talelh nac
xlacatincan mapeksinanin y palha anta tzuculh
tatalacapuy, chiné xtahuén:

—Amakolh lacchixcuhuin huanti cahuanican
Pablo y Silas luu tamaakapeksimanalh cristianos
xlicalanca caquilhtamacu y talimakalhchuhuiniy
aktum xasasti talacapastacni, pero chu aya ta-
chinit ud nac quincachiquincan. 7 Pero hud
uma Jason camaxquinit quilhtamacu natachin
nac xchic y tunujculitdm xlihuak huanti capek-
tanuy niaj tamatlantiy lata lacu hui xlimapeksin

lanca quimapeksinacan romano, porque xlacan
tahuan pi mat huilapa chatum tdnuj rey huanti
camapeksiy huanican Jesus.

8 Acxni chuna takaxmatli eé tachuhuin huantu
xlacadn xtaquilhuamdnalh xlihuak cristianos ak-
muluj tatahui y nachund mapeksinanin porque
xlacan ni xtamatlantiy para natahuilay atunuj
rey. 9 Pero acxni chund camakalhapalikécalh
Jason y xamakapitzin taxokolh acatzunin xmulh-
tajcan y camakxtékcalh.

Pablo y Silas tadn nac Berea

10Huatiya ama tzisni amakolh cristianos huanti
xtalipahudn Jesus nac Tesalonica tahuanilh Pablo
y Silas xlacata pi catascacdalh nac xacachiquin
Berea. Acxni chu tachalh nac Berea anta tuncan
titum tdalh nac xpusiculancan judios. 11 Umakdlh
judios huanti antd xtahuilanalh nac Berea xlacan
tlak tlan xtacatziy ni xtachuna amakolh huanti
xtahuilanalh nac Tesaldnica, porque xlacan luu
lipaxuhu xtalakatiy xtakaxmatniy huantu xca-
limakalhchuhuinima Pablo y acxni xtakaxmat-
nikoy tuncadn xtzucuy talikalhtahuakay huantu
tatzoktahuilanit xtachuhuin Dios nac likalhta-
huaka para xlicana chuna huan huantu xcalima-
kalhchuhuinican. 12Y ni limakas quilhtamacu
lhuhua cristianos talipahualh Jesus; y hasta maka-
pitzin lactalipahua lacchajan chu lacchixcuhuin
xala amda cachiquin huanti ni judios na talipa-
hualh Jesus. 13 Acxni amakolh judios xalac Tesa-
lénica tacatzilh pi Pablo anta nac Berea xliakchu-
huinama xtachuhuin Dios, lalihuan anta tdalh
y tzuculh tamalakaspityahuay cristianos porque

caj xtasitziniy. 14 Pero huata huanti xtalipahuén
Jesus nac Berea tahuanilh Pablo xlacata pi tuncan
catacaxli y caalh pekan nac pupunu, pero huata
Silas y Timoteo nj tatzalalh y anta xlacan tatamak-
xtekli nac Berea. 15 Pero huata amakolh cristianos
huanti taalh talakaxteka Pablo tatachalh nac ak-
tum cachiquin huantu huanican Atenas. Acxni
xlacan aya xtaamanalh tataspita nac Berea Pablo
chiné cahuanilh:

—~Catlahuatit litldn cacahuanitit Silas y Timoteo
xlacata pi tuncan caquintalakmilh ut nac Atenas.

Pablo liakchuhuindn xtachuhuin Dios nac Ate-
nas

16 Acxni Pablo xcakalhima nac Atenas Silas
y Timoteo, xla luu lipecua calaklipuhua cris-
tianos antd xalanin porque lacaxtum xcaucxilha
nac xlicalanca cachiquin lata lacu xcalakachix-
cuhuicdn tzincun. 17 Pero cumu na xyd anta
aktum xpusiculancan judios antd xla xan cama-
kalhchuhuiniy cristianos, y nachuna xcamakalh-
chuhuiniy amakolh griegos huanti na anta xtaan
talakachixcuhuiy Dios, y na luu chali chali xca-
takalhchuhuindn amakolh cristianos huanti caj
chunata xtalatahuilay y xcamanoklhuy nac plaza.
18 Maktum quilhtamacu Pablo xcalimakalhchu-
huinima lata lacu Jesus lacastacuanalh nac calinin,
pero makapitzin lakskalala lacchixcuhuin huanti
xtalikalhtahuakay xtalacapastacni huanti xca-
huanican epicureos xahua makapitzin huanti
xcahuanican estoicos, acxni xlacan takaxmatnilh
huantu xlichuhuinama caj tzuculh talikalhka-
mandany chiné xtahuan:

—iJa! Tama chixcu max caj lakahuitiy porque
luu lipecua lata chuhuinan.

Pero makapitzin chiné xtahuan:

—Tama chixcu caj minit lichuhuindn atunuj
dios huanti aquinin ni lakapasahu.

Hua chund xlacan xtalihuan porque
Pablo xliakchuhuindma Jesus lacu tlan
nacamaakaputaxtiy cristianos caj Xxpalacata
cumu lacastacudnalh nac calinin. 19 Entonces
tahuanilh Pablo xlacata pi cacataalh lacatum
antanicu huanicdn Aredpago porque anta
xtalismaninit xtatamacxtumiy huanti
xtalilacchuhuindn huantu natatlahuay. Acxni
anta tatachalh chiné takalhdasquilh:

—Aquinin ni luu lihuana cakataksui
huantu huix xquilalitakalhchuhuinamandhu,
¢nitldn  cahua para antd ud luu lakasiyu
xquilamalacaputuncuhuinihu  tamd  xasasti
talacapastacni huantu huix catziya? 20 Porque
lhuhua huantu aquinin ni clakapasahua huix
xquilalitakalhchuhuinamanahu, pero aquinin na
luu ccatziputundhu lacu tama luu quitaxtuy.

21 Hud chuna talihuanilh porque xlihuak cris-
tianos huanti antd xalanin xahua huanti xtaminit
tapaxialhnan nac ama cachiquin huanican Ate-
nas caj luu xman hua xtalakatiy xtalichuhuinan
para ticu tlak makaacchan talacapastacni huantu
xlacan ni xtacatziy.

22 Entonces nac ama Aredpago Pablo tdyalh
nac xlacatincdn amakolh lakskalala lacchixcu-
huin chiné chuhuinalh:

—iCristianos xalac Atenas! Luu lihuana xkax-
pattit huantu naccahuaniyan. Aquit ccatziy pi

huixinin cacanajlaniyatit y calakachixcuhuiyatit
amakolh tzincun huantu huixinin calipulhcayatit
cumu la midioscan. 23 Luu aklhuhua catla-
huaninitatit antanicu calakachixcuhuiyatit, acxni
aquit xaccaucxilhtlahuan cchalh lacatum anta-
nicu tlahuanitatit aktum xpusiculan pero anta
nitu tanuma tzincun, huata caj chiné tatzoknit
nac pusantu: “Uu clakachixcuhuiyahu ama Dios
huanti para ldmaj cahud ni clakapasahu.” Pus
huantamd Dios huanti huixinin lakachixcuhui-
yatit masqui ni lakapasatit, pus hua chu xtachu-
huin aquit clichuhuinama y cminitan calimakalh-
chuhuiniyan.

24 ’Xlicana pi hud uma Dios huanti lanca xla-
catzucut porque hua catlahuanit caquilhtamacu
chu xlihuak lata ticu andn, hua xpuchind akapun
chu catiyatni, xahuachi xla ni anta luu hui nac
aktum pusiculan huantu caj tamacanitlahuanit
lacchixcuhuin. 25 Na nipara xla maclacasquima
para ticuya cristianos catalilakaputzalh huantu
x1a nitu kalhiy para huantu nahuay o huantu nali-
kotnun, porque xlicana pi hud quincamaxquiyan
latachd tiicuaquinin maclacasquimandhu, quinca-
maxquiyan quilatamatcan y lhuhua huantu quin-
camaxquiyan chali chali.

26 '"Hud eé Dios huanti malacatzuquilh xapulh
chixcu huanti xuanican Addan, y chund xla tzu-
culh lhuhuan y tatalakapuntumilh nac xlica-
lanca caquilhtamacu; pero huak huda xlaclhca-
huilinit xatdcuya pulataman natalatamay lata
pulacatunu xlihuak cristianos, 27 y chund tlan
nataputzay Dios y masqui la lakatzin talama-
nalh juerza que natacatziy ticu luu xpuchinacdn,

porque xlicana pi Dios ni makat quincalhkama-
kanitdn huata luu lacatzu quincatalaman cha-
tunu chatunu aquinin. 28 Xlicana chund nama-
lulokdahu porque hua Dios quincamasakaliyan,
y quincamaxquiyan quilatamatcdn y ni quinca-
makxtekdn xlacata nalaktzankayahu. Uu nac
milakstipancan xcatalamdn chatum poeta huanti
sacstu catzilh huantu xtapuhuan Dios y chiné hua:
“jAquinin na huak xlitalakapasni Dios!” 29 Luu
xlicana huantu hua ama poeta porque aquinin
xcamandn Dios, pus para chuna chu quitaxtuy,
iticu xpalacata aquinin calilakachixcuhuiydhu
tzincun huantu caj calimacanitlahuacanit oro,
plata o chihuix, y chunad limacandhu pi hua
Dios? 30 Lata xamakan quilhtamacu Dios cata-
patilh xlihuak xtalakalhincan cristianos huantu
tatitldhualh porque caj ni xtacatziy huantu xtatla-
huamanalh, pero lanchu camacatzinima xlacata
pi xlihuak cristianos canihuaj xalanin lata nac
xlicalanca caquilhtamacu catalakpalilh xalixcdj-
nit xtalacapastacnican y catalakdpasli ticu luu
xDioscan. 31 Porque juerza dmaj lakchdn quilh-
tamacu acxni Dios lilhcanit lata lacu xlihuak
cristianos xala caquilhtamacu nacatatlahuay tax-
okon nac xlacatin chatum chixcu huanti xla man
lacsacnit, y xlacata xlihuak cristianos natacatziy
pi xlicana hua limalacastacudnilh nac calinin.

32 Acxni Pablo hud pi Dios malacastacudnilh nac
calinin chatum chixcu, makapitzin caj tzuculh
talikalhkamandn, y makapitzin chiné tahudanilh:

—Aver tucuya quilhtamacu naquilalimakalh-
chuhuiniparaydhu mintachuhuin.



Hechos 17:33 cviii Hechos 18:4

33 Entonces Pablo niaj tu cahudnilh huata caj
caakxtekydhualh y alhd. 34 Pero hui ti tacanaj-
lanilh huantu xlichuhuinama y tastalanilh laqui
lihuana nacamakalhchuhuiniy y hasta na candj-
lalh chatum mapeksina huanti xuanican Dio-
nisio y xmaktapeksiy nac Aredpago, na candjlalh
chatum puscat xuanican Damaris y lhuhua maka-
pitzin.

18

Pablo akchuhuindn nac Corinto

1 Acalistan chu Pablo tdcaxli nac Atenas y alh
nac aktum cachiquin huanican Corinto. 2 Anta
tatanoklhli chatum chixcu huanti xlacachinit nac
xapulataman huantu huanicdn Ponto, eé chixcu
xuanican Aquila y xpuscat xuanican Priscila. Ni
naj makas xtaminitancha nac Italia porque anta
xtahuilananchd, hua talimilh cumu ama lanca
mapeksind xuanicadn Claudio limapeksinalh xla-
cata pixlihuak huantijudios catatdxtulh nac Roma
y niaj antd catatdhui. Pus maktum quilhtamacu
Pablo alh calakapaxialhnan nac xchiccén, 3 pero
cumu Pablo na hua xliscuja huantu na xliscuja
Aquila xcatlahuay lactzu chiqui xla xuhua nac
xakstin huantu tlan xcapucasnancan lata nicu,
pus cumu aktuma tascujut xtakalhiy xla anta
catatamakxtekli nac Corinto laqui lacxtum natas-
cuja. Y tzimaj tzima sdbado Pablo xan akchu-
huinan nac xpusiculancan judios, pero x1a luu xli-
taakatzankey xlacata pi lihuana cacamaakataks-
nilh huanti xcamakalhchuhuinima y catalipa-

hualh Jesus amakolh huanti judios xahua huanti
ni judios.

5 Ni limakas quilhtamacu Silas y Timoteo tata-
caxli nac Macedonia y talakchalh Pablo nac Cor-
into. Entonces x14 niaj liscujli huantu xtatlahua-
manalh lactzu chiqui huata caj luu xman hua
litamakxtekli naliakchuhuindn xtachuhuin Dios
y namaluloka xlacata pi hua Jesus ama huanti
quimaakaputaxtinacdn xquincamalacnunicanit.
6 Pero acxni amakolh judios niaj takaxmatnipu-
tulh, caj calahua tzuculh talikalhkamanan y xtata-
lahuaniy, Pablo mactactalh xalac xkalhni clhakat
y nac xlacatincan tzuculh tincxa y chiné cahua-
nilh:

—Aquit aya cmakantaxtinit quintascdjut nac
milakstipancan, hua xpalacata ccalihuaniyan pi
niaj quincuentajcdn huata mecstucan lipinatit
cuenta para nalaktzankayatit, cumu huixinin ni
kaxpatputunatit hasta la calacchu aquit ccala-
kama amakolh cristianos huanti ni judios laqui
naccalimakalhchuhuiniy xtachuhuin Jesus.

7 Acxni taxtulh nac pusiculan titum alh nac
xchic Ticio Justo, eé chixcu ni judio pero na xli-
pahuan Dios y anta xya xchic lacatzu nac xpusi-
culancdn judios. 8 Pero ni xlihuak judios talakma-
kalh xtachuhuin porque chatum chixcu huanti na
xmakpuxcun nac xpusiculancan xuanican Crispo
chu xlihuak xlitalakapasni talipdhualh Quimpu-
chinacan Jesus, y nachuna lhuhua makapitzin
cristianos anta xalac Corinto acxni takaxmatli
xtachuhuin Jesus talipdhualh y tataakmunulh.
9Maktum tzisni Quimpuchinacdan Jesus mamanix-
nilh Pablo y chiné hudnilh:

—Huix ni capécuanti y chunacu cakalhi lica-
mama xlacata nalichuhuinana quintachuhuin.
10 Porque aquit cmaktakalhmdn y nipara chatum
chixcu catimatladntilh para tucu natlahuanipu-
tunan; catuxcani, calichuhuinanti quintachuhuin
porque luu lhuhua cristianos huanti tahuildnalh
nac eé cachiquin huanti aquit ccalacsacnit laqui
naquintalipahudn.

11 Pablo huak kalhakaxmatli huantu huanilh
Jesus y anta nac Corinto latdmalh aktum cata aitat
y chunad tancs xlichuhuinan xtachuhuin Dios.

12Nac xapulataman Acaya tzuiculh mapeksinan
chatum gobernador xuanicdn Galién, y cumu
lhuhua judios huanti ni xtaucxilhputun Pablo
putum tachipalh y talelh nac xpumapeksin Gober-
nador laqui natamalacapuy nac xlacatin, 13 y
chiné tahudnilh:

—Eé chixcu calimakalhchuhuinima cristianos
tunuj xasasti talacapastacnilatalaculuu tlan nata-
cacninaniy Dios, pero caj talactayamimdanalh ama
limapeksin huantu quincamaxquicanitan.

14 Aya xdmaj chuhuinan Pablo pero Galion chiné
cahudanilh amakolh judios:

—Para eé chixcu huij cahua huantu nitlan tla-
huanit para xtimakninalh, o para xtikalhanalh,
aquit xackaxmatli huantu huixinin judios xquila-
huanihu y aquit man xacmakalhapdlilh. 15 Pero
cumu caj xpalacata xtachuhuin y tastacyahu
huantu x1a lichuhuinan huixinin ni matlantiyatit
porque ni kaxpatputundtit huantu militlahuatcan
pus tama aquit ni quincuenta huata man calacax-
tlahuapitit.

16 Acxni chund cahuanikolh catamdacxtulh nac
xpumapeksin. 17 Pero amakolh lhuhua griegos
huanti na antad xtaminit huakaj tachipalh chatum
chixcu huanti xmakpuxcun nac xpusiculancan
judios xuanican Sostenes, y anta tuncan nac puma-
peksin tzuculh tahuiliniy. Pero huata Galidn ni
hua cuentaj tlahualh huantu xlacan xtatlahuama-
nalh.

Pablo amparay nac Antioquia

18 Juerza aklhuhua quilhtamacu latamalhcu
Pablo nac ama cachiquin, pero acalistan
cahuanilh amakolh cristianos huanti
xtalipahuanit Jesus xalac Corinto xlacata pi
aya naan, entonces catatdjulh Aquila y Priscila
nac aktum barco y tdalh pekdn nac Siria.
Acxni tachalh nac aktum cachiquin huanican
Cencrea tatactalh nac barco, porque lacasquilh
Pablo pi antad caaksitcalh laqui chuna tlan
nalimakantaxtiy huantu xmalacnuninit Dios
nalakachixcuhuiy. 19 Acalistdn tatajupa nac
barco y taampd. Acxni tdchalh nac Efeso anta
tatamakxtekli Priscila y Aquila, pero Pablo
nituncan taxtulh y pulh alh nac xpusiculancan
judios laqui nacatakalhchuhuindn cristianos anta
xalanin huanti antd xtatamacxtumiy. 20 Xlacdn
tahudnilh pi catamakxtekli nac xcachiquincan
canacaj nicu aklit quilhtamacu. 2! Pero Pablo ni
tamakxtekputulh y china cahuanilh:

—Lanchu nilay ccatatamakxtekdn, pero para
Dios lacasquin naccalakmimparayan nimakas
quilhtamacu.

Acalistan chu tacaxpa, tdjulh nac barco y alh
pekdn nac Cesarea. 22 Acxni chalh nac Ce-
sarea titum chipalh tiji huantu an nac Jeru-
salén laqui nacalakapaxialhnan huanti xtalipa-
huan Jesus anta, y acalistan chu taspitpa nac An-
tioquia. 23 Juerza na makas quilhtamacu chu anté
xlama, acalistan chu tacaxpa y alh calakatzalay
lactzu cachiquinin nac Galicia y Frigia. Lata
nicu xchan x1a xcamauxcaniy y xcamaakpuhuan-
tiyaniy canajlanin y lihuana xcamasiyuniy lata
lacu luu xlilatamatcan huanti xlicana talipahuan
Quimpuchinacan Jesus.

Apolos lichuhuindn xtachuhuin Jesus nac Efeso

24 Lihudn xtahuilanalh Aquila y Priscila
nac Efeso chilh anta chatum skalala chixcu
xalac Alejandria xuanican Apolos. Xla luu tlan
xlimakalhtahuakecanit xtachuhuin Dios huantu
makan tatzoktahuilanit nac likalhtahuaka vy
Iuu tancs caakchuhuindnilh cristianos. 25 Xla
na luu lihuana xlimakalhtahuakecanit lata
lacu Quimpuchinacdn Jesds xmatzuquinit
xtascyjut nac xlakstipancan judios y tucu
xpalacata xliminit nac caquilhtamacu, pero
cumu xman hua xmacatzinicanit huantu
xlichuhuinanit Juan Bautista xpalacata acxni
xcaakmunuy cristianos, pus ninaj xcatziy lata
ticua kantaxtulhcu acalistan nac xlatamat.
26 Apolos ni xquilhpuhudn y xla tzaculh
akchuhuinan nac xpusiculancan judios xalac
Efeso, pero Priscila y Aquila xtakaxmatninit
huantu xla xlichuhuinama pus huata xlacan
tamaktayaputulh nac xtalacapastacni, acxni

tdxtulh nac pusiculan talelh nac =xchiccan
y  lihuana talimakalhchuhuinilh  huantu
xkantaxtunit nac xlatdmat Jesus. 27 Acalistdn
acxni Apolos cahuanilh canajlanin xalac Efeso
xlacata pi xld& xamputun nac Acaya xlacan
tatzoknilh mactum carta amakolh -cristianos
huanti na xtalipahuan Jesus anta xalanin laqui
acxni nachan lipaxuhu natakaxmatniy. Acxni chu
xla chalh nac Acaya luu camaktayalh cristianos
antd xalanin huanti Dios xcalakalhamanit y na
aya xtalipahudn Jesus. 28 Porque Dios maxquilh
litlihueke laqui tlan nacamalulokniy judios
pi xlicana hua Jesus huanti xtalichuhuinanit
xalakmakan profetas y huanti xdmaj min laqui
nacalakmaxtuy cristianos, hasta amakolh judios
cacs xtalacahuan huanti xtatalahuaniputun.

19

Pablo chan nac Efeso

1 Lata Apolos xakchuhuinantlahudn nac xapu-
lataman Acaya chalh nac Corinto, pero acxni anta
chalh Pablo aya xquilhtayanittd tiji pekan nac
Efeso. Acxni chu antd chalh xla catatanoklhli
makapitzin lacchixcuhuin huanti mat na aya xta-
lipahudn Jesus. 2 Entonces Pablo chiné cakalhas-
quilh:

—Acxni canajlanitit Jesus, ¢pi makamaklhti-
nantit xlitlihueke Espiritu Santo?

—Hasta nipara tzinu ccatziydhu tucu tama
Espiritu Santo —takalhtinalh xlacan.

3 Chiné x1a cakalhasquimpa:

—Y chinchu acxni caakmunucantit, ¢ticu
cahuanin pi chund natlahuayatit?

—Aquinin hud clitaakmunuhu porque ccanaj-
lahu huantu xlichuhuinama Juan Bautista —
takalhtinalh xlacan.

4Entonces Pablo chiné cahudanilh:

—Xlicana Juan Bautista xcaliakmunuy chuchut
amakolh cristianos huanti xtalakmakan xalixcdj-
nit xlatamatcan, pero na xcahuaniy pi xlaca-
squinca natalipahuan amad chixcu huanti xliminit
xuanit acalistdn. Pus lanchu aquit tancs ccahua-
niyan pi hua Jesus ama huanti quincaquilakmax-
tuchin.

5 Acxni takalhakaxmatkolh huantu cahuanilh
amakolh lacchixcuhuin tataakmunulh nac xta-
cuhuini Quimpuchinacan Jesus. 6 Acxni chu
Pablo caliacchipalh xmacan Espiritu Santo tac-
tachi nac xokspuncan y atinuj tachuhuin tzaculh
talichuhuindn hasta huantu xlacan ni xtalaka-
pasa, y chuna xtalichuhuinamanalh ama tachu-
huin huantu Dios xcamacatzinima. 7 Amakolh
cristianos huanti tataakmunulh xkalhacutiycan
xtahuanit.

8 Aktutu papa makatzilh lata tzimaj tzima xca-
makalhchuhuiniy cristianos nac xpusiculancan
judios xalac Efeso y tancs camaakataksnilh lata
laculacasquin Dios catalipahualh y akstitum cata-
latdmalh. 9 Pero xtahuildnalh makapitzin lac-
chixcuhuin huanti ni tacanajlaputulh y nac xla-
catincan cristianos huanti xtatamacxtumiy y xta-
lipahuan Jesus calahua xtalikalhchuhuinan xta-
chuhuin Jesus. Pablo niaj lay xcatapatiy y putum

catataxtulh amakolh huanti xcanajlaninit xtachu-
huin Dios y anta cdlelh nac xpuscuela chatum
profesor huanti xuanican Tirano, y chali chali
antd xcamakalhchuhuiniy. 10 Aktiy cata latdmalh
Pablo nac eé cachiquin, y cristianos huanti xta-
huilananchd nac xlicalanca amd lanca xapula-
taman Asia nipara chatum tamakxtekli huanti
ni kaxmatli xtachuhuin Quimpuchinacan chuna
cumu la judios y huanti ni judios. 11 Dios
xmaxquiy litlihueke Pablo laqui nacatlahuay lac-
lanca licacnit tascujut y nataucxilha cristianos.
12'Y hasta masqui caj payu osuchi lata tucuya
lhakat huantu xla xcaxamay xcalenican tatat-
lanin y acxni xlacan xcalimacspalhcan tuncan
xtatatlantiy; y nachund xespiritu akskahuininin
tuncan xcamakxteka cristianos huanti xcalitla-
huacan clhakat Pablo.

13-14 Pero cumu xtalamdnalh antd nac ama
pulataman makapitzin lacchixcuhuin huanti
mat tlan xcatlakaxtuy akskahuininin, na xui
chatum =xapuxcu cura xuanicdn Esceva xla
xtahuilanalh kalhatujun xlakahuasan, pus hua
chu xlakahuasan Esceva amakolh lacchixcuhuin
huanti na xtahuan pi xtacatzindn, y xtadn nac
lactzu cachiquinin laqui natamatlantiy cristianos
huanti xcamakatlajanit xespiritu akskahuini.
Cumu xlacan xcalitachuhuinancanittd pi Pablo
xliquilhdn xtacuhuini Jesus y huak tatatlanin
xtatatlantiy, entonces xlacan na talitzaksaputulh
para xlicana tlan chund nacatlakaxtucan
akskahuininin. Pus aktum quilhtamacu acxni
tamanoklhulh chatum huanti xmakatlajanit
xespiritu akskahuini chiné tahudnilh:



Hechos 19:15 CXVi Hechos 19:20

—iNac xXtacuhuini Jesus huanti liakchuhuinan
Pablo aquinin ccalimapeksiyan pi camakxtéktit
tama chixcu!

15 Pero ama akskahuini chiné cakalhtilh:

—Aquit clakapasa Jesus y na ccatziy ticu tama
Pablo, pero chinchu huixinin, ¢ticu minkasatcan
para tlan naquilamapeksiyahu?

16 Acxni chund cahuanikolh, ama chixci huanti
xmactanuma xespiritu akskahuini lhken calikos-
pasalh amakolh lacchixcuhuin y Ihtuluj catalachi-
palh, y cumu luu tlihueke xuanit nipara tuhua
camakatlajalh, lan cahuilinicalh, camacxtitpux-
tukocalh clhakatcan, atakala tatzalataxtulh nac
ama chiqui xalhtantaldn y lan xcamatakahui-
canit. 17 Xliputum cristianos huanti xtahuildnalh
nac Efeso huanti ni judios chu huanti judios taca-
tzilh huantu xcaakspulanit amakolh catzinanin
lakahuasan y luu lan tapécualh, y por eso xlica-
lanca nac ama pulataman xlichuhuinancan lacu
xkalhiy litlihueke xtacuhuini Jesus.

18 Lhuhua huanti aya xtalipahuanit xtachuhuin
Jesus pero lata xapulh calahua xtalicatziy y xta-
lactlahuayahuay xamakapitzin cristianos, putum
xtamin y nac xlacatincan cristianos xtalitayay
huantu nitlan xtatlahuanit. 1°Y nachuna lhuhua
huanti xtacatzinan talimilh xlibrojcan huantu xta-
liscuhuandn y macxtum talhcuyulh nac xlaca-
tincan cristianos. Acalistan tatldhualh xcuenta-
jcan lata xliputum ama libros huantu calhcuyu-
calh, xtapalh xuanit lihuacay cincuenta milh lata
xaokxutunu tumin xla plata. 20Y nac xlicalanca
ama pulataman lihuaca xtalakapuntumima xta-

chuhuin Jesus y xtatalihuaquimanalh huanti xta-
lipahuan.

21 Kampdalh tzina quilhtamacu y Pablo aktum
catzilh xlacata pi nacalakapaxialhnamparay
amakolh canajlanin huanti xtahuildnalh nac
Macedonia y Acaya y na xlacapastacnit pi nachan
nac Jerusalén y hasta nac Roma. 22 Pero cumu
xafuerza nacamakalhchuhuinikoy cristianos
huanti xtahuilanalh nac Asia, entonces cahuanilh
Timoteo y Erasto xlacata pi catapulalhda nac
Macedonia y acalistan x1a anta nacalakchdan.

Tzucuy taaklhuhuit nac Efeso

23 Amd quilhtamacu nac Efeso makapitzin cris-
tianos tzuculh talisitziy y talitaaklhuhuiy caj xpa-
lacata amad xasastilatdmat huantu xlichuhuinama
Pablo canihua. 24 Hua maactzuquilh chatum
chixcu xuanican Demetrio, eé chixcu xcatlahuay
xla plata lactzu xpusiculan Diana huanti xlimax-
tucan cumu la Dios nac ama cachiquinin porque
lhuhua cristianos xtacacninaniy; y Demetrio cha-
lhuhua xtasacuan huanti xcamascujuy y lhuhua
tumin xtatlajay huantu xtatlahuay. 25 Pus hua
xpalacata calimamacxtumilh xtasacudn chu xli-
huak makapitzin lacchixcuhuin huanti na hua
xtaliscuja huantu xla xtlahuay, y chiné cahuanilh:

—iCompafieros, lacchixcuhuin xalac
Efeso! Huixinin catziyatit pi eé tascujut luu
quincalimacuaniman porque anta mima huantu
lihuayamandhu chali chali. 26 Pero chu man
huixinin ucxilhpatit y kaxpatpatit lata lacu ama
chixcu Pablo calimakalhchuhuiniy cristianos
y calimaakataksninit xlacata pi nitu limacuan

amakolh tzincun huantu tamacanitlahuanit
lacchixcuhuin y talimacdn xdioscdn, porque
mat ni xlicana Dios; lhuhua cristianos
camaakataksninittd uu nac Efeso, pero ni caj
Xman antad uu sino que nachuna xlicalanca
nac quimpulatamancan Asia. 27 Xlicana pi luu
tuhua y lipecua naquincaquitaxtuniyan porque
niaj tu catilimacualh quintascujutcan y niaj ti
quinticamaktamahuandn, y nachuna litim ama
lanca pusiculan antani tanuma quimpaxcatzican
Diana lhuhua huanti natalakmakan y niaj ti
catilakachixcuhuilh xlihuak huanti tahuilanalh
nac xapulataman Asia, y nachund amakolh
cristianos huanti tahuilejnalh nac xlicalanca
caquilhtamacu niaj catitalakachixcuhuilh.

28 Acxni amakolh lacchixcuhuin takaxmatli
huantu calitakalhchuhuinalh Demetrio xlacan
luu tasitzilh y chiné tzuculh tamatasindn:

—iCanecxnicahud calatamalh quimpaxcatzican
Diana huanti mapeksinan uu nac Efeso!

29 Caj lipuntzu lhuhua cristianos xala ama
cachiquin tatamacxtumilh y lipecua lata
tzuculh taaklhuhuatnan, huakaj tachipalh
chatly lacchixcuhuin xalac Macedonia huanti
xtatalapulay Pablo xlacdn xcahuanican Gayo y
Aristarco, y tasakdlelh hasta antanicu putum
xtatamacxtuminit laqui nacamakalhapalican.
30 Pablo xtanuputun antani putum Xxtatamac-
xtuminit cristianos laqui nacatakalhchuhuinan
pero huanti xtalipahudan Jesus ni talacasquinilh
nacalaktanuy. 31 Xahuachi makapitzin
mapeksinanin  romanos huanti xamigos
xtahuanit Pablo tamacaminilh tachuhuin xlacata

pi ni camaktanulh nac eé taklhuhuit. 32 Antanicu
xcalichancanit Gayo y Aristarco xlihuak amakolh
lacchixcuhuin lipecua lata xtacatasamdnalh
y tunuj tdnu xtahudn chatum chatum, vy
makapitzin nachund xtamakquilhuamanalh
masqui ni xtacatziy tdcu xpalacata luu xlitzucunit
taaklhuhuit. 33 Makapitzin judios huanti
na antd xtamaktanumanalh antani putum
xtatastoknit cristianos taucxilhli chatum talipahu
judio xuanicdn Alejandro, xlacan tahuanilh
pi cacamakalhchuhuinilh amakolh cristianos
huanti xtamaactzuquinit taaklhuhuit, xla
tlan catlahudanilh. Xla chexli xmacan nac
xlacatincan cristianos xlacata pi cacs cataquilhua
tzinu. 34 Pero acxni amakolh cristianos huanti
xtasitzinit tacatzilh pi na judio amda chixcua
huanti xcamacacsaputun lihuaca palha tzuculh
tamacatasiy, max cumu aktiy hora chuna akmuluyj
xtahuilanalh y chiné xtaquilhuamanalh:

—iCanecxnicahud calatamalh quimpaxcatzican
Diana y nipara chatum ticu catilakmakalh!

35 Acxni chilh chatum csecretario mapeksina
anta xala, amakolh cristianos cahuanicalh xlacata
pi cacs cataquilhua; y acxni chu takalhxtekli tzinu
xla chiné cahuanilh:

—Compafieros lacchixcuhuin xalac Efeso, hui-
Xinin stalanca catziyatit pi acxni minitancha nac
akapun Diana uu quincalakchin, hua xpalacata
anta uu liya xpusiculan laqui nalakachixcuhui-
yadhu y namaktakalhdhu. 36 Y nipara chatum
ticu catithua para ni cana. ¢Tucu chinchu xpala-
cata huixinin litaaklhuhuiyatit? Mejor caj cacs
calacahuantit y nitu calacataquitit. 37 Porque

umakolh lacchixcuhuin huanti huixinin uu cali-
tanitatit nitu talikalhkamanamanalh xpusiculan
quidioscan Diana y na nipara hua Diana calahua
talichuhuindn. 38 Pus para hud Demetrio chu
xamakapitzin huanti na huatiya tascujut talis-
cujmanalh para tdcu calimakasitzicanit o para
tucu nitlan catlahuanicanit, pus huantu lacatitum
catamalacapulh nac xlacatincan mapeksinanin
porque hua xlacan talakahuildnalh laqui natat-
lahuay justicia y natamaxokoniy huanti chuna
mininiy. 39 Y para huintd huixinin lacasqui-
ndtit xcatlahuanican, pus huantu lacatitum catas-
toktit nac pumapeksin laqui anta nacalacaxtla-
huanicandtit mintaaklhuhuitcdn. 49 Hua xpala-
cata chund aquit ccalihuaniman, porque para hua
lactalipahu mapeksinanin romanos natacatziy
pi huixinin putum tastoknitatit y huilhaj lapatit
natzucucanan quincaliyahuacandn pi malaca-
tzuquimanahu guerra, acxni chu naquincaka-
lhasquincandn tucu xpalacata xlitastoknitahu y
ticu xliaklhuhuatnamanahu, ¢ldcu chu nahua-
nahu nakalhtinanghu?

41 Acxni chund catakalhchuhuinankolh ama
secretario, xliputum cristianos taakataksnilh
huantu xcahuanima y acalistan putum taalhd nac
xchiccdn.

20

Pablo an nac Macedoniay nac Grecia

1 Acxni chu amakolh cristianos huanti xta-
sitzinit tatacacskolh, Pablo camdstokli xlihuak
huanti xtalipahuan Quimpuchinacan Jesus laqui

nacamakalhchuhuiniy, acxni chu camakalhchu-
huinikolh lalihuan tzuculh tacaxa y camacatiyalh,
cahudanilh pi aya xama, y alh nac Macedonia.
2 Xlihuak lactzu cachiquinin antanicu x14 titax-
tulh camakalhchuhuinilh cristianos huanti aya
xtalipahuanit Jesus y chuna ancha hasta nac Gre-
cia. 3 Aktutu papda anta latdmalh y acxni chu
aya xtacaxnit, Xxamaj tajuy nac barco laqui naan
nac Siria, catzilh pi xanapuxcun judios xtalilac-
chuhuinanit laqui natachipay nac barco y nata-
makniy. Entonces x1a ni juerza tlahuanilh anta
napuan nac barco mejor chipalh xatiji Macedonia
y antd natitaxtuparay laqui tlan nachdn. 4 Tastala-
nilh Pablo makapitzin natalan, chatum xuanican
Sopater xkahuasa Pirro xalac Berea, Aristarco chu
Segundo xalac Tesalonica, Gayo xalac Derbe, Tim-
oteo, Tiquico y Troéfimo xalac Asia. 5 Umakdlh
lacchixcuhuin tapulalh laqui antd naquincakalhi-
yachan nac Troas. 6 Acxni xtitaxtunittd xpax-
cuajcan judios lata tahuay caxtilanchahu huantu
nitu kalhiy levadura, anta nac Filipos ctajuhu nac
aktum barco y cahu pekadn nac Troas, xliakqui-
tzis quilhtamacu ccalakchdhu amakolh cristianos
huanti aya xtapulanit, luu kasijua aktum xamana
clatamahu nac Troas.

Pablo malacastacuaniy chatum kahuasa
huanicdn Eutico

7 Acxni chalh domingo lhuhua cristianos
tatamacxtamilh, macxtum cuayahu laqui
naclakachixcuhuiydhu Dios, y cumu aya
lichali xamaja an hud xpalacata Pablo luu
makas  xcalimakalhchuhuinima  cristianos,

hasta chalh itat tzisa nia xmaakasputuy lata
xcamalactituminima xtachuhuin Dios. 8 Nac
ama cuarto antanicu xXactamacxtuminitahu
talhmand chiqui xuanit y hasta xliquilhmactutu
xacuilananchahu, aklhuhua limaksko
xcamapasicanit huantu xaclimakskomandahu.
9 Aya xlacatzalanit itat tzisni y Pablo chunacu
xchuhuinama, y chatum kahuasa anta culucs xui
nac ventana xkaxmatnima xtachuhuin Pablo,
pero acxni niaj lay lacatayanilh talhtata maktum
lata lhcat lacdhua, Inken mincha y poks tamokosli
hasta nac tiji, xanin quisaquicalh. 10 Pablo
lalihuén tactalh nac amd talhmana chiqui, acxni
chilh antani xma ama kahuasa, snat tldhualh y
chiné cahuanilh amakolh cristianos:

—iNi capecudntit! E€é kahuasa stacnamajcu, nitu
nima.

1112 Xlicana xla, acxni aya akasputli
ama kahuasa Iléncaln nac xchic cumu
lampara nitu xlaninit y nini Xcatzaniy.
Xlihuak cristianos huanti taucxilhli lan
talipaxdhualh y talakachixcuhuilh Dios caj
xpalacata. Entonces Pablo cataampa nac ama
cuarto antani Xxtatamacxtuminit, lakchékelh
caxtildnchahu, lacxtum cuayadhu y xla tzucupa
camakalhchuhuinijy cristianos hasta xkakakolh.
Acxni chu xkakakolh ama quilhtamacu Pablo
tacaxliy alh nac Aso.

Pablo chan nac Mileto
13 Aquinin cpuldhu ctajuhu cbarco y cdhu hasta
nac Aso laqui anta nactitiyayahu Pablo, porque ni
tajuputulh nac barco huata caj tlahudalh. 14 Acxni
chu anta ctatanoklhchdhu, lacxtum ctajupardhu

nac barco y cdhu pekdn nac Mitilene. 15 Antd
chu ctacaxparahu y lichali ctitaxtuhu xmalaka-
tancs aktum cachiquin huanican Quio, xlituxama
cchdahu nac Samos, y litatima cchahu nac Mileto.
16 Masquiluu lacatzu xui xacachiquin Efeso Pablo
ni lacasquilh nacchandahu hasta anta porque ni
xlacasquin namamakapalican o makas nalatamay
nac xapulataman Asia, huata mejor titum xcham-
putun nac Jerusalén laqui xquilhta nachan acxni
taxtuy xapaxcua huanican Pentecostés.

Pablo camakalhchuhuiniy lakkolutzinni xalac
Efeso

17 Huata huantu tldhualh Pablo acxni
xXacuilanahu nac Mileto, xla camacanilh
tachuhuin amakolh lakkolun huanti xtapuxcuniy
natalan nac Efeso xlacata pi cataldkmilh nac
Mileto  porque  xcatakalhchuhuinamputun.
18 Acxni xlacan tachilh, chiné cahuanilh:

—Huixinin stalanca catziyatit lata lacu
xaccatalaman acxni pulh ctiquilachi
uu cxapulataman Asia. 19 Ankalhind
akstitum clipahuanit Dios laqui huixinin
naucxilhatit, maklhuhua aquit ccalaktasan y
ccamakalhchuhuinin acxni xlaclatayayatit, y
lhuhua talipuhudn quildkchilh xahua tapatin
caj xpalacata huantu xquintatlahuaniputun
judios. 20 Pero masqui chund aquit nipara
caj hud tamd clitamakxtéknilh, pus ankalhin
ccalimakalhchuhuinin xlimapeksin Dios
huantu luu nacalimacuaniydn masqui antanicu
lhuhua xtzamacan xahua nac minchiccan.
21 Xlihuak judios chu huanti ni judios

limacxtum ccahuanin pi xafuerza nalakpaliyatit
xalixcajnit mintalacapastacnican nac xlacatin
Dios y nalipahuanatit Quimpuchinacan
Jesucristo. 22 Pus chu aquit cama nac
Jerusalén porque hua Espiritu Santo chuna
quimacatzinima, pero nipara tzinu ccatziy
tlcu antd naquiakspulayachd. 23 Y caj xman
pulactum aquit ccatziy, porque hud Espiritu Santo
quimacatziniy akatunu cachiquinin antanicu
canit, huan pi ankalhina quinkalhkalhiy pulachin
xahua lhuhua tapatin. 24 Pero nitu quimakeklhay,
y nipara hua quilatdmat clakcatzan masqui
xacnilh, huata caj xmanhua aquit clitaakatzankey
xlacata pi xacmakantaxtilh quintascujut huantu
Quimpuchinacan quimacuentajlinit laqui
naccalimakalhchuhuiniy cristianos lata lacua
Dios calakalhaman xlihuak xcamanadn.

25 ’Pus lanchu aquit tancs ccahuaniyan pi
xlihuak huixinin huanti ccaliakchuhuinaninitan
xtachuhuin Dios, chu niajpara maktum
caquintilaucxilhui. 26 Pus hua xpalacata
ccahhuamyan para ticu caj nalaktzankatayay
aquit ni quincuenta, 27 porque aquit
nitu  ccamaaktzekuilininitdn huata tancs
ccalimakalhchuhuinin lata ldcu lacasquin
Dios nalakmaxtuydtit milistacnican. 28 Chu
aquit ccahuaniyan pi mecstucan cuentaj
cacatlahuacantit, y nachuna Iuu cuentaj
cacatlahuatit = amakolh  cristianos  huanti
talipahuamputun Dios y huanti xla calacsacnit
laqui nacalakmaxtuy. Porque hud Espiritu Santo
calimaxtunitdn cumu la xanapuxcun huanti
natamaktakalha ama huanti Quimpuchinacan

Jests limacamadstalh xlatdmat y stajmakalh
xkalhni laqui nacalakmaxtuy, y ni caticatapatin
para caj milacatacan natalaktzankatayay. 29 Aquit
stalanca ccatziy pi acxni aya canittd nahudn
ni tzankay laclixcdjnit lacchixcuhuin huanti
natamin caakskahuiyan laqui nalaclatayayatit
nac  mintacanajlatcdn, xlacan  xtachuna
cumu la lapanit acxni calakchin borregos,
masqui macxtum xtalamanalh calaktlakay y
camalaktzankey. 30 Luu skdalalh catahuilatit
porque hasta huanti lacxtum catacanajlayatit
lanchu makapitzin natatalakaspittayay vy
natalakmakan xtalacapastacni Dios y natatzucuy
tamasiyuy taaksanin y lhuhua natalipahuan.
31 Huixinin luu lihuana calacapastactit lata aquit
ccamaktakalhni, ccamaktayan, ccalaklipuhudn,
hasta xactasay acxni xaccamakalhchuhuiniyan
xchaliyan xchaliyan hasta cmakatzilh aktutu
cata, pero necxni ccalitlakudn.

32°Nataldn, aquit ankalhin nackalhtahuakaniy
Dios caj mimpalacatacan laqui necxnicu naca-
tzankaniyan xtalakalhamanin chu xtapaxquit, y
cachalh xtalacapastacni hasta nac minacujcan
laqui ni natatlajiyatit nac mintacanajlatcan, laqui
na nacamaklhtinanatit xlihuak huantu xla cama-
lacnuninit nacamaxquiy xcamanan huanti nata-
lipahudn. 33 Aquit necxni clacpuhuanit para na
lan xackalhilh huantu huixinin kalhiyatit para
xalacuan milhakatcan osuchi hua mintumincan.
34 Huixinin stalanca catziyatit pi aquit ankalhina
quimacadn xacliscujma laqui nactlajay huantu
naclihuayanahu aquit chu umakolh cristianos
huanti ankalhind quintatalatlahuan. 35 Aquit

tancs ccamasiyunin xlacata pi xafuerza nascu-
jatit laqui tlan nacamaktayayatit amakolh cris-
tianos huanti nilay tascuja o huanti luu tamacla-
casquimanalh tamaktay; porque luu caj calaca-
pastactit xtachuhuin Quimpuchinacdan Jesus acxni
chiné hua: “Tlak lipaxuhu namaklhcatziya acxni
namaktayaya mintacristiano nixachuna acxni
huix namaxquicana huantu maclacasquimpat.”

36 Acxni chuna calimakalhchuhuinikolh eé
tachuhuin Pablo chu amakolh lakkolutzinni
tatatzokostalh y lacxtum takalhtahuakanilh
Dios. 37 Huak xtatasamdnalh acxni chatunu
chatunu laktalacatzuhuilh Pablo, tasnatli y
tatzucli amakolh lakkolutzinni y tahuanilh
tachali. 38 Xlacdn lan talipuihua hasta tatasalh
porque cahudanilh pi niajpara maktum catitaspitli
xlacata nacalakmin. Huata caj cacs talacahua niaj
ti chuhuinalh y taalh talakaxteka nac barco.

21

Pablo chan nac Jerusalén

1 Acxni chu ctajukéhu nac barco ccaakxtekya-
huahu amakolh natalan xalac Efeso, titum cahu
nac aktum cachiquin huanican Cos, y lichali
cchdhu nac Rodas, lituxama chu cchdhu nac
Pdtara. 2 Acxni antd cchdhu, cucxilhui aktum
barco huantu xama pekan nac Fenicia, anta cta-
juhu laqui hud nacpuanghu. 3 Acxni chu aya
xtlahuama barco huantu xacpuamanahu alimdakat
cucxilhui cxapulataman Chipre, pero ni ctacho-
kéhu huata titum cdhu nac chuchut hasta nac
Siria. Pero ama barco huantu xacpuamanahu
xlimakxteknit xuanit tacuca nac Tiro, pus hasta

antd quincalencan. 4 Acxni cchahu, ctactahu nac
barco y ccalakapaxialhnahu amakolh cristianos
xala ama cachiquin huanti xtalipahuan Jesus, y
kasijua aktum xamana anta xaclamandhu. Aca-
listdn makapitzin canajlanin tahuanilh Pablo xla-
cata pini juerza catlahuanilh naan nac Jerusalén
porque chuna xcamacatzininit Espiritu Santo.
5 Pero acxni takatzilh aktum xamana lata anta
xaclamandhu juerza ctacaxui y putum cristianos
huanti xtalipahuan Jesus chund lacchixcuhuin,
lacchajan, xahualactzu caman putum tamilh quin-
calakaxtekdn hasta nac xquilhtdn pupunu; anta
chu macxtum ctatzokostahu y ckalhtahuakanihu
Dios. 6 Acalistdn chu macxtum clamacatiyahu y
ccahuanihu amakolh cristianos tachali, aquinin
ctajuhu nac barco y xlacan taalha nac xchiccan.

7 Acxni chu ctacaxui nac Tiro titum cchahu
nac Tolemaida, antd chu ctactdhu nac barco y
antd na ccalakapaxialhnahu amakolh cristianos
huanti na xtalipahuan Jesus y kasijua aktum
quilhtamacu anta ctamakxtekui. 8 Lichali Pablo y
aquinin huantilacxtum xactalapulaydhu ctacaxui
nac Tolemaiday ctlahuadhu hasta nac aktumlitum
cachiquin huanican Cesarea. Anta chu clakapa-
xialhndhu Felipe huanti na xliakchuhuinan xta-
chuhuin Cristo. Hua eé Felipe huanti xcatata-
peksiy amakolh kalhatujun lacchixcuhuin huanti
talacsacli apostoles laqui natamaktayaninan nac
xlitascujutcan xalac Jerusalén; antd chu ctamak-
xtekui nac xchic. 9 Felipe xkalhiy kalhatati
xlactzumajan huanti nia xtatamakaxtoka, y Dios
xcamaxquinit xtalacapastacni laqui nataliakchu-
huindn. 10 Juerza aklhuhua quilhtamacu anta

xaclamanahu y maktum quilhtamacu mincha nac
Judea chatum profeta xuanican Agabo. 11 Milh
quincalakapaxialhnanan y acxni quincalakchin
huakaj maklhtilh csinturdn Pablo, sacstu lihuana
lilacchicalh y limacachicalh, y chiné hua:

—Espiritu Santo quimacatzinilh xlacata nacca-
huaniyan pi nac Jerusalén amakolh judios chiné
natachiy xpuchind eé cinturon, y acalistdn nata-
macamastay nac xlacatincdn mapeksinanin ro-
manos.

12 Acxni ama profeta chuhuinankolh, xlihuak
cristianos huanti xtalipahuan Dios nac Cesarea y
nachuna aquinin huanti xactalapulaydhu nitlan
cmaklhcatzihu caj xpalacata huantu xla naak-
spulay, luu lanca litldn csquinihu Pablo xlacata pi
ni caalh nac Jerusalén; caj lata clipuhudhu hasta
ctasahu. 13 Pero Pablo chiné quincakalhtin:

—¢Tucu xpalacata quilalilaktasaydahu y lihuaca
quilalimakalipuhuandhu? Aquit ni cpecudn, ak-
tum ccatziy masqui caquintamacnucalh nac pula-
chin osuchi masqui caquimaknicalh nac Jeru-
salén caj xpalacata Quimpuchinacan Jesus.

14 Pero cumu nildy cmaakatanihu xlacata pi ni
caalh nac Jerusalén pus chunata cmakxtekui y
cuanihu:

—~Calalh xtapaxuhudn Quimpuchinacan Dios.

15 Caj lipuntzu ctzucuhu tacaxdhu y cdhu pekan
nac Jerusalén. 16 Na quincastalanin makapi-
tzin canajlanin xalac Cesarea, y na anta xmima
chatum chixcu xalac Chipre xuanicdn Mnason, x1a
na makasa xlipahuanit Quimpuchinacan Jesus y
anta xacamandahu laktuncuhuiydhu nac xchic.

Pablo lakapaxialhnan Santiago

17 Acxni chu cchdhu nac Jerusalén amakolh
cristianos huanti xtalipahuan Jesus luu lipaxuhu
tdmilh quincamacatiyaydn y quincaxakatlin.
18 Lichali Pablo alh quincatalakapaxialhnanan
Santiago y antd putum xtahuilanancha
lakkolutzinni. 19 Acxni chu ccamacatiyakghu
Pablo tzuculh calitakalhchuhuinan lata lacu Dios
xmaktayanit y xmatlahuinit laclanca licacnit
tascujut nac xlakstipancadn amakolh cristianos
huanti ni judios. 20 Acxni amakolh lakkolutzinni
takaxmatnikolh xtachuhuin Pablo xlacan huak
tapaxcatcatzinilh Dios huantu xtlahuanit. Pero
acalistan chiné tahuanilh:

—Huix catziya pi lhuhua judios xala uu na
talipahuanit Quimpuchinacan Jesus pero xlacan
latiya talakatiy tamakantaxtiy huantu talisma-
ninit y xafuerza xlacadn tamakantaxtiy xlihuak
huantu huan nac xlimapeksin Moisés. 21 Chu
aya calitakalhchuhuinancanit pi huix camakalh-
chuhuiniya xlihuak judios huanti makatta tahui-
lanancha, mat huix cahuaniya xlacata pi niaj
cuentaj catatldhualh xlacata natamakantaxtiy xli-
mapeksin Moisés, xahuachi mat niaj catacircun-
cidartldhualh xalakskatan xlakahuasan, y niaj
catatlahualh xlihuak huantu aquinin ckalhiyahu
quintasmanincén. 22Pus ;ticu chunatlahuaydhu?
Acxni xlihuak cristianos natacatziy pi huix chita-
nita ud nac Jerusalén catuhua natahuan y lhuhua
huantu nataliyahuaydn. 23 Pero nitu capuhuanti,
tlan nalacaxtlahuayahu, porque uu tahuildnalh
kalhatati lacchixcuhuin huanti aya talitayanit pi
natalakachixcuhuinan nac lanca pusiculan xalac
Jerusalén. 24 Huata mejor hud lacxtum cacatapi

y cacatalakachixcuhuinanti, xahuachi huix caca-
palakaxokonunti xlihuak huantu nacamatajican
lata nacaakstantarasitcan, y xlihuak camakantax-
titit huantu limapeksinanit Moisés natlahuayahu
laqui tlan natanuyapi nac pusiculan, y nataucx-
ilha judios pi ni xlicana huantu calitakalhchuhui-
nancanit. Chuna tlan natataluloka pi huix na
makantaxtiya huantu aquinin quintasmanincany
ni lakmakana xtapéksit Moisés. 25 Pero amakolh
cristianos huanti ni judios pero aya talipahuanit
Jesus, niaj cacahuanihu para juerza catamakan-
taxtilh xlimapeksin Moisés, caj xmanhua catama-
kantaxtilh huantu aya ccatzokninitdhu nac mac-
tum carta y ccamacaninitahu y anta ccalimakalh-
chuhuinihu pi ni catdhualh tahua huantu lila-
kachixcuhuicanit tzincun, nipara hud catahualh
xalihua lactzu takalhin huantu caakxtonkcanit
y ni tastajmakanit xkalhni, na nipara hua cata-
hualh huantu tajicsuanit, chu kalhni ni natahuay,
nachuna litim niti caxakatlilh atunuj puscat para
hui o ni kalhiy xpuscat.

Atzinu aya xmaknicdn Pablo nac pusiculan

26 Pablo tlan tldhualh huantu tahuanilh
amakolh lakkolun, y lichali cataalh amakolh
kalhatati lacchixcuhuin laqui nacatalakachix-
cuhuinadn nac lanca pusiculan, pero acxni nia
xtanuy antd, pulh tamakantaxtikolh lata tucu
lactzu lactzu xtalacasquin natatlahuay y acalistan
chu tatdnulh laqui natamacatzinindn o natali-
tayay pi litzima natalén xlilakachixcuhuincan
huantu natalipaxcatcatziniy Dios.



Hechos 21:27 cxxxi Hechos 21:32

27 Xliaktujun quilhtamacu acxni ahuatd nataan
talakachixcuhuindn nac pusiculan, makapitzin
judios huanti xtaminitancha nac xapulataman
Asia taucxilhli Pablo pi xtanuma, tzuculh taakas-
tacyahuay cristianos laqui natasitziniy Pablo y
putum tacanajlanilh. 28 Y chiné tzuculh tamata-
sinan:

—ijHuixinin lacchixcuhuin xalac Israel, catla-
huatit litlan caquilamaktayahu! Putum cachipahu
eé chixcu porque hud eé huanti an nac catuhua
pulataman calimakalhchuhuiniy cristianos xla-
cata pi niaj catamakantaxtilh huantu quinticali-
mapeksin Moisés, y nachuna litim huan pi mat
niaj calakachixcuhuindhu uu nac lanca xpusi-
culan Dios xalac Jerusalén, pero huata lanchu
catatanunitanchi umakolh lacchixcuhuin huanti
ni judios y chund lan likamanama xpusiculan
Dios.

29 Hud chund xtaliquilhuamdnalh porque xali-
tzisa xtaucxilhnit nac Jerusalén pi xtalapulay
chatum chixcu xalac Efeso xuanican Trofimo, y
xtalacpuhuan pi Pablo xmanunit chu nac pusi-
culan ama chixcu huanti ni judio.

30 Xlihuak judios huanti takdxmatli huantu xli-
yahuamadcalh Pablo lan tasitzilh, putum tachilh
antanicu x1a4 xya y macxtum tachipalh, tasakax-
tulh nac pusiculan y tamalacchuhualh cxama-
lacchi antani xlactanucan huantu xlipacahuili-
canit. 31 Actzu xuanit aya xtamakniy acxni
chatum alh huaniy xacomandante tropa pi xli-
huak cristianos tachipalh chatum chixcu y xta-
huilinimdnalh. 32 Caj lipuntzd amakolh tropa
putum tachalh antani xtzamacan y acxni amakolh

cristianos taucxilhli pi tachalh tropa niaj tahuili-
nilh Pablo. 33 Acxni chilh comandante mapek-
sinalh xlacata pi cachipacalh Pablo y calimaca-
chicalh kantiy cadenas, acalistan chu cakalhas-
quilh amakolh cristianos nicu xminitancha ama
chixcuy, tucu xtlahuanit y ticu xuanican. 34 Pero
amakolh cristianos huinti tunu xtahuan y maka-
pitzin tunu xtahuan, akmuluj tatdhui y coman-
dante ni akataksli huantu xtaliyahuamanalh, hu-
ata mejor mapeksinalh xlacata pi caléncalh nac
cuartel. 35 Actzu xtzankay aya xtachdn nac cuar-
tel acxni xlilhuhua cristianos putum lhuilek tata-
huacanichd amakolh tropa huanti xtalemanalh
Pablo, pero huata xlacan maktum lata chex tat-
lahualh hasta talhman laqui nitu natatlahuaniy.
36 Xlihuak cristianos xtasitzinit y palha chiné xta-
quilhuamanalh:
—iMaktum camaknihu, camaknihu!

Pablo catakalhchuhuindan amakolh cristianos
huanti xtasitzinit

37 Acxni Pablo lichancalh nac cuartel chiné hua-
nilh comandante:

—c¢Pinaquimaxquiya quilhtamacu caj tzinu cta-
chuhuinamputunan?

Y cumu nac xatachuhuin griego xakatlilh, ama
comandante chiné kalhtilh:

—iLacu! ¢Pitlan huix chuhuinana cxatachuhuin
griego? 38 Aquit xaclacpuhudn pi max huix ama
chixcu xalac Egipto huanti ninaj makas quilhta-
macu timalacatzuquilh tasitzi, xl1a camakestokli
aktati milh lacchixcuhuin huak makninanin y
putum catdalh nac desierto. jOh, pus pi ni huix!

39Pablo chiné hudnilh:

—Oh, ni aquit huanti huix huanipat. Aquit
x1a judio, clacachinit nac aktum talipahu cachi-
quin huanican Tarso xmunicipio Cilicia. ¢Pi ni
xXquimaxqui talacasquin para xaccatachuhuinalh
umakolh cristianos?

40 Comandante maxquilh talacasquin xlacata pi
cacatachuhuinalh amakolh cristianos, Pablo tatu-
huacalh nac xatalhmdn escalon y chexli xmacan
xlacata pi cacs cataquilhua. Acxni chu putum
cacs taquilhua xla tzuculh calitachuhuinan nac
xatachuhuin hebreo y chiné cahudnilh:

22

1Xlihuak huixinin nataldn chu lakkolin huanti
quincakaxmatnimanahu, cuentaj catlahuatit y
caakatakstit huantu naccahuaniyan xlacata pi
tlan nactamaktayay nac milacatincan.

2 Acxni amakolh judios takdxmatli pi nac xata-
chuhuin hebreo xchuhuinama atzinu luu cacs
taquilhua laqui natakaxmatniy huantu nahuan, y
Pablo chiné cahudnilh:

3 —Aquit na judio chund cumu la huixinin,
quincachiquin huanican Tarso xmunicipio Cili-
cia, pero antad uu nac Jerusalén quimakastac-
canit xahuachi antd ckalhtahuakanit nac escuela
antani xmakalhtahuakenan Gamaliel, hua xla
quimasiyunilh tancs nacmakantaxtiy ama lima-
peksin huantu Dios ticamaxquilh xalakmakan
quilitalakapasnicdn. Hasta acxni tuncan aquit
ctzucunit laktzaksay lata tlan naclimacuaniy xli-
huak xlitlihueke quinacu y nachund cumu la
huixinin laktzaksapatit la calacchu quilhtamacu.

4 Xapulh aquit xaccaputzatlahudn porque xacca-
makniputiun huanti xtalipahuan Jesus y huanti
xtacanajlay xtachuhuin, quilhpaxtum =xaccasi-
tziniy chuna lacchixcuhuin cumula lacpuscatnin,
xaccasakaxtuy nac xchiccan y xaccatamacnuy
nac pulachin. 35 Xanapuxcun cura chu lakko-
lutzinni judios stalanca tacatziy xlacan huantu
aquit ctitlahuanit, porque huatunin aquit ccas-
quinilh limapeksin y caquintafirmartlahuanilh
mactum oficio laqui naccamaxquiyacha xana-
puxcun judios huanti xtalamanancha nac Da-
masco. Y maktum quilhtamacu anta chu xacpe-
kama laqui naccaputzay anta amakolh cristianos
huanti xtalipahuan Jesus, naccachipay y nacca-
limin ut nac Jerusalén laqui lan naccamapatini-
yahu.

Pablo lichuhuinan lata lacu lakpalilh xalixcdjnit
Xxtapuhudn
(Hechos 9.1-19; 26.12-18)

6’Pero acxnicu xactlahuama nac xatiji Damasco
y aya xacmalacatzuhuinit cachiquin luu tastunut
xuanit, caj xamaktum acxni lam mincha nac
akapun aktum taxkaket y antd chu macaxkake-
nankolh antanicu aquit xacyd. 7 Acxni cucxilhli
ama taxkdaket maktum lata lhken ctamadékosli nac
quincahuayu y ctamacha nac catiyatni, na acxni-
tiya ckadxmatli pi xquixakatlimacalh y chiné xqui-
huanima: “jSaulo, Saulo! ¢Tucu xpalacata quilipu-
tzastalatlahuana?” 8 “;Ticu huix huanti quixakat-
lipat?”, ckalhdsquilh. Y ama tachuhuin chiné qui-
huanipa: “Aquit Jesus xalac Nazaret huanti huix

luu sitziniya y ni ucxilhputuna, y hasta putzasta-
lapat.” 9 Amakolh lacchixcuhuin huanti xquin-
tataamdnalh, acxni taucxilhli ama taxkaket lan
tapécualh, pero xlacan ni takaxmatli ama tachu-
huin huantu xquihuanimdcalh. 10 Aquit cka-
lhasquimpa: “Quimpuching, ¢tucu chinchu aquit
quilitlahuat?” Quimpuchinacan Jesus chiné qui-
huanipa: “Lalihuén cataqui y juerza cachipi nac
Damasco antanicu Xpimpat; antd nahuanicanapi
huantu huix militldhuat.” 11 Pero cumu ama
taxkdket huantu cucxilhli lipecua lata quimalaka-
chixikolh chunatd pi quimalakaxodkelh, huata caj
quintapekechipalelh quincomparfieros hasta nac
Damasco.

12°Anta xui chatum chixci xuanicdn Ananias
huanti luu xlipahuan Dios y xmakantaxtima
nac xlatdmat xlimapeksin Moisés, xlihuak
judios huanti xtahuildnalh nac Damasco
lipaxuhu xtalichuhuindn pi tlan xtapuhuan
xXuanit y xtapaxquiy. 13 Maktum quilhtamacu
Ananias quilakmilh antanicu aquit xacui y acxni
quilakchilh chiné quihudnilh: “Saulo, lanchuj
tuncan huix calacahuanampara, cacaxlalh
milakastapu chund cumu la xlacahuanana
xapulh.”  Acxni tuncan aquit clacahuanampa
y cucxilhli amd Ananias. 14X14 chiné quihuanipa:
“Hua ama Quintlatican Dios huanti titalipahualh
xalakmakan quilitalakapasnican xla lacsacnitan
laqui huix nalakapasa huantu x14 xtalacapastacni
y xtapaxuhudn, y naucxilha ama akstitum chixcu
huanti xlacsacnit naquincalakmaxtuyan, y man
nakaxpatniya xtachuhuin. 15 X1a lacsacnitan
laqui huix napina lichuhuinana latacha tucuya

cachiquin huantu man ucxilhnita y kaxpatnita.
16 Pus hua xpalacata chu aquit clihuaniyan pi
niaj camamakapali quilhtamacu y cataakmunu,
y acxnicu naquilhchipiniya Quimpuchinacan
Jests, nahuaniya pi lipahuana laqui xla
nalacxapanikoyan xlihuak mintalakalhin huantu
tlahuanita.”

Pablo lichuhuindn ldacu macancalh nac
xlacatincdn huanti ni judios

17°Ni limakas quilhtamacu aquit ctéspitli nac
Jerusalén, y acxni chu calh nac lanca xpusi-
culan Dios laqui nackalhtahuakaniy caj xamak-
tum quimalacahuanicalh cumu la a camanix-
nimpi. 18 Cucxilhli Quimpuchinacén Jesus y chiné
quihuanilh: “Lalihuan tuncan catacaxti porque
uu nac Jerusalén niticu catikaxmatniputun minta-
chuhuin acxni nalichuhuinana huantu ctlahuanit
nac milatdmat.” 19 Aquit ckdlhtilh: “Quimpu-
chind, ¢lacu ni caquintitakaxmatniputulh? Pus
xlacan huak tacatziy lata lacu aquit xaclicatziy,
xacan canihua cachiquinin y nac quimpusicu-
lancan y xaccachipay, xaccachihuiliy y xaccalén
nac pulachin xlihuak huanti xtalipahuandn. 20Y
nachuna litim acxni maknicalh Esteban ama
tlan chixcu huanti xlichuhuinandn, pus aquit na
luu cmaklicatzilh acxni maknicalh, porque hasta
ccamaktakalhnilh clhakatcan amakolh lacchixcu-
huin huanti taliactalamdaknilh chihuix.” 21 Pero
Quimpuchinacan Jesus quihudnilh: “Aquit clacas-
quin pi lalihuén catdcaxti, porque makat caman
malakachayan hasta nac xpulatamancan huanti

ni judios laqui xlacan na natakaxmata quintachu-
huin.”

Xcomandantejcdn tropa makalhapaliy Pablo

22 Acxni chund huankolh Pablo, amakolh cris-
tianos niaj takaxmatniputulh huata caj lipecua
tzuculh tamatasindn, y chiné xtahuan:

—iTama chixcu nipara tzind mininiy nalatamay,
mejor maktum camaknihu!

23 Amakolh lacchixcuhuin luu lipecua lata xta-
sitzinit, calahud xtaquilhuamanalh y cata mari
xtalilay clhakatcdn hasta lhken lhken xtama-
kosuy pokxni nac caunin. 24 Ama comandante
ni catzilh ticu xpalacata luu mari xtalisitzininit
Pablo, mejor matamacnuninalh nac xpulacni
cuartel y mapeksinalh xlacata pi cakesnokcalh
laqui nahudn tucu nitlan xtlahuanit, huantu xpa-
lacata mari xtalisitzininit amakolh lacchixcu-
huin. 25 Acxni chu aya lihuana xmacachicanit
laqui nakesnokcan aya xamacalha chu kesnokcan,
y cumu anta xlakdya chatum capitan Pablo chiné
huanilh:

—¢Pi kalhiyatit huixinin limapeksin xlacata
nakesnokatit chatum romano hasta masqui ni
pulh namakalhapaliyatit laqui nacatziyatit ticu
xpalacata limalacapucanit?

26 Acxni amd capitdn kaxmadtnilh xtachuhuin
Pablo lalihuan lakalh comandante y chiné hua-
nilh:

—Ama chixcu huanti huix pimpat makesnok-
ninana xl4 na romano, pus hua xpalacata aquit
clihuaniyan pi luu cuentaj catlahua huantu huix
pimpat tlahuaniya.

27Entonces comandante lalihudn lakalh Pablo y
chiné kalhasquilh:

—¢Pixlicana mat na romano huix?

Pablo kalhtilh:

—TJeje, xlicana x14, aquit na anta nac Roma cta-
peksiy.

28 Comandante huanipa:

iJé, max chund! Pero aquitluulhuhua tumin cli-
makasputnit xlacata pi aquit na anta nactapeksiy
nac Roma.

Pablo kalhtipa:

—Max chuna x14 pero huix, porque hasta acxni
aquit ctilacachilh romano quimaxtunicalh nac
quiacta acxnji quirregistrartlahuacalh.

29 Acxni amakolh tropa tacatzilh pi Pablo na
romano xuanit lakasiyu tzuculh tatapanuy y niaj
takésnokli, y nachuna comandante tzuculh lak-
lhpecuan chicd para nalihuanican lata xtalichi-
huilinit cadena y xtakesnokputun.

Pablo lichuhuinan nac xlacatincdn xanapuxctn
Jjudios
30 Lichali quilhtamacu ama comandante cama-
macxtumilh xanapuxcun cura chu xlihuak lakko-
lutzinni judios huanti xtamapeksinan, cumu x1a
luu xcatziputun tucu xpalacata xtalisitziniy Pablo;
entonces mapeksinalh xlacata pi camaxtuniko-
calh cadenas huantu xlimacachicanit y calimini-
calh nac xlacatincan laqui natamakalhapaliy.

1 Pablo chatunu chatunu calaklacalh amakolh
makmapeksinanin huanti xtamapeksiy judios, y

huanti chu xtaamdnalh tamakalhapaliy, acalistan
chiné cahuanilh:

—Natalan, aquit akstitum cuilinit quintalaca-
pastacni nac xlacatin Dios y nitu akatiyuj clama.

2 Hasta nipara chuhuinankolh ama xapuxcu
cura xuanican Ananias mapéksilh chatum huanti
lacatzu xlakalaya Pablo pi caloks quilhtldhualh
laqui nalicatziy. 3 Pero Pablo chiné huanilh:

—Dios aman quilhmaxquiyan huantu huix luu
quilhlacasquimpat, aksanina chixcu, porque ni
makantaxtipat xlimapeksin Dios huantu titzokli
Moisés. Huix tand huilapi cumu la juez laqui
lacatitum naquimputzananiya huantu nitlan ctla-
huanit, ¢tucu chinchu xpalacata limapeksinampat
naquinquilhlascan?

4 —jCacs caquilhuanti! ¢Tudcu xpalacata chund
likalhtipaxtoka chatum xapuxcu cura huanti Dios
lacsacnit xlacata pi nascujnaniy? —tahudanilh
huanti lacatzu xtalakayanalh Pablo.

5 Pablo cahudanilh:

—Caquilamatzankenanihu huantu cud, porque
aquit ni xaccatziy para hua lanca xapuxcu cura.
Porque nac xtachuhuin Dios huantu tatzoktahui-
lanit nac likalhtahuaka chiné huan: “Ni calikalh-
kamdananti mapeksina huanti puxcunit nac mim-
pulataman.”

6 Cumu Pablo catzilh pi amakolh lacchixcuhuin
huanti xtatamacxtuminit makapitzin fariseos
xtahuanit y makapitzin saduceos, entonces xla
caxakatlilh y palha chiné cahudnilh:

—Nataldn, aquit fariseo porque quintlat
y quintzi xlihuak xlitalakapasnicdn huak
fariseos xtahuanit, pus caj hua xpalacata

climakasitzinanit porque aquit ccanajlay pi
xlicana nin talacastacuanan nac calinin.

7 Acxni chu amakolh lacchixcuhuin tacatzilh
pi Pablo na fariseo xuanit, fariseos y saduceos
sacstucan tzuculh talamaaklhuhuiy y tunuj tunu
xtahuan. 8 Porque saduceos ni tacanajlay para
nin talacastacuanan nac calinin, y na tahuan pi
mat niti andn angeles y nipara hud espiritu lama.
Pero Fariseos huak tacanajlay pi xlicana nin tala-
castacuanan nac calinin. 9 Amakolh lacchixcu-
huin luu lipecua lata akmuluj xtahuilanalh, caj
xalan tatdyalh makapitzin xmakalhtahuakenacan
judios huanti xtatatayay fariseos, tzuculh takalh-
maktayay Pablo y chiné tdhua:

—Eé chixcu nitu tlahuanit para tucu nitlan.
¢Tucu chu lilayatit lisitziniyatit y hasta malaca-
puyatit caj xpalacata cumu para tachuhuinalh
chatum angel o para chatum espiritu?

10 Pero cumu amakolh lacchixcuhuin ni taaka-
taksli huantu cahuanicalh huata caj lihuaca xta-
sitzinit, amd comandante pécualh chica nata-
makniy Pablo, pus hud xpalacata calimapéksilh
xtropa xlacata pi caquitiyacalh Pablo antanicu
Xyay catamacnucalh nac cuartel.

11 Acxni lihuana catzisuankolh ama quilhta-
macu Quimpuchinacan Jesus tasiyunilh Pablo y
chiné huanilh:

—~Catuxcani Pablo, ni capécuanti; pus chuna
la kalhinita licamama quilichuhuinanita ud nac
Jerusalén nachuna naquilichuhuinanapi nac
Roma cxlacatincan laclanca mapeksinanin.

Lilacchuhuinancan lacu namaknicdan Pablo

12 Lichali chu acxni xkakakolh makapitzin
judios lacxtum talicatzilh xlacata natamakniy
Pablo, kalhtum talitayalh pinipara kalhtum tahua
catitdhualh y na nipara catitakétnulh hasta cani
nataucxilha pi md xanin Pablo. 13 Luu clhuhuacéan
xtahuanit amakolh lacchixcuhuin max lihuacay
tipuxam huanti chuna xtalitayanit natatlahuay.
14 Acxni chu chund talacaxlakolh Ilalihudn
talakalh xanapuxcun cura chu lakkolutzinni
mapeksinanin, y chiné tahuanilh:

—Lata chatunu aquinin clitayanitdhu pi
ni cactihuaydhu hasta cani nacmakniydhu
Pablo. 15 Pus hud chu ccalilakmiman laqui
canacaj tzinu xquilamaktayahu,  Xuanitit
comandante xlacata pi chali calimilh Pablo
uu nac mimpumapeksincadn porque hui actzu
tachuhuin huantu kalhasquimputunatit laqui luu
lihuana nacatziyatit huantu lisitzinican y huantu
liyahuamacalh. Pero acxni chu nia tachin nahuan
aquinin naccalipataxtuyahu nac tiji y anta tuncan
nacmakniyahu.

16 Pero xpuxnimit Pablo, xkahuasa xpipi catzilh
huantu xtalaclhcahuilinit amakolh judios, xla
lalihuan alh nac cuartel laqui nahuaniy xcucu
huantu xcatziy. 17 Pablo tuncdn tasanilh chatum
capitdn y huanilh xlacata pi calelh xpuxnimit
nac xlacatin comandante porque x1a xcatziy ak-
tum tachuhuin huantu xla xlitakalhchuhuinam-
putin. 18 Ama capitan lelh amd kahuasa nac xla-
catin comandante chund cumu la huanilh Pablo,
acxni chu lichalh nac xpumapeksin chiné huanilh
comandante:

—Ama chixcd huanti tanuma nac pulachin hua-
nican Pablo quihuanilh pi cacliminin eé kahuasa
porque mat catziy aktum tachuhuin huantu lita-
chuhuinamputunan.

19 Comandante pekechipalh améa kahuasa, tdalh
lacatum antanicu niti nacakalhakaxmata huantu
natalichuhuinan y anta kalhasquilh:

—¢Tacuya tachuhuin xquihuaniputuna?

20 Amad kahuasa kalhtilh:

—Makapitzin judios luu lacxtum tatalacaxlanit
Xanapuxcun cura xlacata pi chali natahuaniyan
calipi Pablo nac xpumapeksincdn laqui mat
natamakalhputzaniy aktum tachuhuin huantu
tacatziputun caj xlacata huantu limalacapucanit.
21Pero huix ni cacanajla porque lihuacay tipuxam
lacchixcuhuin tzek takalhimanalh nahudn
nac tiji porque talitayanit pi ni catitahuayalh
y ni catitakotnulh hasta cani natamakniy
Pablo. Xlacdn aya lihuana talicatziy huantu
natahuaniydn ahuata talacasquimanalh pi huix
cacalikalhti huantu natasquiniyan.

22 Acxni chu chuna takalhchuhuinankolh, ama
comandante huanilh ama kahuasa xlacata pi
niticu calitachuhuinalh huantu xla xcatziy, aca-
listan chu huanilh xlacata pi caalha nac xchic.

Pablo malakachacdn nac xlacatin gobernador

23 Amda comandante catasanilh chatiy capitan
y cahuanilh xlacata pi catamacaxli aktiy ciento
tropa huanti caj natatlahuaan, na aktiy ciento
huanti natalén xlanzajcan, y tutumpuxamacdhu

huanti acahuayu, xlacata pi huatiyd ama quilh-
tamacu camaknajatza hora xala catzisni nata-
taxtuy y natadn nac Cesarea. 24 Na cahudnilh pi
catamacaxnilh tantum cahuayu huantu napuan
Pablo porque ni xlacasquin para tucu nalanitayay
nac tiji laqui tlan nalichancan nac xlacatin gober-
nador Felix. 25 Acxni chu aya tatacaxkolh, camalé-
nilh mactum carta antanicu chiné xuan:

26 “Aquit Claudio Lisias huanti ctzoknuniman
huix talipahu gobernador Felix: luu cana
lipaxuhu cxakatlilacamachdn. 27 Umd chixcu
huanti aquit cmalakachanimdn xtachipanit
judios y xtaamanalh tamakniy, max ahuayu
xtitamakninit pero cumu aquit ccatzilh
lalihudn ccatdalh quisoldados y ccamaklhtilh.
Acxni chu aquit clichilh nac cuartel xla
quihuanilh pi na antd nac Roma tapeksiy.
28 Acalistdn chu aquit ccamamacxtumilh
xlihuak mapeksinanin judios laqui huatunin
natamakalhapaliy. 29 Acxni chu aquit ccalichdnilh
nac xlacatincan ccatzilh pi hua xtalisitziniy y
xtamalacapunit caj xpalacata ni tamatlantiy lata
xla lakachixcuhuiputiun xDioscan, pero aquit
ni cmaclaniy xtalakalhin xlacata para mininiy
namaknican o natamacnucdn nac pulachin.
30 Pero chu aquit ccatzilh pi makapitzin judios
luu lacxtum talicatzilh pi natamakniy, pus hua
chu xpalacata huix climalakachanimachdan laqui
antd nac milacatin catamalacapulh eé chixcu
xlihuak huantu uu taliyahuamanalh.”

31 Chuna cumu la xcalimapeksicanit, amakolh
tropa camaknajatza hora tamacaxli Pablo tasca-

catldhua, hasta nac Antipatris talakaxkakacha.
32 Antd chu nac eé cachiquin aktati ciento tropa
huanti caj xtatlahuamanalh, tataspitli nac cuartel
xalac Jerusalén, caj xmanhua huanti acahuayu
chinej talencha Pablo. 33 Acxni chu tachalh nac
Cesarea taldkchalh gobernador, tamacamaxquilh
carta y na antd tamacamastalh Pablo. 34 Acxni
likalhtahuakakolh carta gobernador kalhasquilh
Pablo:

—¢Nicu xald huix?

Pablo kalhtilh:

—Aquit xalac Cilicia.

Cumu gobernador aya catzilh pi xalac Cilicia
xuanit Pablo 35 chiné hudnilh:

—Hasta acxni natachin huanti tamalacapuman
nackaxmatniyan huantu huix naquihuaniya.

Acalistan chu limapeksinalh xlacata pi cata-
macnucalh nac ama lanca chiqui huantu xya-
huanit Herodes, pero na hua pi catamaktakalhli
tropa laqui ni natzalay.

24

Pablo chuhuinan nac xlacatin gobernador Felix

1 Liquitzisma tachilh nac Cesarea lhuhua
mapeksinanin judios chu Ananias lanca xapuxcu
cura, na xtataminit chatum licenciado huanti
xuanican Tértulo. Anta xlacan titum talakchalh
gobernador laqui natamalacapuy Pablo.
2 Acxni liminca Pablo, Tértulo alh nac xlacatin
gobernador laqui natalacapuy y chiné tzuculh
chuhuinan:

—Luu xlicana ccapaxcatcatziniyan huix
gobernador Felix caj xpalacata huantu

tlahuanita nac quilacatacdn, porque hasta
lata huix tzucunita mapeksinana aquinin
akatziyanca clamandhu nac quincachiquincan.
3 Xlihuak aquinin judios ccapaxquiydn porque
lhuhua huantu huix quilatainitahu. 4 Pus
hua xpalacata chu hasta luu litldn csquiniyan
xlacata pi xquilakaxmatnihu canacaj puntzu
quintalacaputcan  huantu cliyahuamanahu
tama chixcd. > Hud tamd chixcu xpuxcucan
amakolh cristianos huanti cahuanican nazarenos,
canihua cachiquin huiliy tasitzi acxni xla
camakalhchuhuiniy cristianos, xlihuak judios
lakaputiyu tatahuilay. 6 Acxni chu chalh nac
Jerusalén nachund anta xdmaj likamanan lanca
quimpusiculancdn, pero acxni aquinin cucxilhui
huantu xla xamaj tlahuay huakaj cchipdhu y
xacamanahu makniyahu chund cumu la huan
nac xlimapeksin Moisés. 7 Pero quincalakchin
comandante Claudio Lisias xld quincapektanun,
aquinin ni xacmacamaxquiputundhu pero luu
xafuerza quincamaklhtin. 8 Xl4 quincahuanin
pi para hui tu aquinin climalacapuydhu
eé chixca pus mat huix caccalakmin laqui
naccatalacapuniyan. Pus chu huix camakalhapali
laqui xld& man nahuaniydn pi xlicana huantu
aquinin climalacapumanadhu.

9Xlihuak judios huanti xcataminit na luu tama-
lulokli pi xlicana huantu xchuhuinanit ama licen-
ciado. 10 Gobernador Felix macahuanilh Pablo
xlacata cakalhtinalh xlihuak huantu xlimalaca-
pumadcalh para cana o nicana. Pablo tayalh y
chind chuhuinalh:

—Aquit  luu cana lipaxuhu caman

catakalhchuhuinanan y ni caj cquilhpecudn,
lihuaca ckalhiy tapaxuhudn nacchuhuindn nac
milacatin, Gobernador Felix, porque ccatziy
pi huix makasd uu mapeksinampat y luu
akstitum lipimpat milimapeksin. 11 Pero luu
taputzan natlahuaya nacatziya pi xtaluloOktat
huantu caman huaniydan. Lanchu kalhiy
aktiy xamana lata ctichalh nac Jerusalén laqui
naclakachixcuhuiy Dios nac lanca xpusiculan.
12 Pero nitu ccalimakalhchuhuinima cristianos
xlacata pi catamatzuquilh tasitzi, y niti tu
cuanima huantu nitlan o para naccamalakaspita
cristianos nac lanca xpusiculan Dios xalac
Jerusalén, na nipara nac xputamakstoknican
judios, y na nipara alacatunu nac ama
cachiquin. 13 Hud xpalacata clihudn pi umakolh
lacchixcuhuin  nilay  caquintitamaluldknilh
xlihuak huantu quintaliyahuamdanalh. 14 Pero
hui pulactum huantu clitayay nac milacatin,
xlicana aquit clipahuan y clacscujnima ama
xastacna Dios huanti titalakachixcuhuilh
xalakmakan quilitalakapasnican, pero aquit
chund claktzaksama xatascijut cumu la
masiyulh talacapastacni Jesus, y ccanajlay
huantu titalichuhuinalh xalakmakan profetas
xahua xlimapeksin Moisés nachuna cumu
la xlacan tacanajlay, pero masqui chuna
ctlahuama umakolh lacchixcuhuin tahudn
pi aquit claktzankatayanit. 15 Aquit na hua
ccanajlay y ckalhima huantu xlacan tacanajlay
xlacata pi Dios nacamalacastacuaniy xlihuak
cristianos nac calinin y anta natatasiyuy huanti
tlan xuanit xtapuhuancdn chu huanti lanca

xcalakayacalh. 16 Pus hud xpalacata aquit
clilacputzay nactlahuay lacuan tascujut laqui
chunad nitu naclitamokostayay nac xlacatin Dios y
nipara nac xlacatincan cristianos.

17 *Makasa quilhtamacu aquit ctdcaxli nac
Jerusalén y calh latapully nac alacatunyj
cachiquinin, pero chu ctitaspitli laqui nacmastay
actzu limosnas huantu nacalimaktayacan judios
huanti laklimaxkenin y nitu takalhiy y laqui
naclakachixcuhuindan nac lanca xpusiculan
Dios xalac Jerusalén. 1819 Aquit chu kalhatati
lacchixcuhuin xacmakantaxtimanahu huantu
lactzu lactzu clismaninitahu aquinin judios laqui
tlan naclakachixcuhuinandhu masqui xlicana pi
ni quilhuhuacdn, pero niti tu likalhkamanama
y niti aklhuhudatnalh, na nipara ti tatlancaninit
aquinin. Chuna chu aquinin xactlahuamanahu
acxni makapitzin judios huanti xtaminitancha
nac Asia quintaucxilhli nac pusiculan, pus para
hui huantu nitldn ccatlahuaninit o clitldhualh
talakalhin pus huatunin tamakolh lacchixcuhuin
catamilh quintamalacapuy. 20 Pero cumu xlacan
niti taminit pus aquit clacasquin pi hua umakolh
lacchixcuhuin catahuanin para tdcu nitldn
ccahudnilh o tucuya talakalhin quintamaluldknilh
acxni quintamakalhapalilh lakkolutzinni nac
Jerusalén. 21 Caj xmanhud aktum hui tachuhuin
huantu aquit luu palha ccahuanilh y max
ni tamatlantilh, chiné ccahudnilh: “Huixinin
quilamalacapumandhu cumu aquit ccanajlay pi
Dios nacamalacastacuaniy nin nac calinin.”

22 Cumu amad gobernador Felix xcatziy lacu xta-
tataksa amakolh cristianos huanti xtalipahuan

Jesus y na xcatziy pi xlacan ni xtalakatiy tasitzi,
hua xpalacata chiné cahuanilh amakolh judios:

—Max ni cacticalacaxtlanin uma mintaaklhu-
huitcan lanchu, huata mejor caminkelh coman-
dante Lisias laqui tancs naquilitakalhchuhuinan
lacu luu quitaxtunit.

23 Felix mapéksilh capitan xlacata pi tachin
cahuilicalh Pablo pero camaxquicalh talacasquin
para tucu natlahuay, para natamin talakapa-
xialhnan xamigos catatachuhuinalh y na ni caca-
lihuanicalh para ticu nataliminiy huantu namac-
lacasquin.

24 Ni limakas quilhtamacu Felix matasaninalh
Pablo laqui x14 nacalitakalhchuhuinén lacu luu
lipahuancan Jesus, y lacxtum xlacasquin natama-
kalhchuhuinican xpuscat huanti xuanican Dru-
sila, uma puscat na judia xuanit. 25 Pablo tzu-
culh calitakalhchuhuinan xtachuhuin Dios pero
acxni hudnilh lata lacu luu xlilatamatcadn cris-
tianos, xlacata pi nalakmakan xlihuak huantu
lixcajnit xtalacapastacni porque Dios nacamaxo-
koniy xlihuak xtalakalhincan xlihuak cristianos,
acxni chunad litakalhchuhuinalh, gobernador Fe-
lix nj tilakatilh y chiné huanilh Pablo:

—Aya tlan huankey mintachuhuin,
acxni naquilimakuaniy nacuaniydn laqui
naquilitakalhchuhuinamparaya.

26 Pero huata Felix xlacasquin pi Pablo camalac-
nunilh tumin laqui namakxteka, hua xpalacata ni
caj maktum limatasaninalh laqui natachuhuinan.
27 Aktiy cata lacatzdlalh lata xtachinit Pablo, y
maktum quilhtamacu nac ama cachiquin talak-
palilh mapeksind, taxtulh ligobernador Felix y

huanchu talalakmaxtulh Porcio Festo. Y cumu Fe-
lix ni xlacasquin natasitziniy judios ni tamacxtulh
Pablo nac pulachin.

25

Pablo ni lacasquin hua namakalhapaliy Porcio
Festo
1 Lituxama quilhtamacu lata Porcio Festo

xmaklhtinanit xlimapeksin nac Cesarea acxni
chu tacaxli y alh nac Jerusalén. 2 Xanapuxcun
cura, lakkolutzinni mapeksinanin y xalactalipahu
judios acxni tacatzilh pi Porcio Festo xminit nac
Jerusalén, xlacan lalihuan tdalh tamalacapuy
Pablo. 3 Lanca litldn tasquinilh xlacata pi
camapeksinalh caléncalh Pablo nac Jerusalén
laqui antd namakalhapalicanachd, pero huata
xlacan aya lihuana xtalilacchuhuinanit pi nac tiji
natamaknitayay. 4 Festo chiné cakalhtilh:

—Pablo antiyad tanumacha cpulachin nac Ce-
sarea y niaj makas quilhtamacu nacana anta.
5Hua xpalacata ccalihuaniydn pi huanti tamapek-
sindn nac milakstipancan caquintastalanilh acxni
aya nacan nac Cesarea laqui para hui tu nitlan
tlahuanit ama chixcu pus xlacan antd natamala-
capuyacha.

6 Xlitzimd osuchi xliakcdhu quilhtamacu lata
makapalalh Festo nac Jerusalén, acalistan chu
taspitli nac Cesarea. Lichali tuncdn chu tanulh
nac Xxpumapeksin antanicu xcalacaxtlahuay
huanti xcamalacapucanit, acxnituncdn chu
ama mapeksinalh xlacata pi caliminicalh Pablo.
7 Acxni chu lichincalh Pablo nac pumapeksin
amakolh judios huanti xtaminitanchd nac

Jerusalén lhuhua catuhua huantu tzuculh
taliyahuay masqui ni xtamalulokniy huantu
xtalimalacapumanalh. 8 Huata Pablo chiné xla
huanilh gobernador:

—Aquit nitu ctlahuanit para ticu nitlan, nitu cli-
kalhkamanama lanca xpusiculan Dios xalac Jeru-
salén, na nipara hua xlimapeksin Moisés, na nitu
ccamauxcanima cristianos xlacata catatalalacata-
quilh mapeksina romano.

9 Cumu gobernador Festo xlacasquin pi anka-
lhin catatatayalh y ni catasitzilh amakolh judios
xalac Jerusalén chiné kalhasquilh Pablo:

—¢Pilacasquina naccalendnnac Jerusalénlaqui
anta naccamakalhapaliydn tucu luu tlahuanita?

10 Pablo kalhtilh:

—iPus ni clacasquin! Mejor caquimalakacha
nac xlacatin emperador romano laqui hua naqui-
makalhapaliy, porque aquit na anta nac Roma
ctapeksiy. Porque hasta huix stalanca catziya pi
nitu ccatlahuaninit umakolh judios. 11 Para aquit
xaccatzilh pi xlicana huintd nitldn ctlahuanit y
quimininiy hasta xquilimaknicalh caj hua xla-
cata, pus nipara tzinu xactatlancanilh maktum
xactamastalh caquilamaknihu, pero cumu nitu
ctlahuama para tucu nitldan huantu quintaliya-
huamdanalh umakolh lacchixcuhuin pus nipara
chatum chixcu kalhiy derecho para naquilamaca-
mastayahu nac xlacatincan judios laqui naquin-
tamaknly. Huata mejor chuna calalh cumu la
aquit clacasquin xlacata pi hua caquimakalhapa-
litlh emperador romano.

12 Gobernador Festo catakalhchuhuinalh maka-
pitzin huanti xcatamapeksinan xlacata lacu luu
natatlahuay, acalistan chu chiné huanilh Pablo:

—Lihuaca tlan, cumu luu cana lakpimputuna
emperador, pus anta chu nacmalakachayan nac
xpumapeksin laqui hua man namakalhapaliydn.

Festo litachuhuinan rey Agripa xtaaklhuhuit
Pablo

13 Ni limakas quilhtamacu ama rey Agripa chu
xtaBerenice tachilh nac Cesarealaquinatalakapa-
xialhndn Festo. 14 Juerza aklhuhua quilhtamacu
anta makapalalh Agripa nac Cesarea, y mak-
tum Festo litachuhuinalh Agripa ama taaklhuhuit
huantu xkalhiy Pablo, y chiné huanilh:

—Acxnj la utaxtulh Felix x4 quintamakxtekli
chatum tachin nac pulachin laqui aquit nacla-
caxtlahuay tu lin. 15 Acxni chu aquit huacu
cquilalh nac Jerusalén amakolh xanapuxcun xcu-
rajcan judios chu lakkolutzinni xmapeksinacan
quintalacapunilh xlacata pi aquit cacmamakni-
ninalh. 16 Pero aquit ccakdlhtilh pi quilimapek-
sincdn aquinin romanos ni mastay talacasquin
para ticu namaknican chatum tachin para ni pulh
namakalhapalican y natatalahuaniy huanti tama-
lacapumanalh para cana osuchi ni cana. 17 Pus
acxni chu xlacan tamilh ua nac Cesarea aquit ni
cmamakapalilh quilhtamacu lichali tuncan cta-
nulh nac quimpumapeksin y cmatiyanalh ama
chixcu laqui nacmakalhapaliy. 18 Acxni tzuculh
tamalacapuy aquit xaclacpuhuama pi max natali-
yahuay tamaknin o takalhdn. 19 Caj xmanhud xta-
limalacapuménalh porque Pablo mat niaj tancs

canajlay huantu luu xlicanajlatcan xlihuak judios
y maluloka pi ama chixcu xalac Nazaret huanti
xuanican Jesus y huanti xmaknicanit nac Jeru-
salén lama xastacna. 20 Aquit ni ccatzilh lacu
naclacaxtlahuay xtaaklhudhuit, huata mejor cka-
lhasquilh Pablo para xla xmatlantiy nacmacan
nac Jerusalén laqui antd namakalhapalicanacha.
21 Huata xla chiné quinkdlhtilh: “Mejor caqui-
malakacha nac xlacatin emperador romano laqui
hua naquimakalhapaliy.” Aquit climapeksinalh
pi tachin catahui hasta acxni nacmalakachay nac
Roma.

22 Acxni chuhuinankolh Festo, Agripa chiné
huanilh:

—Xacucxilhli tama chixcu laqui xackaxmatnilh
xtachuhuin.

—Para cana, chali tuncadn nacmalakapasniyan
laqui naucxilha y nakaxpatniya xtachuhuin —
kalhtilh Festo.

23 Lichali tzisa tachilh nac pumapeksin rey
Agripa y Berenice luu lihuana xtacaxyanalh, y na
putum catdchilh makapitzin lactalipahu lacchix-
cuhuin chu xanapuxcun tropa. Gobernador Festo
matiyanalh Pablo, 24 y chiné cahudnilh huanti
macxtum xtahuilanalh:

—Talipahurey Agripa y xlihuak huixinin huanti
lanchu quilakaxmatnimanahu, hua eé chixcu
huanti lanchu huixinin ucxilhpatit, lhuhua judios
tamalacapunit, catuhua huantu taliyahuay chuna
nac Jerusalén chu uu nac Cesarea. Xlacan tala-
casquin pi cacmamaknininalh, 25 pero aquit nitu
cmaclaniy talakalhin huantu naclimacamastay

laqui namaknican. Pero cumu xla man quihua-
nilh pilacasquin hua camakalhapalilh emperador
Augusto pus chu max juerza nacmalakachay nac
Roma. 26 Cumu aquit ni ccatziy ticu nactzokniy
quimpuxcucan emperador caj xlacata huantu
limalacapumadcalh eé chixcu, porque juerza que
nactamalakachay mactum carta, pus hua xpa-
lacata ccalimamacxtuminitan xlihuak huixinin y
nachund huix rey Agripa laqui man namaka-
lhapaliya y chuna chu huij nahuan huantu nac-
tzokniy emperador Augusto. 27 Porque aquit cca-
tziy pi nilay cmalakachaniy emperador chatum
tachin para ni nacuan huantu limalacapumacalh.

26

Pablo huaniy Agripa huantu limalacapumdcalh

1Y Rey Agripa chiné hudnilh Pablo:

—Pus cachuhuinanti laqui nackaxmatdhu
huantu huix akspulaman.

Xl4 tzuculh chuhuinan y chiné cahudanilh:

2—Rey Agripa, cana lipaxuhu maklhcatziy qui-
nacu pi tlan nacchuhuinan nac milacatin laqui
nactamaktayay porque xlicana pi luu lhuhua
huantu quintaliyahuamdénalh taaksanin tama-
kolh judios. 3 Huix stalanca catziya lata lacu taka-
lhiy xtasmanincan judios, y aya catziya huantu
aquinin clitaaklhuhuimandhu, pus hua chu xpa-
lacata climakatzankeyan y csquiniyan litldn pi
luu lihuana xquinkaxpatni quintachuhuin laqui
naakataksa huantu aquit nacuaniyan.

_Pablo lichuhuindn lacu xlama acxni nia
xlipahuan Jesus

4’Xlihuak judios tacatziy lata lacu aquit xaclama
acxni actzucu xacuanit nac quincachiquin Tarso
chu nac Jerusalén antanicu cstactapulikolh.
5 Lhuhua xlacdn quintalakapasa y para xta-
huamputulh tlan tamaluloka pi aquit xaccanajlay
huantu tacanajlay tamakolh fariseos, porque
xlacdn huanti tancs tamakantaxtiy huantu
quincalimapeksiyan nac xlimapeksin Moisés.
6 Pero hud chu quilimalacapucanit caj xpalacata
porque ccanajlay pi Dios namakantaxtiy
ama xtachuhuin huantu ticamalacnunicha
xalakmakan quilitalakapasnican, pi namin
quilhtamacu acxni xl& nacamalacastacuaniy
xlihuak xcamanan nac calinin. 7 Lhuhua
judios huanti tamintilhanitancha nac
amakolh  pulaccutiy pulataman huantu
xcamapeksiy Israel nachuna tacanajlanit pi Dios
nacamakantaxtiniy ama xtamalacnun, y hua
xpalacata talilakachixcuhuinit y taputzanit lata
lacu natalimacuaniy, pero caj hua chu xpalacata
lhuhua judios quintamalacapumanalh cumu
aquit ccanajlay pi Dios nacamalacastacuaniy
nin nac calinin. 8 Y chinchu huixinin, ¢lacu
lacpuhuanatit? ¢Pi tuhua cahua nacanajlaydhu
xlacata pi Dios tlan camalacastacuaniy nin nac
calinin?

Pablo  lichuhuindn lata ldcu  xapulh
xcaputzastalay huanti xtalipahudn Jestis

9 ’Xapulh acxni aquit xaaktzankan xaclama
xaclacpuhuan pi xafuerza naccamalaksputuy
amakolh cristianos huanti aya xtalipahuan
Jesus xalac Nazaret. 10 Nac Jerusalén lhuhua

cristianos ccatamacnulh nac pulachin y caj
xaclipaxuhuay acxni xcamaknicdn makapitzin
canajlanin; chuna aquit xactlahuay porque hua
xanapuxcun cura xquintalimapeksinit. 11 Lan
ccamapatininit nac xpusiculancan judios xlacata
pi catalakmadakalh Jesus huanti aya xtalipahudn,
luu lipecua xaccasitziniy porque hasta masqui
lhyhua tatzalalh nac alacatunuj cachiquinin aquit
ni ccamakxtekli cataalh huata ccaputzastalalh
laqui naccamapatiniy.

Pablo lichuhuindn lata ldcu Jests xakatlipaxtokli
nac tiji
(Hechos 9.1-19; 22.6-16)

12 Y maktum quilhtamaca ccasquinilh
litldn xanapuxcun cura pi caquintamaxquilh
talacasquin nacan cachipay amakolh canajlanin
huanti xtalamanancha nac Damasco. 13 Anta chu
xacama aquit chu makapitzin quincompafieros,
actza xuanit aya xacchandhu, luu tastunut
xXuanit, acxni caj xamaktum lam mincha aktum
taxkdket nac akapun y quilacatahuacakolh
ama taxkaket, luu tlihueke xuanit nixachuna
cumu la chichini. 14 Aquit chu xlihuak huanti
xaccataama lhken ctamokosui y ctamachdhu nac
tiyat, acxnitiya ckadxmatli pi xquilixakatlimécalh
nac xatachuhuin hebreo y chiné xquihuanima:
“Saulo, Saulo, ¢tucuxpalacata quiliputzastalapat?”
15 Aquit ckalhdsquilh:  “;Ticu huix huanti
quintachuhuinampat?” Xla quinkalhtilh: “Aquit
Jests huanti huix putzastaldpat. 16 Pero lalihuan
cataqui, porque hud clitasiyuninitdn laqui
naquilacscujniya, huix nalichuhuinana nac

xlacatin cristianos huantu ucxilhnita lanchu
chu huantu naucxilhacu acalistdn huantu aquit
nacmasiyuniyan. 17 Aquit nacmaktayayan laqui
nitu natatlahuaniydn amakolh judios chu huanti
ni judios porque aquit caman malakachayan
nac xcachiquincan. 18 Xlacan talamanalh cumu
la xalakacapucsua pero huix nacalakpina
y  nacalimakalhchuhuiniya quintachuhuin
nacamalacahuaniya y niaj catalatamalh
xalakacapucsua huata catakalhilh taxkaket; y
nachuna litim huix pimpattd camaktayaya laqui
niaj hua natatlahuaniy xtapaxuhuan akskahuini
huata hua natatlahuay xtapaxuhudn Dios; y tancs
cacalimakalhchuhuini laqui naquintalipahuén
y tlan naccamatzankenaniy xtalakalhincan y
natamaklhtindn ama lanca tapaxuhuan huantu
ccamaxquiy xlihuak huanti xcamandn Dios
talitaxtunit.”

Pablo hudn pi huak tlahualh huantu Dios hudnilh

19°Tancs cuaniyan rey Agripa, pi aquit ni caj
ckalhakaxmatmaka ama xtachuhuin Jesus huantu
minchd nac akapun, 20 huata pulh hud ccalita-
kalhchuhuinalh amakolh cristianos huanti xta-
huildnalh nac Damasco xlacata pi catalakma-
kalh xalixcajnit xtalacapastacnican y hua catali-
pahualh Jesus, y tancs catalatdmalh laqui nata-
tasiyuy pi xlicana talakmakanit huantu nitlan.
Acalistan chu calh nac Jerusalén y ccalixakat-
lilh eé xatlan tamacatzinin huantu mastay lak-
taxtut amakolh cristianos huanti anta xtahui-
lanalh chu huanti xtahuildnalh xlicalanca nac

xapulataman Judea, xlihuak cristianos ccalima-
kalhchuhuinilh masqui ti ni judios. 21 Caj xpa-
lacata cumu hua eé xtachuhuin Dios huantu
aquit tancs clichuhuinanit o clichuhuinama tama-
kolh judios putum quintachipalh nac lanca xpu-
siculan Dios nac Jerusalén y hasta xquintamak-
niputun. 22 Pero xlicana pi hud Dios quimakta-
yanit y nitu quiakspulanit hasta ucya chu, aquit
ni cquilhpecudn clichuhuinan xtachuhuin Dios
nac xlacatincan cristianos chuna huanti lactali-
pahu cumu la huanti nitu xkasatcan, na nipara
tucu ccalimakalhchuhuiniy huantu para nichuna
tilichuhuinalh Moisés xahua xalakmakan pro-
fetas huantu xamaj kantaxtuy, 23 xlacata pi ama
Cristo huanti xdmaj minlan namapatinican y hasta
namaknican, pero acxni namaknikocan juerza
xamapaj lacastacuanan nac calinin, y xla xamaj
liakchuhuindn aktum laktaxtut, y cumu aya xla-
castacuananittd nahudn pus ni xmanhua judios
sinoque xlihuak cristianos canihua xalanin lata
xlicalanca caquilhtamacu natalilacahuanan xtax-
kdaket chu xlaktaxtut.

Pablo xmaakataksniputin Agripa xlacata pi

calipdhua Jests

24 Acxni Pablo chuna chuhuinankolh eé tachu-
huin, gobernador Festo chiné quilhanilh:

—iPablo, huix max caj niaj acstalanca lapat!
Porque caj lata mari kalhtahuakaya ahuayu para
hua malakahuitimdn.

25Y Pablo chiné kalhtilh:

—Talipahu gobernador Festo, aquit nitu cla-
kahuitima porque xlihuak huantu cchuhuinanit
tancs taakataksa y hua xtaluldktat.

26 Pablo laklacalh antani xui rey Agripa y chiné
huanilh:

—Huix talipahu rey Agripa, luu lihuana
lakapasa huantu aquinin ckalhiydhu
quintasmanincan, pus caj hua xpalacata luu
nipara tzinu cquilhpuhudn cchuhuindn nac
milacatin porque ccatziy pi huak catziya huantu
kantaxtunit nac quimpulatamancan, porque
huantu antd kantaxtunit nitu caj tzek lanit. 27 Rey
Agripa, hui tu ckalhasquimputundn: ¢Picanajlaya
huix huantu titalichuhuinalh xalakmakan
profetas? Aquit ccatziy pi huix canajlaya.

28 Rey Agripa kalhtilh:

—Huata mejor cacs caquilhuanti. ¢Huix max
lacpuhuana pinaquimaakataksniya xlacata cacli-
pahua Jesus caj cumu luu tancs chuhuinanita?

29 Pablo huanipa:

—Pus para tancs o ni tancs cchuhuinanit, Dios
xlacasquilh pi xkalhitit huixinin chatunu cha-
tunu huanti quilakaxmatnimandhu eé tapaxu-
huan huantu aquit ckalhiy caj cumu clipahuan
Jests, masqui huixinin nichunad xcalimacachi-
cantit cadenas cumu la aquit.

30Rey Agripa huakaj tdyalh chu Berenice xahua
gobernador Festo y tataxtulh, na putum tataxtulh
huanti anta xtamaklahuildnalh. 31 Acalistan Festo
y Agripa lacatunu tzek tzuculh talichuhuinan eé
taaklhuhuit, y chiné xtalahuaniy:

—Xlicana pi tamad chixcu nitu tlahuanit talaka-
lhin, nipara tzina lakchdn namaknican y nipara
cpulachin mininiy natanuy.

32 Agripa hudnilh Festo:

—Hasta tlan xtimakxtekui eé chixcu parani hua
man Xtthua pi mejor lacasquin man camakalhapa-
lilh lanca quimpuxcucan emperador nac Roma.

27

Pablo malakachacan nac xacachiquin Roma

1 Acxni aya lacaxlakdcalh pi naquincamalaka-
chacanan nac Italia antanicu hui Roma, Pablo chu
makapitzin tachin camacamastacalh nac xmacan
chatum capitdn xuanican Julio huanti xcapux-
cuniy pulactum tropa huanti xcalimapacuhuican
Batallon del emperador. 2 Cdhu nac aktum cachi-
quin huanican Adramito, y anta ctajuhu nac ak-
tum barco huantu xama pekdn nac Asia. Na
antd lacxtum xquincataamdn quintalacan Aris-
tarco xalac Tesalonica huantu mapeksiy Mace-
donia. 3 Lichali cchdhu nac Siddn, y capitan
Julio tzuculh talalén Pablo hasta maxquilh tala-
casquin xlacata natacuta nac barco y nacalaka-
paxialhnan xamigos huanti xtahuilanalh nac ama
cachiquin y laqui na xlacdn natataiy lata tucu
xtamaxquiputun. 4 Acxni ctacaxpardhu nac Sidén
ahuayu aya xaclaquitatlanitahu nac pupunu pero
luu lipecua tzuculh unun y lacatunu xlemacalh
quibarcucan, entonces caj clitamakspitui ama
isla de Chipre, 5>y chund tancs ccatilacatzalahui-
lihu amakolh pulataman huantu tahuildnalh nac
xquilhtdn pupunu xcahuanicdn Cilicia y Panfilia
y takald cchahu nac aktum cachiquin huanican
Mira huantu mapeksiy Licia.

6 Antd nac eé cachiquin capitdn Julio mandk-
Ihulh aktum barco huantu xminitancha nac Ale-
jandria y xama nac Italia, pus lalihudn anta
putum quincamajucan laqui hud nacpuandhu
hasta nac Italia. 7 Chunata lata ctitacaxui nac
Mira luu lakasiyu tzuculh tlahuaan quibarcucan
nac chuchut porque xquincatalalactlahuaman
uun, juerza aklhuhua quilhtamacu cmakapaldhu
y takald cchdhu nac xpaxtiun aktum pulataman
huanican Gnido. Pero cumu uun chunacu mari
xquincamaaklhuhuiman nilay ctachokdhu, titum
cahunacislade Salmon y clitamakspitui, acalistan
chud cchdhu nac aktum isla huanican Creta. 8 Pero
cumu na nipara anta nilay ctactahu clitamakspit-
parahu ama isla y acalistan cchahu nac aktum
cachiquin huanicadn Buenos Puertos lacatzu xta-
pekxtokui ama cachiquin xuanican Lasea.

9 Luu aklhuhua quilhtamacu xacmakapalani-
tahua lata xaclamandhu nac Buenos Puertos,
pero nachuna litim luu limaklihu para nac-
tajuparaydhu nac barco y nacmatlahuaniydhu
nac pupunu porque aya xlakchanit quilhtamacu
calonkni. Hud xpalacata Pablo chiné calimakalh-
chuhuinilh huanti xtapuxcunit nac barco:

10 —Aquit lacatancs ccahuaniyan, para juerza
natlahuaniydhu naandhu, nitlan catiquitaxtulh
porque luu limaklihu, porque ahuayu namalak-
tzankeydhu barco chu xlihuak tacuca huantu
antd tajuma, y hasta mismo quilatamatcan nama-
laktzankeyahu para namuxtuyahu.

11 Pero capitan Julio ni matldntilh huantu hua-
nilh Pablo huata hud atzinu cakalhakaxmatli
huantu xtaquilhuamanalh xpuchind barco chu

xacapitdn. 12 Xlacdn juerza xtachamputun nac
aktum cachiquin xuanican Fenice porque anta ni
luu mari unun masqui xlicana pi na huatiya Isla
de Creta, y Xtapecuan para maktum nacalactla-
huanikoy uun xbarcucdn, y huata anta xtatamak-
xtekputunachd nac Fenice lihuan natitaxtukoy
xaquilhtamacu calonkni.

Xlihuak huanti xtatajumdanalh nac barco actzu
xuanit aya xtamuxtuy

13 Maktum quilhtamacu acxni xkakachd luu
calipaxuhu tasiyuy lampara luu tlan natahuilay
quilhtamacu, lalihudn tzucucalh camacxtucan
lhakat huantu lisnoklén barco, y lalihuan tzuculh
tlahuan barco nac xquilhtin chuchut nac ama
isla de Creta. 14 Pero nipara mdakat a xacanahu
acxni tahuilachi lipecua uun y quibarcucan
tzucucalh lencdn nac xpunaitat pupunu. 15 Cumu
amakolh huanti xtamatlahuanimanalh barco
tatzdksalh xtamachokoputun pero ni tamatlantilh
porque luu lipecua uun, pus huata tamaxquilh
quilhtamacu xlacata caquincalén uun latacha
nicu xlacasquin. 16 Cchdhu nac aktum actzu
isla huanican Clauda antani ni luu xtachuna
xunuma, y takald cmahuacdhu nac barco
ama paklhat huanican salvavidas huantu caj
sakalencdan. 17 Acalistdn chu makapitzin tasacuan
lihuana tzuculh talilacchiy tasihu amda barco
laqui nitu nalaniy, y cumu aya Xtacatziy pi
uun antd xquincaleman pekan antanicu luu
lan xtamacxtumitahuilanit muntzaya xKkeitat
chuchut, pus xtapecuan chica para anta tancs
natalaknutahuilay y nalaktzankay barco, huata

lalihuan tamatutzuhuilh ama lhakat huantu
xlisnoklén uun laqui masqui caquincasakalén
uun pero niaj xtachuna xlitokosun naan barco.
18 Lichali acxni xkakacha chunacu lipecua
Xunuma, y cumu xtapecuamanalhd entonces
makapitzin tzuculh tamacan nac chuchut
xlihuak huantu lactzinca tacuca huantu xtajuma
nac barco. 19 Y nachund lituxama cumu ni
xtacacsma takeyahuand, chunalitim tamacampa
nac chuchut ama xmaclacasquinitcdn huantu
xtaliscuja y huantu lipecua xmatzinquinit barco.
20 Luu aklhuhua quilhtamacu xaclatajumandhu
nac chuchut niticu tasiyulh chichini nipara
hua stacu, porque ni xtacahuanima chunatiya
Xtapucsnit, y lipecua xmima sin xahua
uun. Xlihuak aquinin aya =xacpecuanitdhu
porque xaclacpuhuandhu pi niaj necxnicu
cactitayachahu nac tiyat, y aktum xaccatziyahu pi
antd putum nacniyahu.

21 Cumu luu aklhuhuatd quilhtamacu xaclama-
nahu lata nitu tapaxuhudn xacuayamandhu pus
maktum quilhtamacu Pablo chiné cahudnilh:

—Para huixinin xquintilakaxmatnihu
huantu aquit cticahuanin xlacata pi ni juerza
catlahuanihu catacaxchahu nac Creta, pus
nichund xquinticaakspuldn lata tucua lanchu
akspulanitdhu nac xlaquitat chuchut. 22 Pero
chu niaj calipuhuéntit porque nipara chatum
aquinin xlihuak huanti mimanahu nac eé barco
nitu catilanihu, masqui xlicana xla pi hua
quibarcucén nalaclakoy. 23 Porque najata catzisni
quintasiyunilh chatum xangel ama Dios huanti
aquit clipahuan y clacscujnima. 24 Xla chiné

quihuanilh: “Pablo, ni capécuanti porque juerza
nachipina nac Roma laqui namakalhapaliyan
emperador, y caj mimpalacata Dios d&maj
calakmaxtuy xlacata ni natanily tamakolh
cristianos huanti huix lacxtum catatajupat nac
barco.” 25 Pus hud xpalacata aquit ccalihuaniyan
pi catuxcanitit y niaj calaklhpecuantit, porque
aquit clipahuan Dios y ccanajlay pi chuna
nakantaxtuy lata tu quihudnilh xdngel. 26 Masqui
cata xlitakala natacutachdhu nac xquilhtdn
chuchut nac aktumisla pero hua x1a pini catinihu.

27 Aya xlema xliaktiy xamana lata xaclataju-
manahu nac chuchut porque uun lacatum la-
catum xlén quibarcucan xtachuna cumu la ak-
tum likaman hasta cchdahu lacatum antanicu hua-
nican Mar Adridtico, max cumu luu itat tzisa xu-
anit acxni makapitzin tasacudn tacatzilh pi aya
xacchamandhu nac xquilhtin pupunua. 28 Lali-
huan tamacalh kantum tasihu nac xtampun chu-
chut laqui natacatziy lacu xlipulhman, xkalhiy
treinta y seis metros xlipulhman. Caj actzu
tlahuampda barco tamacampa y xkalhiy veinte-
siete metros xlipulhman. 29 Makapitzin tasa-
cuan lalihuan tamacalh kantati kalhxtoket xla
licdn huantu limachokocéan barco, porque xtape-
cuan chica para xamaktum barco ras naquitala-
cahuacay nac chihuix, y xahuachi caj ucu caxka-
kalh xtalacpuhudn hasta chuna xtalikalhtahuaka-
nimanalh Dios. 30 Makapitzin tasacuan xtatzala-
putun laqui nitu nacaakspulay y lakasiyu tzuculh
tamactiy ama actzu bote huantu tlan xpuchancan
hasta nac xquilhtun, pero niticu xcatziy huantu
xtatlahuamanalh porque xtahuan pi caj xtachi-

huilimdnalh barco. 31 Pero Pablo caucxilhli y lali-
huan lakalh capitan Julio xahua xtropa, y chiné
cahudnilh:

—Para hua umakolh lacchixcuhuin nataan y ni
antd uu natatamakxteka nac barco pus na nipara
huixinin catilaktaxtutit, juerza naniyatit mimpu-
tumcan.

32 Amakolh tropa lalihudn talacchuculh tasihu
huantu xtalimactimanalh bote y hasta nac chu-
chut pakx tajucha.

33 Acxni chu aya spalh xcaxkakakoy Pablo chiné
cahuanilh amakolh cristianos:

—Chu aya lema lihuacay xliaktiy xamana lata
caj akatiyuj lapatit para tucu nacaakspulayan y
hasta ni talihuan huayampatit. 34 Pus hua xpa-
lacata ccalihuaniydn pi cahuaydantit huantu tlan
para pilacasquinatit; ni naniydtit niaj capecudntit
porque tancs ccahuaniyan pi hasta nipara kan-
tum miacchixitcan catimalaktzankétit.

35 Acxni Pablo chund huankolh tiyalh mac-
tum caxtildnchahu, paxcatcatzinilh Dios xtahua,
lakchékelh, y nac xlacatincdn tzuculh huayan.
36 Xamakapitzin juerza na taakpuhuantiyalh y
putum cuayahu. 37 Aktiy ciento atutumpuxama-
cuchaxan cristianos xacuanitahu xlihuak huanti
xactajumandhu nac ama barco. 3% Acxni chu
aya cuayankohu latachd lan ckasui, makapitzin
marineros tzuculh tamacdn nac pupunu ama
trigo huantu xlimincén laqui niaj picuta nama-
tzincasniy barco.

Takpuspita barco nac pupunt

39 Acxni chu xkakakolh amakolh marineros
ni talacacatzilh xanicu luu xactaxtunitanchdhu
nac ama pulataman, pero na tuncan cucxilhui
pi xui lacatum camuntzayan nac xquilhtun, acx-
tum tacatzilh pi camalacatzuhuicalh barco nac
xquilhtdn chuchut. 40 Lalihuan talacchuculh ama
tasihu huantu xcalichicanit amakolh lactzinca
kalhxtéket xla lican huantu limachokocan barco
y antd caakxtekjucalh nac xtampun chuchut,
caakachexyahuacalh ama lhakat huantu xlimatla-
huanican barco, y uun lalihudn tzuculh snoklén
barco pekan nac xquilhtun pupunu. 4! Lata xta-
lacatzuhuima quibarcucan nac xquilhtun, caj xa-
maktum acxni lhken quincaaktoklhlenin chuchut
lacatum antaniculuu calujua, xquincan barco tzu-
culh laktzankay nac camuntzayan y niaj lay tasa-
kalelh, y nac xtankén tzuculh talactucxtamay caj
lata xlitlihueke xquitahuacanimachi chuchut.

42 Amakolh tropa xtamakniputin xlihuak
tachin laqui ni natatzalay acxni natatacu-
tachd nac pupunu. 43 Pero capitdn Julio
xlakmaxtuputun Pablo xlacata ni namaknicdn,
xld& ni lacdsquilh nacamaknican amakolh
tachin huata limapeksinalh pi amakolh
huanti tlan taxquihuatndn lalihudn catatajulh
nac chuchut laqui pulh hua natachdn nac
xquilhtdn pupunu y natatayayachd nac
tiyat. 44 Y nachund hud pi amakolh huanti
nilay taxquihuatndn na catatajulh y hua
cataputacutcha xatalactucxni paklhat osuchi lata
tucu natamaclay xatalactucxtaman barco; pus
chund ama ctacutchdhu nac xquilhtun pupunu
huak claktaxtuhu y nitu clanihu.



Hechos 28:1 clxvi Hechos 28:7

28

Tantum luhua macaxcay Pablo pero nitu laniy

1 Acxni chu huakatd xactacutnitanchahu nac
xquilhtdn chuchut ni xlimakas cquicatzihu pi
ama pulataman xuanicdn isla de Malta. 2 Ama-
kolh cristianos huanti antd xtalammanalh nac ama
isla lalihuan tzuaculh tatamacxtumiy; cumu luu
tlan xtapaxuhuan xtahuanit lalihuan tamamac-
xtumilh quihui, tamalhcuyulh xlacata nacsko-
ndhu porque luu lipecua lata xlonknuma. 3 Pero
cumu Pablo na quisacli patzu xascahuahua qui-
huiacxnichu xcamaquincapuma nac lhctyat anta
kostaxtuchi tantum luhua, litamakasnatli Pablo
y macdaxcalh. 4 Acxni amakolh cristianos xalac
Malta taucxilhli pi Pablo litamakdasnatli luhua y
macaxcalh, chiné tzuculh tahuan:

—Tama chixcd max makninanit, porque
masqui ni muxtulh nac pupunu pero cumu
lhuhua talakalhin tlahuanit Dios ni maxquiy
quilhtamacu calatamalh.

5 Pero Pablo Ihken makoésulh ama luhua y anta
poklh tamacpucha nac lhcuyat, y nipara tzinu tdcu
lanilh. 6 Xlacan xtalacpuhudn pilan nalimacacun y
nipara xalitacatzin acxni namalakchuhuiy, mak-
tum natamayacha xanin. Pero cumu makas lata
lacatzalalh quilhtamacu y nita xlanima huata
chiné tzucupaj tahuan:

—iTama chixcu max chatum Dios porque nipara
tzinu tucu tlahudnilh xveneno luhual!

7 Nac Malta xui chatum gobernador xuanican
Publio, cumu xla xkalhiy xpucuxtu nac xquil-
htdn pupunu pus anta chu nac xpucuxtu cta-

cutchdhu. Acxni catzilh huantu xquincaakspula-
nitdn xla luu tlan quincacatzinin y aktutu quilhta-
macu quincatahuaydan. 8 Quincahuanicdn pi xtlat
Publio xkalhiy palha lhcuyat y xlilama takalh-
nisti. Pablo alh lakatayay, acxni chu xla kalhta-
huakanikolh Dios, liacchipalh xmacéan y tuncan
matlantilh. 9 Acxni xlihuak cristianos tacatzilh
huantu xtlahuanit Pablo lalihuan tzuculh tamin
xlihuak tatatlanin huanti xtahuildnalh nac ama
cachiquin y huak camatlanticalh. 10 Caj lata
huantu xtlahuanit Pablo lhuhua cristianos huanti
xtapaxcatcatzinimanalh, y acxni chu aya cta-
caxkohu xlacata nacquilhtayaparayahu quinti-
jican luu lhuhua huantu quincataican laqui nitu
naquincatzankaniyan nac tiji hasta nacchandhu
antanicu xacamanahu.

Pablo chan nac Roma

11 Aya xlema xliaktutu papd lata xaclamandhu
nac ama pulataman y acxni chu ctacaxui anta
ctajuhu nac aktum barco xuanican Los Gemelos
xalac Alejandria, xla na antd xtamakxteknit nac
Malta lihudn titaxtukolh ama xquilhta calonkni,
pus hua chu cpuhdhu. 12 Luu caj lacapala cchahu
nac Siracusa, y anta ctamakxtekui aktutu quilhta-
macu. 13 Acxni chu antd ctacaxpardhu clitamak-
spitui eé pulataman y cchdhu nac Regio, lichali
chu tzucupaj unun pero huata caj quincamak-
tayan porque lalihuadn tzuculh sakalén quibar-
cucan y caj lichali cchdhu nac aktum cachiquin
huanican Puteoli. 14 Antd chu nac eé cachiquin
camanoklhuhu makapitzin nataldn huanti na xta-
lipahuan Jesus xlacdn quincahuanin xlacata pi

anta cactamakxtekui canacajaktum xamana; aca-
listan chu ctacaxpardhu, caj ctlahuaahu y cchahu
nac Roma. 15 Xlihuak amakolh cristianos xalac
Roma huanti xtalipahudn Jesus, acxni xlacan taca-
tzilh pi aya xacchamanahu nac xcachiquincan,
putum tamilh quincapaxtokdn; makapitzin xquin-
cakalhiman lacatum antanicu huanican Foro de
Apio, y makapitzin anta tachincha lacatum anta-
nicu huanican Las Tres Tabernas. Acxni Pablo
caucxilhli pi xlicana xtapaxquiy lan paxuhualh
y paxcatcatzinilh Dios caj xpalacata huantu x1a
xtlahuanit y lihuaca kalhilh licamama. 16 Acxni
chu cchdhu nac Roma capitan Julio camacamas-
talh tachin nac xlacatin huanti nacamaktakalha,
pero huata xla maxquilh talacasquin Pablo xla-
cata pi lacatunu xla catdhui antanicu matlantiy,
pero masqui chuna ankalhina xmaktakalhma
chatum tropa.

Pablo catachuhuindan judios xalac Roma

17 Lituxama xlichancanit Pablo nac Roma
acxni xla camatasaninalh xanapuxcun judios
antd xalanin nac Roma, y acxni aya putum
xtahuildnalh Pablo chiné cahuanilh:

—Xlihuak huixinin natalén, aquit caman cata-
kalhchuhuinanan y naccahuaniyan xlacata pi
nitu ccatlahuanima judios na nipara caj xacka-
lhakaxmatmakan ama quintasmanincan huantu
aquinin judios quincamasiyuninitdn xtamakan-
taxtiy xalakmakan quilitalakapasnican. Pero
masqui nitu ctlahuama huantu nitldn, nac Jeru-
salén quinchipacancha y quimacamastacalh nac
xmacancdn mapeksinanin romanos. 18 Acxni

amakolh mapeksinanin quintamakalhapalikolh
xlacan xquintamakxtekputun porque ni quinta-
maclanilh talakalhin huantu naquintaliyahuay
laqui naquimaknicdn. 19 Pero huata xanapuxcun
judios ni talacasquilh naquimakxtekcan, pus hua
xpalacata ccalihudnilh pi hua aquit clacasquin
naquimakalhapaliy emperador ut xald, pero nitu
nalacpuhuanatit para caj ccasitziniy o hui ta cca-
limalacapuputun amakolh huanti quinatachiquin
judios. 20 Pus hua chu xpalacata aquit ccalimata-
saninanlaqui huixinin naquilalakapasdhuynaca-
tziyatit pi aquit clitachinit caj xpalacata ckalhka-
lhima y ccanajlay huantu na xlihuak quilitalaka-
pasnican israelitas xtacanajlay pi Dios nacama-
lacastacuaniy nin nac calinin, pus hud chu xpala-
cata masqui chuna quilimacachicanit cadenas.

21 Amakolh lacchixcuhuin chiné takalhtinalh:

—Aquinin nitu quincalakchimdn carta xalac
Judea antanicu naquincalitakalhchuhuinan-
canan ticu huiXx, y masqui na taminitancha
nac Jerusalén makapitzin cristianos nitu
quincalitakalhchuhuinaman para tucu nitlan
tlahuanitampi antd. 22 Aquinin clacasquinahud
naquilahuaniydhu xanicu huix luu maktapeksiya
y tucuya talacapastacni huix kalhiya, porque
aquinin ccatziydhu pi xlihuak huanti talipahuan
Jesus latacha nicu mari casitzinicdn y ni
caucxilhputuncan.

23 Xlacan talilhcdnilh aktum quilhtamacu
laqui nacatakalhchuhuindn, acxni ldkchalh
ama quilhtamact luu lhuhua cristianos
tatamacxtumilh antanicu xui Pablo. Xla
tzuculh camakalhchuhuiniy cristianos,

chunata lata tixkakalh hasta tzisuankolh
xcamalacaputuncuhuinima lata ldcu Dios
xmalacatzuquiputin xasasti xlimapeksin
nac xlatamatcan huanti talipahuan, y anta
xquilhpaima nac likalhtahuaka huantu xamakan
titzokchd Moisés xahua profetas xlacata huantu
xamaj tlahuay Jesus. 24 Lhuhua huanti talipdhualh
Jesus caj xpalacata huantu xcahuanima Pablo,
pero makapitzin ni tacangjlalh. 25 Amakolh
cristianos ni acxtum tacatzilh y tatapajpitzilh,
tamputiy tataxtulh, y acxni aya xtataxtumdanalh
laqui nataand nac xchiccan Pablo chiné
cahudnilh:

—Huantu Espiritu Santo timalacpuhudnilh pro-
feta Isaias lanchu nac eé quilhtamacu aya kan-
taxtuparanit. 26 Porque Isaias chiné ticahudnilh
xalakmakan quilitalakapasnican:

Huixinin pimpatit kaxpatatit quintachuhuin,
pero nitucu catiakatakstit;

masqui lacahuanandtit quitaxtuy cumu lampara
nitu ucxilhpatit.

27Porque hud minacujcan luu lanca xtdyat,

masqui kalhiyatit mintakencan pero ni likaxpa-
tatit,

kalhiyatit milakastapucan pero nitu tlan lilaca-
huananatit,

masqui kalhiyatit mintalacapastacnicdn pero
nilay akataksatit huantu xatlan tapuhuan,

chund quitaxtuma porque huixinin ni quilakax-
matniputundhu

y ni quilalakmimputundhu xlacata aquit nacca-
matlantiyan.



Hechos 28:28 clxxi Hechos 28:31

28 Pus na milicatzitcan pi ama laktaxtut huantu
Dios malacnuy na nacalimakalhchuhuinican
catihua cristiano masqui ni judios, porque xlicana
pihuatunin natacanajlaniy y natalipahuén.

29 Acxni takaxmatkolh eé tachuhuin amakolh
judios lalihuan tataxtulh y sacstucan tzuculh tala-
huaniy para cana o nicana huantu xcalimakalh-
chuhuiniy Pablo.

30 Pablo sacualh aktum chiqui y antd lata-
malh nac Roma aktiy cata, xla lipaxuhu xca-
makamaklhtinan huanti xla xtalakapaxialhnén.
31 Chunatiya lata xlichuhuinan xtachuhuin Dios,
lihuana xmalacaputuncuhuiy tacu xpalacata xli-
macamincanit Quimpuchinacdn Jesucristo nac
caquilhtamacu, y nipara ticu xua para nitlan
huantu tlahuama o para nalactlahuanican xta-
scujut.



clxxii

Xasasti talacaxlan
New Testament in Totonac, Coyutla (MX:toc:Totonac,
Coyutla)
copyright © 2006 Wycliffe Bible Translators, Inc.

Language: Totonac, Coyutla

Translation by: Wycliffe Bible Translators, Inc.

Totonaco, Coyutla [toc], Mexico
Copyright Information

© 2006, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Totonac, Coyutla

© 2006, Wycliffe Bible Translators, Inc.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/toc
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

clxxiii

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
88b96e23-f7a2-5cc8-864a-fdcd6f06864



	Hechos

